
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᑕᒑᖅ ᑰᓕ 

ᒐᕙᒪᐅᖃᑎᒌᑦᑐᓕᕆᓂᕐᒥ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᓯᓚᑦᑐᓴᕐᕕᒻᒥᒃ; ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓕᐅᓇ ᐊᒡᓘᑲᖅ   

ᑲᑎᒪᔨᕋᓛᓄᑦ ᐊᓪᓚᑦᑎ 
ᓈᓐᓯ ᑐᐱᖅ  

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᑎᒧᑎ ᐊᑭᕈᓕ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒪᐃ 20, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᑰᓕ ᑐᒃᓯᐊᖁᓂᐊᖅᐸᕋ ᐱᒋᐸᕈᑎᑦᑎᓐᓄᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᐃᑦ. ᓈᓴᐅᑎᓕᒃ 2., ᐊᖓᔪᖅᑳᑦ ᐅᖃᐅᓯᖏᑦ. ᕿᓚᕝᕙᖅ. 
 

ᓈᓴᐅᑎᓕᒃ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 014 - 2(1): ᐱᓕᕆᕕᐅᔪᖅ ᐋᖅᑭᓱᖅᑕᐅᒋᐊᕐᓂᖓ  
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᖃᓄᐃᓐᓂᐅᓯᒪᔪᓂᒃ 
ᓴᖅᑭᖅᑕᐅᓚᐅᖅᑎᓪᓗᒍ ᐱᓕᕆᕕᖓᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. ᐊᒥᓱᒻᒪᕇᑦ 
ᐊᓯᔾᔨᖅᑕᐅᒋᐊᖃᓚᐅᕐᖓᑕ ᕿᓚᒥᐅᔪᒃᑯᑦ ᐃᓂᓪᓚᒋᐊᖃᖅᑐᑎᒃ. ᐊᑦᓱᕈᖅᓯᒪᓂᖏᓐᓄᑦ ᐃᓘᓐᓇᑎᒃ 
ᐃᖅᑲᓇᐃᔭᖅᑏᑦ, ᐋᖅᑭᑦᓱᐃᒋᐊᕐᓂᖅ ᐱᔭᕇᖅᓯᒪᓕᖅᑐᖅ ᐊᒻᒪᓗ ᓄᑖᖅ ᐱᓕᕆᕕᒃ ᐋᖅᑭᑦᓯᒪᓕᖅᑐᖅ. 
  
(ᑐᓵᔨᒃᑯᑦ) ᐱᓕᕆᕕᖓᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐱᔭᑦᓴᖃᓗᐊᓐᖑᐊᖅᑐᖅ 
ᐃᑲᔪᖅᓯᒋᐊᖅᑎᐅᓂᕐᒧᑦ ᓄᓇᓕᓐᓂ ᐊᔾᔨᒌᓐᖏᑦᑐᓄᑦ ᐱᔨᑦᓯᕋᐅᑎᒃᑯᑦ, ᐊᑭᓕᖅᓱᐃᔨᐅᓂᕐᒧᑦ ᐊᒻᒪᓗ 
ᐱᓕᒻᒪᑦᓴᐃᒋᐊᖃᕐᓂᕐᒧᑦ. ᑐᕌᒐᖃᕐᓂᐊᖅᑐᒍᑦ ᐱᐅᓂᖅᓴᓂᒃ ᖃᐅᔨᒪᔨᑕᐅᓂᕐᒧᑦ ᐱᔨᑦᓯᕋᖅᑎᐅᓂᕐᒧᑦ ᐊᑭᑐᔫᑎᓄᑦ 
ᓴᓇᔭᐅᒋᐊᓕᓐᓄᑦ, ᖃᕆᓴᐅᔭᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ ᑐᕌᖓᔪᓂᒃ. ᐱᔾᔪᑎᖃᓗᐊᕐᓂᐊᕐᒥᔪᒍᑦ "ᓴᐳᔾᔨᓂᕐᒧᑦ" 
ᐱᔨᑦᓯᕋᐅᑎᓂᒃ ᐃᓚᒋᓕᐅᑎᓗᒋᑦ ᖃᑦᑎᕆᓂᖅ, ᑐᐊᕕᕐᓇᖅᑐᓕᕆᓂᖅ, ᐊᒻᒪᓗ ᐃᓪᓗᐸᐅᔭᓂᒃ ᖃᐅᔨᓴᖃᑦᑕᓂᕐᒥᒃ. 
ᓯᕗᓪᓕᐅᔾᔭᐅᖃᓯᐅᑎᒍᒪᔪᑦ ᐱᓕᕆᕕᑦᑖᖅᑲᐅᑎᓐᓂ ᐊᐅᓚᑦᓯᒍᓐᓇᕐᓂᖅ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᓐᖓᕕᖏᑦ ᐊᒻᒪᓗ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐊᒻᒪᓗ ᐱᓯᒪᐃᓐᓇᕋᓱᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ. 
  
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓯᕗᒃᑲᑕᖅᑎᐅᔪᑦ ᑲᔪᓯᒋᐊᕈᑎᖃᕋᓱᐊᕐᓂᕐᒧᑦ ᒐᕙᒪᒃᑯᑦ 
ᐱᓕᕆᐊᖃᕐᓂᕆᕙᑦᑕᖏᓐᓂᒃ ᓄᓇᓕᓐᓂ ᐱᖁᑎᑎᒍᑦ ᒪᑭᒪᔾᔪᑎᖏᓐᓂᒃ ᐸᕐᓇᐅᑎᖃᖅᐸᓪᓕᐊᓂᕐᒧᑦ. 
ᐱᓕᕆᖃᑎᒋᑦᓯᐊᖃᑦᑕᕐᓂᐊᖅᑕᕗᑦ ᓄᓇᓖᑦ ᐊᓯᖏᓪᓗ ᒐᕙᒪᒃᑯᓐᓂ ᐱᓕᕆᕕᐅᔪᑦ ᑖᒃᑯᐊ ᐱᔾᔪᑎᒋᓪᓗᒋᑦ.  
 
ᓯᕗᓪᓕᐅᑎᓯᒪᓂᐊᕐᒥᔭᕗᑦ ᐱᓕᒻᒪᑦᓴᐃᓂᖅ ᐊᒻᒪᓗ ᐃᑲᔪᖅᓱᐃᓐᓇᕐᓗᒋᑦ ᕼᐊᒻᓚᐃᑦ ᓄᓇᓕᓐᓂ ᒐᕙᒪᐅᔪᑦ 
ᐱᓕᒻᒪᑦᓴᐃᓂᕐᒧᑦ ᑲᑐᔾᔨᖃᑎᒌᖏᑎᒍᑦ. ᐅᖃᖅᑏ, ᐱᓕᕆᕕᒐ ᐊᑦᓱᕉᑎᖃᕐᓂᐊᖅᑐᑦ ᐱᐅᓂᖅᐹᓂᒃ 
ᐱᔨᑦᓯᕋᐅᑎᖃᕐᓂᕐᒥᒃ ᓄᓇᓕᓐᓄᑦ ᐊᓯᖏᓐᓄᓪᓗ ᒐᕙᒪᒃᑯᑦ ᐱᓕᕆᕕᖏᓐᓄᑦ. 
ᐱᕙᓪᓕᐊᑎᑉᐸᓪᓕᐊᖏᓐᓇᕐᓂᐊᖅᑕᕗᑦ ᐃᓄᐃᑦ ᖃᐅᔨᒪᔭᖏᑎᒍᑦ ᖃᐅᔨᒪᔭᕗᑦ ᖃᓄᖅᑑᕈᑎᒋᕙᓪᓗᒋᑦ  
ᐱᕚᓪᓕᖅᑎᓐᓇᓱᐊᕐᓗᒋᑦ ᐃᑲᔪᖅᓯᒍᓐᓇᑦᓯᐊᖁᓪᓗᑕ ᐱᓕᕆᕕᐅᔪᓂᒃ ᐊᒻᒪᓗ ᓄᓇᓕᓐᓂᒃ. ᑖᒃᑯᐊ ᐃᓚᒋᔭᖏᑦ  

ᑐᕌᒐᕆᔭᑦᑕ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᕙᓪᓗᑕ ᐃᑲᔪᖅᓯᒍᓐᓇᖁᓪᓗᑕ ᑮᓇᐅᔭᓕᐅᕈᑕᐅᔪᓐᓇᖅᑐᑦ 
ᐱᕈᖅᐸᓪᓕᐊᒍᓐᓇᖅᓯᖁᓪᓗᒋᑦ ᐊᒻᒪᓗ ᐃᓅᓯᖃᑦᓯᐊᕈᓐᓇᖁᓪᓗᑕ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 2. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖏᑦ 015 – 2(1): ᐊᑭᑦᑐᕆᐊᖅᑕᐅᓂᖏᑦ ᓱᒃᑯᐊᕿᕙᒃᑐᑦ ᓂᕿᑖᕈᑎᒋᕙᒃᑕᖏᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᐅᓐᓄᒃᓴᒃᑯᑦ. ᐅᖃᖅᑎ, ᐅᓪᓗᒥᐅᔪᖅ ᐅᖃᐅᓯᖃᕈᒪᔪᖓ ᐊᒥᓱᕈᕆᐊᕐᓂᐅᕋᑖᓚᐅᖅᑐᒥᒃ 
ᑕᐃᒃᑯᓄᖓ ᓂᕿᑖᕈᑕᐅᕙᒃᑐᓄᑦ ᓱᒃᑯᐊᕿᒧᑦ. 
 
ᐊᕐᕌᒍᑕᒫᑦ, $21 ᒥᓕᐊᓐᑲᓴᐃᑦ ᐊᑐᖅᑕᐅᕙᒻᒪᑕ ᓄᓇᕗᒻᒥᐅᑕᐅᔪᓄᑦ ᓱᒃᑯᐊᕿᑎᒍᑦ. ᒥᒃᓴᐅᓴᓪᓗ 2,800 
ᐃᓪᓗᖃᑦᑎᐅᔪᑦ ᑕᖅᑭᑕᒫᑦ ᐱᖃᑦᑕᖅᑐᑦ ᐃᑲᔫᓯᐊᓂᒃ ᐃᓄᓕᕆᔨᒃᑯᓐᓂᑦ. 
 
ᐱᒋᐊᕐᓗᓂ ᔫᓐ 1, 2004, ᐃᓄᓕᕆᔨᒃᑯᓐᓂᑦ ᓂᕿᑖᕈᑎᐅᕙᑦᑐᑦ ᐊᑭᖏᑦ ᐊᑭᑦᑐᕆᐊᖅᑕᐅᓂᐊᖅᑐᑦ 10-ᐳᓴᒻᒥᒃ 
ᐃᓘᓇᖏᓐᓄᑦ ᓄᓇᓕᓐᓄᑦ ᐊᒻᒪᓗ ᐊᖏᕐᕋᕆᔭᐅᔪᖅ ᐊᖏᓂᖓᑎᒍᑦ ᓄᓇᕗᒻᒥ. ᓂᕆᐅᒋᔭᐅᔪᖅ ᑕᒪᓐᓇ 
ᓴᖅᑮᓂᐊᕐᒪᑦ ᐃᒪᓐᓇᑲᓐᓂᕐᓂᒃ $1,6 ᒥᓕᐊᓐᓂᑦ ᐃᑲᔫᓯᐊᓄᑦ ᐱᔭᐅᖃᑦᑕᓂᐊᕐᓕᖅᑐᑦ ᑕᐃᒃᑯᓄᖓ 
ᐃᑲᔪᖅᑕᐅᔭᕆᐊᖃᑦᑐᓄᑦ ᑮᓇᐅᔭᑎᒍᑦ. ᐅᖃᖅᑏ, ᑖᓐᓇ ᐸᕐᓇᑕᐅᓇᓱᐊᖅᑐᖅ ᐃᑲᔫᑎᐅᓗᐊᕐᓂᐊᖅᑐᖅ 
ᑕᐃᒃᑯᓄᖓ ᓄᓇᖃᑦᑎᐅᔪᓄᑦ ᒥᑭᔫᑕᐅᓂᖅᓴᓂ ᓄᓇᓕᓐᓂ. 
 
ᑖᓐᓇ ᐊᖏᓪᓕᒋᐊᕈᑎᐅᔪᖅ ᑕᑯᒃᓴᐅᑎᑦᑎᔪᖅ ᒐᕙᒪᒃᑯᑦ ᐊᖏᖅᓯᒪᓂᕆᖃᑦᑕᖅᑕᖓᓂᒃ ᐃᑲᔪᕈᒪᓪᓗᑎᒃ ᐃᓄᓐᓂ 
ᐃᑲᔪᖅᑐᐃᓂᒃᑯᑦ, ᐃᒻᒥᓂᒃ ᐱᔪᓐᓇᖅᓯᓇᓱᐊᖅᑎᓪᓗᒋᑦ. ᑕᖅᑭᕆᓂᐊᖅᑕᑎᓐ ᐊᓯᖏᑦ ᐃᓚᖏᔭᖏᑦ 
ᓱᒃᑯᐊᕿᓅᖓᔪᑦ ᕿᒥᕐᕈᔭᐅᓂᐊᖅᑐᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᐱᓕᕆᐊᖑᖁᓪᓗᒋᑦ ᓄᓇᕗᒻᒥᐅᑦ ᐱᔪᒪᔭᖏᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᓕᒃ 3-ᒥᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᐅᑲᓕᖅ. 
 

ᓈᓴᐅᑎᓕᒃ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 071 - 2(1): ᒪᓕᒐᓕᐅᖅᑎ ᐊᐱᖅᑯᑎᓕᒃ ᒪᓕᒐᓕᐅᕐᕕᒻᒥ ᐃᓕᖅᑯᓯᕐᒥᒃ 
 
ᐊᖓᔪᖅᑳᖅ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑲᒪᓪᓚᕆᓕᓚᐅᕐᕋᒪ ᐃᑉᐸᔅᓴᖅ ᑲᑎᒪᓪᓗᑕ, ᑐᓵᓪᓗᖓ 
ᒪᓕᒐᓕᐅᖅᑎ ᐃᓚᖓᓐᓂᒃ ᓈᒻᒪᓴᖏᑎᓪᓗᒍ ᒪᓕᒐᕆᔭᑦᑎᓐᓂᒃ, ᐱᑦᔪᑎᖃᑦᑐᓂ ᓇᓗᓇᖏᑎᐊᖅᑐᒃᑯᑦ 
ᐱᑦᔪᑕᐅᓇᓱᐊᖅᓯᒪᔪᑦ ᐃᑲᔪᓐᓂᖃᕐᓗᑎᒃ ᐃᖅᑲᓇᔭᖅᑐᒻᒪᕆᐊᓘᕙᑦᑐᓄᑦ, ᑕᖃᓯᒪᔪᓄᑦ ᐃᓪᓗᖃᑦᑎᐅᔪᑦ ᑕᕝᕙᓂ 
ᐱᐅᔪᐊᓗᒻᒧ ᓄᓇᕗᒻᒥ. 
 
ᐊᕐᕌᓂ, ᐊᑲᐅᖏᓕᐅᓕᓚᐅᕐᕋᒪ ᐃᓐᓇᑐᖃᐅᔪᖅ ᐊᒻᒪᓗ ᐃᖅᑲᓇᐃᔭᖅᑐᒻᒪᕆᐊᓘᕙᑦᑐᑦ ᐃᓚᒌᑦ 
ᔭᒐᐃᓂᐅᓴᑎᓪᓗᒋᑦ ᐃᓪᓗᒥᓂᒃ ᐱᑦᔪᑎᖃᑦᑐᑎᒃ ᑖᒃᓰᔭᕈᑎᓄᑦ ᐊᑭᓕᖅᓴᐅᔪᑦ ᓄᓇᓕᐸᐅᔭᖓᓄᑦ ᐃᖃᓗᐃᑦ. 
ᖃᐅᔨᓚᐅᕐᕋᒪ ᖃᓄᐃᓕᐅᓗᐊᕈᓐᓇᓚᐅᖏᓇᑦᑕ ᒐᕙᒪᐅᓪᓗᑕ, ᑕᐃᒪᓕ ᕿᓂᓕᓚᐅᕐᕋᒪ ᖃᓄᐃᓕᐅᕈᑎᒃᓴᓂᒃ 
ᐃᑲᔪᕈᒪᓪᓗᖓ ᑕᐃᒪᐃᑦᑐᒃᑰᖃᑦᑕᖁᔨᓇᖓ ᐊᑲᐅᖏᓕᐅᕈᑎᑎᒍᑦ ᓯᕗᓂᒃᑎᓐᓂ. ᖃᐅᔨᓚᐅᖅᑐᖓ 
ᐃᑲᔪᕐᓂᖃᖅᓯᒪᒻᒥᔪᒍᑦ ᑖᒃᓱᒧᖓ ᐊᑲᐅᖏᓕᐅᕈᑕᐅᔪᒧᑦ ᑖᒃᑯᑎᒎᓇ ᓇᒻᒥᓂᖃᑦᑎᐅᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑖᒃᓰᔭᕐᓂᒃᑯᑦ. ᓂᕆᐊᖅᑐᖃᕐᓂᐊᕐᓕᕐᒪᑦ, ᐅᖃᐅᓯᕆᔭᒪ ᐃᓚᒋᓚᐅᕐᒪᒍ ᓂᕈᐊᖅᑕᐅᓇᓱᐊᖅᑎᓪᓗᖓ,  

ᕿᒥᕐᕈᓂᐊᕐᓂᕋᑦᑐᖓ ᑖᓐᓇ ᑖᒃᓰᔭᕐᓂᖅ ᐲᖅᑕᐅᒍᓐᓇᕐᒪᖔᖅ, ᐅᕿᓪᓕᕚᓕᖅᑎᕆᓂᐊᕐᕋᑦᑕ 
ᐊᒃᓱᕈᓐᓂᕆᔭᐅᕙᑦᑐᒥᒃ ᓇᒻᒥᓂᖃᑦᑎᐅᔪᓄᑦ ᐃᓪᓗᓄᑦ ᑕᒫᓂ ᓄᓇᕗᒻᒥ. 
 
ᐊᓕᐊᓇᐃᒍᓱᓪᓚᕆᑉᐳᖓ ᒪᓕᒐᓕᐅᖅᑎᐅᖃᑎᒃᑲ ᓯᕗᓕᖅᑏᑦ ᑲᑎᒪᔨᖏᓐᓂ ᐃᑲᔪᖅᑐᐃᒻᒪᕆᓚᐅᕐᒪᑕ ᑖᒃᓱᒥᖓ 
ᐊᑑᑎᖃᒻᒪᕆᑦᑐᒥᒃ. ᐃᒃᐸᔅᓴᖅ, ᑕᑯᓚᐅᕋᑦᑕ ᐃᓚᖏᓐᓂᒃ ᒪᓕᒐᓕᐅᖅᑎᓂᒃ ᑕᕝᕙᓂ ᑲᑎᒪᕕᒻᒥ 
ᐃᑲᔪᖅᑐᐃᒻᒪᕆᑦᑐᓂᒃ ᑖᒃᓱᒥᖓ ᐱᕙᓪᓕᐊᓂᐅᔪᒥᒃ. ᖁᔭᓐᓇᒦᒃ. ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᑖᓐᓇ ᑖᒃᓰᔭᕈᑕᐅᔪᖅ ᓄᐊᑕᐅᖃᑦᑕᖅᑐᖅ ᓄᓇᓕᐸᐅᔭᒃᑯᓐᓂᑦ ᐊᒻᒪᓗ ᑮᓇᐅᔭᖁᑎᑦᑎᓐᓅᖅᑕᐅᓪᓗᓂ 
ᒐᕙᒪᒃᑯᓐᓄᑦ, ᐊᒻᒪᓗ ᐃᓱᒪᒋᔭᐅᓕᖅᑐᓂ ᑕᐃᒪᓐᓇᑐᐃᓐᓇᖅ ᑮᓇᐅᔭᑐᐃᓐᓇᖅᑎᑐᑦ. ᑮᓇᐅᔭᓕᐅᖃᑦᑕᓚᐅᖅᑐᖅ 
ᐃᒪᓐᓇᓂᒃ $500,000 ᒐᕙᒪᑦᑎᓐᓄᑦ ᐊᒻᒪᓗ ᖃᓂᒋᔭᖓᓅᕐᓂᐅᓴᙱᒻᒪᕆᑦᑐᖅ ᑮᓇᐅᔭᐃᕈᑎᒋᕙᑦᑕᑎᓐᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ. ᐊᑐᕋᓱᒃᑲᔭᕈᑦᑕ ᑖᒃᓱᒥᖓ ᑮᓇᐅᔭᒥᒃ ᑮᓇᐅᔭᖃᐅᑎᐅᓗᓂ ᐃᓕᓐᓂᐊᕐᕕᓐᓄᑦ ᐃᖃᓗᓐᓂ 
ᐊᑭᓖᒍᓐᓇᕋᔭᖏᑦᑐᖅ ᐊᑕᐅᓯᕐᒧᑦ ᐃᓕᓐᓂᐊᕐᕕᒻᒧᑦ, ᐊᑕᐅᓯᖅ ᐃᓕᓐᓂᐊᖅᕕᐅᑉ ᐊᐅᓚᓂᖓᓄᑦ. 
 
ᐃᓘᓇᑎᒃ ᑖᒃᓰᔭᖅᑎᐅᔪᑦ ᓄᓇᕗᒻᒥ, ᐃᑲᔪᖅᑐᐃᔭᕆᐊᖃᑦᑐᑦ ᐃᓕᓐᓂᐊᖅᑐᓕᕆᓂᕐᒥᒃ. ᐊᕐᓱᕈᖅᑐᑎᒃ 
ᐃᓪᓗᖃᑦᑎᐅᔪᑦ ᓄᓇᕗᒻᒥ ᐊᒃᓱᕈᖅᑎᑕᐅᒃᑲᓐᓂᕆᐊᖃᖏᑦᑐᑦ ᑐᕌᖓᔪᒥᒃ ᐃᓕᓐᓂᐊᖅᑎᑐᐃᓐᓇᕐᓄᑦ. 
ᖁᔭᓕᒍᒪᓪᓗᑕ ᓇᒻᒥᓂᖃᑦᑎᐅᔪᓄᑦ ᐃᓪᓗᓄᑦ ᐊᒻᒪᓗ ᐱᓇᓱᐊᕐᓂᕆᔭᖏᓐᓂᒃ ᑲᔪᓯᑦᑎᐊᕐᓂᕆᓇᓱᐊᖅᑕᖏᓐᓂᒃ 
ᐊᑭᑐᔪᐊᓘᑎᓪᓗᒍ ᐃᓅᓇᓱᐊᕐᓂᖅ ᓄᓇᕗᒻᒥ. 
 
ᑲᔪᓯᓂᐊᖅᐳᒍᑦ ᐃᑲᔪᖅᑐᐃᒻᒪᕆᓪᓗᑕ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᑲᔪᖅᑐᕐᓗᒋᑦ ᐃᓕᓐᓂᐊᖅᑎᖁᑎᕗᑦ 
ᐱᐅᓂᖅᐹᒥᒃ ᐃᓕᓐᓂᐊᕐᓂᖃᑦᑎᑕᐅᓇᓱᐊᖅᑎᓪᓗᒋᑦ. ᑖᓐᓇ ᐱᓕᕆᐊᖑᓇᓱᐊᖅᑐᖅ, ᒥᑭᓪᓕᑎᕆᓇᓱᙱᑎᐊᖅᑐᖅ 
ᐃᑲᔪᖅᑐᖅᑕᐅᓂᕆᔭᖓᓂᒃ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᒍᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 072 - 2(1): ᖁᓪᓗᖅᑑᒥ ᕿᓂᖅᑏᑦ ᐊᒻᒪᓗ ᐸᔅᓴᐃᔩᑦ 
 
ᐃᕝᕙᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᖓ ᖁᓪᓗᖅᑑᒥᐅᓂᒃ. 
ᖁᔭᓕᑦᑎᐊᕐᕋᒪ ᑕᐃᒃᑯᐊ ᕿᓂᖅᑏᑦ ᐊᒻᒪᓗ ᐸᔅᓴᐃᔩᑦ ᐱᓕᕆᑦᑎᐊᑐᒻᒪᕆᐊᓘᓚᐅᕐᒪᑕ ᕿᓂᖅᑎᓪᓗᒋᑦ ᔭᒐᓯᒪᔪᒥᒃ, 
ᐊᑎᖓ ᒫᕐᑎᓐ ᕉᓚᓐ. ᓇᓂᔭᐅᓚᐅᖅᑐᖅ ᒪᐃ 19, 10-ᒨᖅᑎᓪᓗᒍ ᐅᓐᓄᒃᑯᑦ. 
 
ᒪᓕᒍᓕᐅᖅᑎᐅᖃᑎᒃᑲ ᖁᔭᓐᓇᒦᖃᑎᒋᔪᒪᕙᒃᑲ ᕿᓂᖅᑎᖏᓐᓂᒃ ᖁᕐᓗᑦᑐᒥᐅᑦ. ᖃᐅᔨᒪᔪᐃᓐᓇᐅᒐᑦᑕ ᕿᒻᒥᓄᑦ 
ᐃᓂᖁᓇᐃᓪᓕᐅᓇᖅᑐᐹᓘᒋᐊᖓ ᑕᖃᓇᖅᓱᓂᓗ, ᖁᔭᒋᔪᒪᒻᒥᔭᒃᑲ ᕿᓂᖅᑏᑦ ᖁᕐᓗᑐᕐᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓚᕋᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᑦᑕᖏᑦ 073 - 2(1): ᐋᖅᑭᓪᓗᒍ ᐃᓱᒫᓘᑎᒃ ᐅᖃᖅᑎᐅᓚᐅᖅᑐᒧᐊᖓᔪᖅ 

ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᐱᔾᔪᑎᒋᓗᒍ ᐃᓱᒫᓘᑦ ᐋᖅᑭᒋᐊᓕᒃ ᐋᖅᑭᒌᓪᓚᕆᓪᓗᓂ. 
ᐅᖃᖅᑏ, ᐃᓗᖏᖅᑐᖅᓱᖓ ᑭᖑᓪᓕᖅᐸᐅᖁᓇᕋᓗᐊᖅᐳᖅ ᑖᓐᓇ ᐅᖃᐅᓯᕆᒃᑲᓐᓂᕆᐊᑐᒐᔭᕈᒪᒍᓐᓃᕋᒃᑯ 
ᑲᑎᒻᒪᓂᑦᑎᓐᓂ. 
 
ᐊᑯᓂᐅᓕᖅᑐᖅ, ᐊᕐᕕᐊᕐᒥᐅᑦ ᐃᓱᒫᓗᖃᑦᑕᕐᒪᑕ ᑕᐃᒃᑯᓂᖓ ᑲᒌᓇᖅᑐᓂᒃ ᐃᓪᓗᓂᒃ ᓂᐅᕕᐊᖑᕙᓪᓕᖓᓯᒪᔪᓂᒃ 
ᐊᖏᖃᑎᒌᒋᓐᓂᖏᒍᑦ ᒐᕙᒪ ᐊᒻᒪᓗ ᒪᓕᒐᓕᐅᖅᑎᐅᓚᐳᖅᓯᒪᔪᖅ ᓄᓇᓕᓐᓅᕙᖓ. 
ᐅᖃᓪᓚᕆᑦᑕᐃᓕᒐᓛᒋᐊᑐᙱᓐᓇᒪ ᐅᓪᓗᒥ. ᐊᒃᓱᐊᓗᒃ ᐱᒻᒪᕆᓪᓚᕆᐅᒻᒪᑦ ᐃᓄᓐᓄᑦ 
ᓱᓕᔪᕆᔭᐅᑦᓯᐊᕆᐊᖃᕐᓂᖏᑦ ᓱᖏᖅᑑᑎᓪᓚᕆᐅᒋᐊᖃᕐᓂᖏᓪᓗ ᓇᒻᒥᓂᖅ ᒐᕙᖃᕐᓂᒥ. ᐊᓂᒍᓕᖅᑑᒃ ᐊᕐᕌᒎᒃ 
ᒪᕐᕉᒃ, ᐊᕐᕕᐊᕐᒥᐅᑦ ᓱᓕᔪᖅᓴᖃᑦᑕᖅᓯᒪᔪᑦ ᒐᕙᒪᒥᒃ ᐅᔪᑦᓯᓚᑦᑎᑕᒥᒃ ᑕᐃᒫᑦᓯᐊᖏᓐᓂᐅᔮᖅᑐᒥ 
ᒪᓕᒐᖅᑎᖒᖅᑑᔮᙱᑦᑐᒥᓪᓗ ᐃᓪᓗᒥᒃ ᓂᐅᕕᐅᑎᖃᕐᓂᕐᒥᒃ ᐊᖏᖃᑎᒌᒍᑕᐅᓯᒪᔪᒥᒃ ᒪᓕᒐᓕᐅᖅᑎᒥᓂᕐᒧᑦ. 
ᐊᐱᖅᓲᑕᐅᓯᒪᓕᖅᑐᖅ ᐅᕙᓂ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᓕᒫᒥᒃ ᑕᒪᓐᓇ ᐱᔾᔪᑎᒋᑦᑐᓱᒍ ᐃᓱᒫᓘᑦ. 
 
ᒫᓐᓇ ᒐᕙᒪᕗᑦ ᓱᓇᖁᑎᑦᓴᖃᑦᓯᐊᑎᓐᓇᒍ ᑐᕌᖓᔪᓂᒃ ᐋᓐᓂᐊᖃᕐᓇᖏᑦᑐᓕᕆᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ, ᐊᖏᖃᑎᒌᓐᓂᖅ ᐃᓪᓗᓂᒃ ᓂᐅᕕᖅᐸᔾᓕᐊᑎᑦᓯᓂᕐᒧᑦ ᑕᒻᒪᓪᓚᕆᑦᑐᖅ 
ᐊᖏᕋᑦᓴᐅᖏᓪᓚᕆᑦᓱᓂᓗ. ᐊᔭᐅᖅᑐᕆᖓᓪᓚᕆᑦᑕᕋ ᒥᓂᔅᑕ ᑕᒪᑦᓱᒥᖓ ᐃᑉᐱᒍᓱᒋᐊᓕᒃ ᑕᐃᒫᑦᓯᐊᖁᑦᓱᒍ 
ᑎᓕᓗᒋᓪᓗ ᐃᖅᑲᓇᐃᔭᖅᑎᓂ ᓄᖅᑲᑎᑦᓯᑦᓴᐅᑎᒋᖁᓗᒋᑦ ᐃᓪᓗᒥᒃ ᓂᐅᕕᖅᐸᓪᓕᐊᑎᑦᓯᓂᕐᒥᒃ ᑲᖐᓇᖅᑐᒥᒃ. 
 
ᑖᓐᓇ ᑐᑭᑖᕐᓂᖅ ᑕᐃᒫᑦᓯᐊᖅᑐᒥᒃ ᐊᓪᓗᕆᐊᕐᓂᐅᒐᔭᖅᑐᖅ, ᑕᐅᑐᑦᑎᑦᓯᒍᑕᐅᑦᓯᐊᕋᔭᖅᓱᓂᓗ ᐊᕐᕕᐊᕐᒥᐅᓄᑦ 
ᒐᕙᒪᖓ ᑐᑭᑖᕐᕕᖃᒨᖑᒋᐊᖓ ᐃᓄᓐᓂᒃ ᑕᐃᒫᑦᓯᐊᖅᑐᒥᒃ - ᐃᓄᒻᒧᑦ ᐊᑕᐅᓯᕐᒧᑦ ᐱᔾᔪᑕᐅᓚᖏᙱᑦᑐᒥᒃ 
ᑭᓇᑐᐃᓐᓇᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᕕᑎᑦ ᐅᖃᐅᓯᑦᓴᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᑦᑕᖏᑦ 074 - 2(1): ᓴᓇᔨᒃᓴᐅᓂᕐᒧᑦ ᐃᓕᓐᓂᐊᕐᕕᒃ ᐱᒋᐊᖅᑎᑕᖅ ᕿᑎᕐᒥᐅᓂ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᑐᓴᐊᑎᒋᒧᓚᑦᓱᒋᑦ ᒪᓕᒐᓕᐅᖅᑏᑦ ᑐᓴᕐᓂᖅᑐᓂᒃ 
ᑕᑯᑎᓪᓗᒥᓗ ᓇᒻᒥᓂᖃᕐᓂᕐᒥᒃ ᐱᐊᖅᑎᑦᓯᓂᕐᒥᒃ ᑭᑎᕐᒥᐅᑎᒍᑦ. ᕿᑎᕐᒥᐅᑦ ᑯᐊᐳᕋᐃᓴᖓ ᓯᕗᓕᖅᑐᖅ ᑕᒪᑐᒥᖓ, 
ᐅᖃᖅᑏ, ᐱᓇᓱᐊᕐᓗᒍᑦ ᒪᑐᐃᕈᓐᓇᕐᓂᖓᓂ ᐃᓕᓐᓂᐊᕐᓚᕆᒻᒧᑦ ᐃᖅᑲᓇᐃᔮᕆᓛᖅᑐᒥᓪᓗ ᐃᓕᓐᓂᐊᕐᕕᒃ ᐊᑐᕐᓗᒍ 
ᓘᐱᓐ ᒎᓗᓯᐅᕐᕕᑐᖃᕕᓂᖓ, ᐊᐅᓚᓕᔪᔪᖅ. 
 
ᓘᐱᓐ ᒎᓗᓯᐅᕐᕕᖓ ᐱᒋᐊᓚᐅᖅᓯᒪᔪᖅ 1980-ᒥ, ᐊᒻᒪᓗ ᖑᐊᑖᓄᑦ ᐊᕙᑎᑦ ᐊᕐᕌᖑᐃᑦ ᐱᓗᐊᖅᑐᒥᒃ 
ᕿᑎᕐᒥᐅᓄᑦ ᓄᓇᕗᓕᒫᕐᒧᓪᓗ, ᐃᖅᑲᓇᐃᔮᑦᓴᓂᒃ ᐃᓕᓐᓂᐊᑎᑦᓯᕕᐅᕙᑦᓱᓂ ᓄᓇᓕᓐᓄᑦ ᖓᒻᒪᓗ 
ᖄᓐᑐᕌᑦᑕᐅᓚᒪᕿᔪᓐᓇᖅᓱᑎᒃ ᓇᒻᒥᓂᕆᔭᓂᒃ ᐱᓕᕆᐊᖁᑎᓂᒃ. ᐅᖃᖅᑏ, ᕿᑎᕐᒥᐅᑦ ᑯᐊᐳᕋᐃᓴᖓ ᐊᒻᒪᓗ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒻᒪᖃᑎᖃᖅᓯᒪᔪᑦ ᑮᒻᓚ ᒎᓗᓐᓂᐊᖅᑎᖏᓐᓂᒃ ᓅᕕᒻᕙᐅᔪᔪᒥ ᕿᒥᕐᕈᓗᒍ 
ᓘᐱᓐ ᒎᓗᓐᓂᐊᕐᒃᕕᖓ ᐅᖃᐅᑎᒋᑦᓱᒋᑦ ᖃᓄᖅ ᓱᓇᖁᑎᖏᑦ ᐱᑖᕆᔪᓐᓇᕐᒪᖔᕐᒥᒋᑦ. ᐅᖃᓕᒪᐅᑎᖏᑦ, 
ᐊᑑᑎᓕᐹᓘᔪᔪᑦ. 
 
ᐃᓗᐊᓂ ᐊᕐᕌᒎᒃ ᒪᕐᕉᒃ ᑎᕼᐅᕋ ᑯᐊᐳᕋᐃᓴᓐ ᒪᑐᐃᖅᓯᒋᐊᙵᓛᓕᖅᑐᑦ ᓄᓇᕗᑦ ᓯᕗᔾᓕᖅᐹᒥ 
ᐊᓕᒎᔭᕐᓂᐊᕐᕕᖓᓂᒃ ᐊᒻᒪᓗ ᒥᐅᕋᒫ ᒪᑐᐃᖅᓯᓛᖅᓱᑎᒃ ᒎᓗᓐᓂᐊᕐᕕᒻᒥᓂᒃ. 
 
ᐊᑦᓱᐊᓗᒃ ᑐᙵᔪᑦ ᐊᒥᓱᑦ ᑐᕿᑖᖅᑎᖏᓐᓂ ᐋᑐᕚᒥᐅᑦ, ᐊᐅᓚᑦᓯᔪᒑᓘᒻᒪᑕ ᓄᓇᕗᑦ ᖃᓄᐃᓕᖓᓂᑦᓴᖓᓂᒃ 
ᑲᒪᓕᑐᐊᕋᐃᒻᒪᑕ ᐊᓯᔾᔨᑦᑲᓐᓂᕈᓐᓇᖏᑦᑐᓂᒃ ᓱᓇᑯᑎᑦᓴᓂᒃ, ᐅᖃᖅᑏ. ᕿᑎᕐᒥᐅᑦ ᒪᕐᕉᓐᓂᒃ ᐊᐅᓚᔫᓐᓂᒃ 
ᐅᔭᕋᓐᓂᐊᕐᕕᖃᓛᓕᖅᑐᑦ ᐊᒻᒪᓗ ᓇᐃᐱᑦᓯᑐᐃᓐᓇᕆᐊᖃᖅᓱᑎᒃ ᐅᔭᕋᑦᓯᐊᕙᓐᓂᒃ, ᓄᓇ 
ᐊᑲᐃᓪᓕᐅᕈᑎᖃᐅᕋᓗᐊᖅᑎᓪᓗᒍ ᓄᓇᕗᒻᒥ, ᕿᖓᐅᒻᒥ ᑐᓚᑦᑕᕐᕕᒃ ᐱᑕᑦᓯᓪᓚᕆᑐᐃᓐᓇᕆᐊᖃᓕᖅᓱᓂ. 

ᐃᓚᒋᓕᐅᑎᓗᒍ ᐱᑕᑦᓯᓪᓚᕆᓛᕐᓂᖓᓄᑦ ᐃᓕᓐᓂᐊᕐᕕᐊᓘᑉ, ᓘᐱᓐ ᒎᓗᓯᐅᕐᕕᖓ ᐃᓂᖃᑦᓯᐊᖅᑕᐅᑦᓱᓂ 
ᕿᑎᕐᒥᐅᓂ ᐃᓱᐊᓃᑦᓱᓂᓗ ᐊᒻᒪᓗᑭᑖᑉ ᐅᑭᐅᒃᑯᑦ ᐊᑐᕆᐊᑉ ᓂᒡᒋᖓᒡᓂᑦᓱᓂ ᑎᕼᐅᕋ ᐊᓕᒎᔭᕐᓂᐊᕐᕕᖓᑕ 
ᑲᓇᓐᓇᖓᓃᑦᓱᓂ ᓄᓇᕐᔪᐊᕐᒥ ᐱᐅᓂᖅᐸᐅᖃᑎᑦᓴᔭᓂᒃ ᐅᔭᕋᓕᐅᑉ. ᓱᓖᓛᒃ, ᐅᖃᖅᑏ, ᐃᓚᒋᓕᐅᑎᓗᒋᑦ 
ᐃᓕᓐᓂᐊᕐᕕᓐᓄᑦ, ᐃᓪᓗᐃᑦ ᐃᓪᓗᕈᓰᓪᓗ ᐃᓕᓐᓂᐊᕐᕖᑦ ᐅᑭᐅᒃᑯᑦ ᓯᓚᒥᒃ ᕿᒥᕐᕈᕕᖃᕐᒥᔪᑦ ᐊᒻᒪᓗ 6000-ᓂᒃ 
ᐃᑎᒐᓐᓂᒃ ᑕᑭᓂᓕᒻᒥᒃ ᒥᑦᑕᕐᕕᖃᖅᓱᓂ ᐊᖏᔪᐊᓗᓐᓄᑦ ᑎᒻᒥᔫᓄᑦ ᒥᑦᑕᕐᕕᐅᒍᓐᓇᖅᓱᓂ. 
 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔾᔪᑎᖃᖅᑎᑕᐅᓂᕐᒥᒃ ᐊᖏᖃᑎᒌᒍᑎᓖᑦ ᑕᐃᐊᕕᒃ ᐅᔭᕋᓐᓂᐊᖅᑎᖏᓐᓂᒃ 
ᐊᒻᒪᓗ BᕼP ᐊᓕᒎᔭᕐᓂᐊᖅᑎᖏᓐᓂᒃ, ᑕᕼᐅᕋ ᑯᐊᐳᕋᐃᓴᓐ ᐊᑎᓕᐅᑐᐃᓐᓇᕆᐊᖃᓕᖅᑐᑦ ᐊᖏᖃᑎᒌᒍᒻᒥᒃ 
ᓯᕗᓪᓕᖅᐹᒥᒃ ᒥᐅᕋᒡᒪ ᐅᔭᕋᓐᓂᐊᖅᑎᖏᓐᓂᒃ. ᐱᑎᑕᐅᒍᑎᒋᓂᐊᕐᓗᒋᑦ ᑕᑕᑦᑐᓂᒃ ᑕᐃᒃᑯᐊ ᐊᖏᖃᑎᒌᒍᑏᑦ, 
ᓄᓇᓕᕗᑦ ᐃᓄᑦᑎᓐᓂᒃ ᐃᓕᓐᓂᐊᖅᓯᒪᑦᓯᐊᖅᑐᓂᒃ ᐃᖅᑲᓇᐃᔭᖅᑎᖃᕆᐊᓖᑦ. ᐃᒪᐃᑦᑕᕈᐊᕐᒪᑦ, ᐱᐅᓂᖅᐹᑦ 
ᐃᖅᑲᓇᐃᔮᑦ ᐱᔭᐅᑐᐃᓐᓇᑦᑕᕈᐊᕐᒪᑕ ᖃᓪᓗᓈᓃᙶᖅᑐᓄᑦ. 
 
ᐃᖅᑲᓇᐃᔮᑦᓴᓄᑦ ᐃᓕᓐᓂᐊᒐᑦᓴᓪᓚᕆᓐᓄᓪᓗ ᐃᓕᓐᓂᐊᕐᕕᒃ ᓘᐱᓐ ᒎᓗᓯᐅᕐᕕᒻᒥ ᐃᓕᓐᓂᐊᑎᑦᓯᓛᖅᑐᖅ 
ᐃᓄᓐᓂᒃ ᕿᑎᕐᒥᐅᓂᒃ ᓄᓇᕗᒻᒥᐅᓂᓪᓗ ᐃᖅᑲᓇᐃᔭᕈᓐᓇᖅᓯᓛᕐᒪᑕ ᐅᔭᕋᓐᓂᐊᕐᕕᓐᓂ ᐅᕝᕙᓗ ᕼᐊᒻᓚᑦᒥ 
ᓇᒻᒥᓂᕆᔭᐃᑦ ᑲᒻᐸᓂᖏᓐᓂ. ᐅᖃᖅᑏ, ᕿᑎᕐᒥᐅᑦ ᑯᐊᐳᕋᐃᓴᖓ ᐃᑲᔪᖅᑐᖅᑕᐅᓂᖅᓯᐅᕐᓂᐊᖅᑐᖅ ᒐᕙᒪᖓᓂᒃ 
ᓄᓇᕗᑦ ᑕᒪᑐᒧᖓ ᖁᕕᐊᓇᖅᑐᒧᑦ ᐱᒋᐊᓕᑕᐃᓐᓇᖅᑐᒧᑦ ᕿᑎᕐᒥᐅᓂ ᓄᓇᕗᒻᒥᓗ, ᐃᑲᔪᖅᑐᓪᓚᕆᓚᖓᔭᒃᑲ 
ᐅᕙᓂ ᒪᓕᒐᓕᐅᖅᕕᒻᒥ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 075 - 2(1): ᐱᑐᖃᒃᖑᖅᐸᓪᓕᐊᔪᖅ ᐋᓐᓂᐊᕕᒃ ᐃᑉᐱᐊᕐᔪᒻᒥᑦ 
 
ᐸᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᕗᖓ ᑐᓴᖅᑕᐅᖁᔨᓪᓗᖓ ᐱᒡᒐᓇᖅᑐᒻᒪᕆᐅᒻᒪᑦ 
ᐃᖅᑲᓇᐃᔭᕐᕕᒋᒋᐊᖓ ᐃᑉᐱᐊᕐᔪᒻᒥᑦ ᐋᓐᓂᐊᕕᒃ. ᐅᖃᖅᑏ, ᐃᑉᐱᐊᕐᔪᒻᒥᑦ ᐋᓐᓂᐊᕕᒃ ᐅᐊᑦᑎᐊᕈᒻᒪᕆᒃ 
ᓴᓇᔭᐅᓚᐅᖅᓯᒪᒻᒪᑦ ᐱᑐᖃᒻᒪᕆᐅᓕᕐᒪᓪᓗ.  
 
ᐋᓐᓂᐊᕕᐅᑉ ᖃᓄᐃᓕᖓᓂᖓ ᐊᑦᑐᐃᒻᒪᑦ ᐋᓐᓂᐊᖅᑐᓕᕆᓂᕐᒥᑦ. ᐊᒃᓱᕈᕈᑕᐅᒃᑲᓂᖅᑐᓂ ᐋᓐᓂᐊᓯᐅᖅᑎᓄᑦ 
ᐃᖅᑲᓇᐃᔭᖅᑎᓄᓪᓗ, ᑕᐃᒪᐃᒻᒪᑦ ᐅᓗᕆᐊᓇᕈᑕᐅᔪᓐᓇᖅᐳᖅ ᐋᓐᓂᐊᖅᑐᓕᕆᓂᐅᔪᓂᑦ ᐋᓐᓂᐊᕕᓕᐊᖅᐸᑦᑐᓄᑦ. 
 
ᒪᕐᕉᓗᐊᙳᐊᖅᑑᒃ ᐃᓱᒫᓘᑎᒋᔭᐅᕘᒃ ᐋᓐᓂᐊᕕᒻᒥᑦ. ᓯᕗᓪᓕᖅᐹᒥ ᐱᒻᒪᕆᐅᔪᓂᑦ ᐊᐅᓚᑦᑎᐊᙱᑦᑐᖃᕐᒪᑦ 
ᐋᓐᓂᐊᕕᒻᒥᑦ, ᐊᒥᓱᑦ ᐃᒐᓛᑦ ᒪᑐᐃᕈᓐᓇᕐᓇᑎᒃ ᐃᓚᖏᓪᓗ ᒪᑐᑦᑎᐊᕈᓐᓇᕐᓇᑎᒃ. ᐊᑕᐅᓰᓐᓇᐅᓪᓗᓂ ᒪᑐ 
ᐊᑭᕋᐅᒻᒧᑦ ᐊᑐᖅᑕᐅᔪᓐᓇᖅᑐᖅ ᓯᕙᓂᕈᑎᖃᕋᓂᓗ ᖃᐅᔨᒃᑲᐃᔾᔪᒻᒥᑦ ᐊᑭᕋᖁᑎᑕᖃᓕᕐᓂᖅᐸᑦ. 
ᐊᓂᖅᓵᖅᑑᑎᖃᐅᑎᓄᑦ ᐃᓂᖃᕐᕕᒃ ᖃᐅᒪᖃᑦᑎᐊᕐᓇᓂ. ᐊᑕᐅᓯᖅ ᐃᖅᑲᓇᐃᔭᖅᑎ ᐋᓐᓂᖅᓯᒪᓕᕇᖅᐳᖅ 
ᐱᕐᕈᓗᐊᕿᓪᓗᓂ ᐊᐃᔅᓯᕋᓱᐊᖅᑐᓂ ᑭᓱᑐᐃᓐᓇᖃᕐᕕᒻᒥᑦ. ᒪᑐᖏᑦ ᑮᒐᔅᓴᐅᑦᑎᐊᙱᓚᑦ, ᑕᒪᒃᑮᒃ ᑐᐊᕕᕐᓇᖅᑐᒧᑦ 
ᒪᑐᐃᑦ ᐊᓪᓚᕝ=ᓐᓂᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᑦ. ᐊᑲᐅᙱᓕᐅᕈᑎᖃᐃᓐᓇᖅᑐᑎᓪᓗ 
ᐅᖅᑰᓴᐅᑎᖓᓐᓂᑦ ᐊᒻᒪᓗ ᐊᓂᕐᓂᒥᑦ ᐊᓂᐊᑦᑎᔾᔪᑎᖓ ᐊᒻᒪᓗ ᐃᓪᓘᑉ ᓇᑖᖓ ᓱᕋᖅᑎᖅᐸᓪᓕᐊᓪᓗᓂ 
ᓴᖅᑭᐊᕙᓪᓕᐊᓪᓗᓂᓗ. 
 
ᐊᓯᐊᑦᑕᐅᖅ ᐃᓱᒫᓘᑎᐅᔪᖅ ᐃᓂᔅᓴᖃᙱᓗᐊᕐᓂᖏᑦ ᐃᓪᓗᒥᑦ. ᐊᓪᓚᕝᕕᖏᑦ ᐊᒥᒐᖅᑐᑎᒃ ᐊᒻᒪᓗ ᖃᐅᔨᓴᕐᕕᖏᑦ 
ᒥᑭᓗᐊᖅᑐᑎᒃ. ᐃᓪᓕᕈᓯᓕᒫᐸᓗᐃᑦ ᐊᑐᖅᑕᐅᕙᑦᑐᑎᒃ ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᑭᓱᓕᕆᓂᐅᔪᓄᑦ 
ᐊᔾᔨᒌᙱᑦᑐᓂᒃ. ᐃᓂᔅᓴᖃᕈᓐᓃᖅᑐᑎᒃ ᓇᒻᒥᓂᖅ ᐱᔭᖏᖅᓴᐃᓂᕐᒧᑦ ᐃᓪᓕᕈᓯᕐᓂᑦ, ᐱᒻᒪᕆᐳᔪᓂᑦ 
ᓄᖅᑲᖓᑎᑦᑎᓇᓱᐊᕐᓂᕐᒧᑦ ᐊᖏᙱᑦᑐᑦ ᐋᓐᓂᐊᖅᑖᖃᑦᑕᖅᑐᓄᑦ ᐊᒻᒪᓗ ᐋᓐᓂᐊᓕᓐᓄᑦ. ᓘᑦᑖᑦ 
ᑎᑭᑎᑕᐅᒐᐃᒻᒪᑕ ᐊᓯᖏᑦ ᐱᓕᕆᐊᑦ ᑭᖑᕙᕆᐊᖅᑎᑕᐅᕙᑉᐳᑦ ᓄᖅᑲᖅᑎᑕᐅᓪᓗᑎᓪᓘᓐᓃᑦ, ᐋᓐᓂᐊᕕᒃ ᒪᕐᕉᓐᓂᒃ  

ᓂᐅᕕᖅᓯᒪᒐᓗᐊᕐᒪᑦ ᑭᓱᑐᐃᓐᓇᖃᕐᕕᓐᓂᑦ ᐃᓕᒋᔭᐅᓂᐊᖅᑐᓂᒃ ᑭᓱᑐᐃᓐᓇᕐᓄᑦ. ᑕᒪᓐᓇ ᐋᖅᑮᒋᐊᕈᑕᐅᙱᒻᒪᑦ 
ᐊᑲᐅᙱᓕᐅᕈᒻᒧᑦ. 
 
ᐅᖃᖅᑏ, ᐃᑉᐱᐊᕐᔪᒻᒥᐅᑦ ᐱᐅᓂᖅᓴᒥᑦ ᐋᓐᓂᐊᕕᖃᕆᐊᖃᖅᐳᑦ. ᐋᓐᓂᐊᖅᑐᓕᕆᔭᐅᓂᖏᑦ 
ᐅᓗᕆᐊᓇᖅᑐᒦᒋᐊᖃᙱᓚᑦ ᓱᕋᖅᑎᖅᐸᓪᓕᐊᔪᒦᑦᑐᑎᒃ ᐋᓐᓂᐊᕕᒻᒥᑦ. ᓈᒻᒪᓈᓕᖅᐸᑦ, ᐅᖃᖅᑏ, ᓴᖅᑮᓛᖅᐳᖓ 
ᐊᔾᔨᙳᐊᓂᑦ, ᓴᖅᑮᔪᓂᒃ ᖃᓄᖅ ᐅᖃᐅᓯᖃᕐᒪᖔᕐᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒥᑦ ᓂᒋᐊᓄᑦ, 
ᐳᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 076 - 2(1): ᐃᓕᑕᖅᓯᓂᖅ ᓂᕈᐊᖅᑎᒋᔭᖏᓐᓂᑦ 
 
ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᒥᐊᓇᖅ, ᐅᖃᖅᑏ. ᐅᓪᓗᒥ 
ᐃᓕᑕᖅᓯᔪᒪᕗᖓ ᐅᕙᖓ ᓄᓇᓕᖓᓐᓃᙶᖅᑑᓐᓂᒃ ᑲᖏᖅᖠᓂᖅ ᓂᒋᐊᓂᑦ ᐊᒻᒪᓗ ᑎᑭᕋᕐᔪᐊᕐᒥᑦ. 
 
ᐃᓕᑕᕆᔪᒪᕙᕋ ᐊᕐᓇᖅ ᒪᒃᑯᑦᑐᖅ, ᑖᓐᓇ ᓂᕕᐊᖅᓯᐊᖅ 10-ᖏᓐᓇᕐᓂᑦ ᐅᑭᐅᖃᑐᖅ ᓵᓚᔅᓴᓚᐅᖅᑐᓂ 
ᑎᑎᖅᑐᒐᖓᓄᑦ. ᐊᑎᖓ ᑲᐃᓚ ᕗᕉᔅ ᐊᓂᖓ ᔫᑎ ᐊᒻᒪᓗ ᑖᒻ ᕗᕉᔅ ᑲᖏᖅᖠᓂᕐᒥᐅᑦ. 7-ᑕᐅᓴᐅᓚᐅᖅᐳᑦ 
ᑎᑎᖅᑐᒐᓕᐅᑎᔪᑦ ᑎᑎᖅᑐᒐᖓᓗ ᓂᕈᐊᖅᑕᐅᓐᓂᖅᑐᓂ. 10-ᑐᐃᓐᓇᕐᓂᒃ ᐅᑭᐅᖃᖅᑐᖅ ᐅᐱᒋᔭᒻᒪᕆᒋᕙᕋ. 
ᑎᑎᖅᑐᒐᖏᑦ ᓴᖅᑭᑕᐅᓂᐊᖅᐳᑦ ᓂᐱᑎᒐᐅᓪᓗᑎᒃ ᐅᕝᕙᓘᓐᓃᑦ ᑖᑑᙳᐊᖑᓗᑎᒃ. ᓄᑲᖓ ᐃᓴᐱᐊᓚ 
ᑕᐃᔪᒪᒋᕙᕋ ᓱᕈᓯᓛᒻᒪᕆᑯᓘᒻᒪᑦ. 
 
ᐃᓕᑕᖅᓯᖃᑦᑕᕆᐊᖃᖅᑐᒋᕗᖓ ᒪᒃᑯᑦᑐᓂᒃ ᐊᓪᓛᑦ ᓱᕈᓯᑯᓗᓐᓂᑦ ᒪᓕᒐᓕᐅᕐᕕᒻᒥᑦ ᐊᒥᓲᓂᖅᓴᐅᒻᒪᑕ 
ᐃᓅᖃᑎᑦᑎᓐᓂᑦ ᑲᑎᑦᑐᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 077 - 2(1): ᓄᓇᓕᓐᓂ ᐊᑭᓕᖅᓱᖅᑕᐅᓇᑎᑦ ᐱᒃᑯᒋᔭᐅᓂᖏᑦ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓂᑯᕕᒃᐳᖓ ᐃᖅᑲᐅᒪᔪᒪᓪᓗᖓ ᐊᑭᓕᕐᓱᖅᑕᐅᓇᑎᒃ ᐃᑲᔪᖅᐸᒃᑐᑦ 
ᓄᓇᑦᑎᓐᓂᒃ ᓄᓇᒋᔭᕗᑦ ᓄᓇᑦᑎᐊᕙᐅᓂᕐᓴᐅᖁᓪᓗᒍ. 
 
ᐅᑭᐅᑦ ᐊᒥᓱᑲᓪᓚᐅᓕᖅᑐ, ᐅᖃᖃᑦᑕᕐᓯᒪᒐᒪ ᓄᓇᕗᒻᒥᐅᑕᐅᔪᑦ ᐃᑲᔪᕈᑎᒋᕙᒃᑕᖏᓐᓂᒃ ᐊᕐᕌᒍᑕᒫᑦ 
ᑮᓇᐅᔭᓕᐅᕋᓱᐊᓐᖏᑦᑐᓄᑦ ᑲᑐᔾᔨᖃᑎᒌᖑᔪᓄᑦ. ᑲᓇᑕᒥ ᑭᓪᓕᓯᓂᐊᕈᑕᐅᔪᑦ ᓇᓗᓇᐃᕐᓯᓯᒪᒻᒪᑕ ᓄᓇᕗᒻᒥᐅᑕᐅᔪᑦ 
ᑐᓂᓯᒃᑳᓗᒻᒪᑕ. ᐅᖃᖅᑎ, ᑕᒪᓐᓇ ᑐᓂᓯᒃᑲᐅᓂᖅᐳᑦ ᐱᖃᓯᐅᔾᔨᔪᖅ ᐊᑯᓂᐅᔪᒧᑦ, ᐊᒃᓱᕈᕐᓇᕐᓂᖓᓄᑦ ᐊᒻᒪ 
ᐊᖏᕐᓯᒪᓂᖏᓐᓄᑦ. ᖃᐅᑕᒫᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ, ᐃᓱᒪᕐᓱᖅᑐᑎᒃ ᐃᑲᔪᖅᐸᒃᑐᑦ ᐱᔪᓐᓇᖅᑕᒥᒍᑦ 
ᓄᓇᓕᓐᓂ ᖃᓄᐃᓕᐅᕈᑕᐅᓂᐊᖅᑐᓂᒃ ᐊᑑᑎᖃᑦᑎᐊᖅᑐᓂᒃ. ᐃᒪᐃᑦᑑᒐᓗᐊᖅᐸᑦ ᐊᖓᔪᖅᑳᕆᔭᐅᔪᖅ 
ᕿᑐᕐᖓᒥᓂᒃ ᕼᐊᑭᖅᑐᓄᑦ ᐃᑲᔪᖅᐸᑦ, ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᐅᔪᖅ ᐃᑲᔪᖅᑐᖅ ᐅᖄᕕᐅᕙᒃᑐᒥᒃ, 
ᑕᒪᒃᑯᐊ ᐃᑲᔪᖅᐸᒃᑐᑦ ᐱᕚᓪᓕᕈᑎᖃᖅᑐᐃᓐᓇᐅᒻᒪᑕ. 
 
ᓅᕕᒻᐱᕆ 2003, ᐊᑭᓕᕐᓱᖅᑕᐅᓇᑎᒃ ᓄᓇᕗᒻᒥ ᐃᑲᔪᕐᓂᐅᔪᖅ ᑲᑐᔾᔨᖃᑎᒌᖓᑦ ᐱᒋᐊᓚᐅᕐᓯᒪᔪᖅ. ᑕᒪᓐᓇ 
ᐱᒋᐊᖅᐸᓪᓕᐊᓯᒪᔪᖅ ᑕᒪᒃᑯᐊ ᑲᑎᑎᑦᑐᒋᑦ ᐃᑲᔪᖅᐸᒃᑐᑦ ᑎᒥᐅᔪᓪᓗ. ᒫᑦᓯᒥ ᑕᒫᓂ ᐊᕐᕌᒍᒥ, ᑕᐃᒃᑯᐊ 
ᐃᓕᓐᓂᐊᕐᓂᖃᓚᐅᕐᒪᑕ ᐃᖃᓗᓐᓂ ᑲᑎᕐᓱᐃᓪᓗᑎᒃ ᐃᓱᒪᒋᔭᐅᔪᓂᒃ ᐸᕐᓇᒍᑕᐅᓂᐊᖅᑐᓂᓪᓗ. 
 



ᕿᑎᖅᑰ, ᒪᐃ 20, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᒃᓱᐊᓗᒃ ᖁᕕᐊᓱᒃᐳᖓ ᐅᐱᒋᔪᒪ ᓪᓗᒋᑦ ᐱᓇᓱᐊᖅᑕᐅᔪᑦ ᐃᓄᓐᓄᒃ ᓯᓚ ᓕᐊᕕᑎᑐᑦ, ᑕᐃᓐᓇ ᑕᐃᒃᓱᒥᖓ 
ᐃᓕᓐᓂᐊᕐᓂᐅᔪᒥᒃ ᐋᖅᑭᒃᓱᐃᓚᐅᖅᑐᖅ. ᑭᒃᑯᓕᒫᑦ ᐊᑭᓕᕐᓱᖅᑕᐅᓐᖏᒃᑲᓗᐊᕐᓗᑎᒃ ᑕᖅᑭᒥ ᐊᑕᐅᓯᐊᕐᓗᑎᒃ 
ᐃᑲᔪᖃᑦᑕᕆᐊᖃᖅᑐᐃᓐᓇᐅᕙᓪᓚᐃᔪᑦ ᖁᕕᐊᓱᒃᐳᖓᓗ ᒐᕙᒪᒃᑯᑦ ᐃᓕᑕᕐᓯᓯᒪᒻᒪᑕ ᑕᒪᒃᑯᐊ ᐊᑭᓕᕐᓱᑕᐅᓐᖏᑦᑐᑦ 
ᖃᓄᐃᓕᐅᕐᓂᕆᕙᒃᑕᖏᑦ ᓄᓇᓕᒃᑎᓐᓂ. 
 
ᖁᕕᐊᓱᒍᑎᖃᕈᒪᔪᖓ, ᒫᓐᓇᐅᔪᖅ, ᓵᓚᖃᓚᐅᖅᑐᓂᒃ ᐊᕐᕌᒍᑕᒫᑦ ᐊᑭᓕᕐᓱᖅᑕᐅᖏᑦᑐᓄᑦ ᐃᓕᓴᕐᓯᔾᔪᑕᐅᔪᓂ. 
ᐅᓪᓗᕈᒻᒥᑕᖅᑐᖃᓚᐅᕐᒪᑦ ᑕᐃᒃᑯᓄᖓ ᒫᓐᓇᕈᓗᔪᔪ. ᐅᖃᖅᑎ, ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ 
ᖁᕕᐊᓱᖃᑎᒋᔪᒪᓪᓗᒋᑦ ᓄᓇᕗᒻᒥ ᐊᑭᓕᕐᓱᖅᑕᐅᓐᖏᑦᑐᓄᑦ ᐃᑲᔪᖅᐸᒃᑐᓄᑦ. ᖁᔭᓐᓇᒦ,ᒃ ᐃᒃᓯᕙᐅᑕᖅ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 078 - 2(1): ᓄᓇᕗᒻᒥ ᓴᓇᐅᒐᕐᓂᒃ ᑕᑯᒃᓴᐅᑎᑦᑎᓂᖅ ᑲᖏᖅᖠᓂᕐᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᑦᑕᐅᖅ ᓂᑯᕕᒍᒪᒻᒥᔪᖓ ᐅᖃᐅᓯᖃᕈᒪᓪᓗᖓ ᑕᒪᒃᑯᓂᖓ 
ᓴᓇᓐᖑᐊᖅᐸᒃᑐᓂᒃ ᒥᕐᓱᒐᕐᓂᒃ ᓴᓇᕙᒃᑐᓂᒃ ᓄᓇᕗᒻᒥ. 
 
ᑕᒪᓐᓇ ᑮᓇᐅᔭᓕᐅᕐᓂᕐᒧᑦ ᐃᑲᔪᕈᑕᐅᓪᓗᐊᑕᕐᒪᑦ ᓄᓇᕗᒻᒥ ᐊᒻᒪ ᑕᒪᓐᓇ ᐱᔾᔪᑎᒋᓪᓗᒍ ᐃᓄᒋᐊᑦᑐᑦ 
ᑲᖏᖅᖠᓂᕐᒨᓚᕐᒪᑕ ᐃᓚᒋᔭᐅᔭᖅᑐᕐᓗᑎᒃ. ᑕᐃᒪᐃᓚᐅᖅᑎᓐᓇᒋᑦ, ᐅᖃᕈᒪᔪᖓ ᑕᒪᒃᑯᐊ ᐃᓄᐃᑦ ᓴᓇᓐᖑᐊᐸᒃᑐᑦ, 
ᐊᒥᐊᕆᕙᒃᑐᑦ ᐃᓚᒋᔭᐅᖃᑕᐅᕙᒃᑐᑦ ᓴᓇᓐᖑᐊᕐᓂᕐᒧᑦ, ᐃᓅᑐᓗᑎᒃ ᐱᔪᓐᓇᖏᒻᒪᔾᔪᒃ. ᐱᓕᕆᖃᑎᒌᑉᐸᒻᒪᑕ 
ᐃᑲᔪᖅᐸᒃᑐᑎᓪᓗ ᑮᓇᐅᔭᑎᒍᑦ ᓄᓇᓕᐅᔪᓄᑦ ᐊᒻᒪᓗ ᓄᓇᕗᒻᒧᑦ. 
 
ᐃᓚᖓᑦ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᑕᒪᓐᓇ ᐱᕙᓪᓕᕈᑕᐅᒻᒪᑦ ᑕᒪᓐᓇᓗ ᒪᑭᒪᓂᕐᒧᑦ ᐃᓚᒋᔭᐅᓪᓗᓂ 
ᓄᓇᕗᒻᒥ. ᐃᑲᔪᖅᑐᐃᔭᕆᐊᖃᖅᑐᒍᑦ ᒪᓕᒐᓕᐅᖅᑎᐅᓪᓗᑕ, ᑕᐃᒃᑯᓄᖓ ᐃᓄᓐᓄᑦ 
ᓴᖅᑭᔮᖅᑎᑦᑎᑲᓐᓂᖃᑦᑕᕆᐊᖃᖅᑐᑕᓗ ᐱᕙᓪᓕᐊᔭᐅᓂᖏᓐᓂᒃ ᓴᓇᐅᒐᐃᑦ ᒥᕐᓱᒐᐃᑦ. 
 
ᐅᑯᐊ ᐅᖃᓕᒫᕐᓂᐊᖅᐸᒃᑲ. ᐅᓇ ᑎᕇᓯ ᑐᓐᖓᓕᒻᒥ ᐃᒪᐃᓕᖓᔪᖅ (ᑐᓵᔨᒃᑯᑦ ᓄᖅᑲᖅᑐᖅ) “ᐅᖃᖅᑏ, 
ᑐᓴᖅᑎᑦᑐᒪᕙᒋᑦ, ᒪᓕᒐᓕᐅᖅᑎᐅᔪᓪᓗ ᑭᕙᓪᓕᕐᒥᐅᑦ, ᑕᐃᒃᑯᐊ ᓴᓇᐅᒐᕐᓄᑦ ᒥᕐᓱᒐᕐᓄᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥᖔᕐᓯᒪᔪᓕᒫᓂ ᓴᓇᓐᖑᐊᖅᑎᓂᒃ ᒥᖅᓱᖅᑎᓂᒃ ᑕᑯᒃᓴᐅᑎᑦᑎᓛᕐᒪᑕ ᑕᖅᑭᐅᓛᖅᑐᒥ ᑲᖏᖅᖠᓂᕐᒥ. 
ᑕᐃᓐᓇ ᑕᑯᒃᓴᐅᑎᑦᑎᓂᖅ ᐱᒋᐊᕋᔭᖅᑐᖅ ᔫᓂ 18-ᒥ 25-ᒧᑦ 2004. ᐃᑲᔪᖅᑐᕐᓂᐊᕐᓗᒍ ᑕᒪᓐᓇ ᐱᒻᒪᕆᐅᔪᖅ 
ᑮᓇᐅᔭᐅᕈᑕᐅᕙᒃᑐᑦ ᐊᒥᓱᓄᑦ ᐃᓄᓐᓄᑦ ᐃᓕᒃᓯ ᓂᕈᐊᖅᑕᐅᓯᒪᕕᖓᓐᓂ, ᐅᕙᒍ ᓄᓇᕗᒻᒥ ᑲᑐᔾᔨᖃᑎᒌᖑᔪᒍ 
ᖁᕕᐊᒍᑎᖃᑦᑎᐊᕋᔭᖅᐳᒍᑦ ᐊᑭᖃᓐᖏᑐᒃᑯᑦ ᑕᑯᒃᓴᐅᑎᑦᑎᓂᒃᓯᓐᓄᑦ ᖃᓄᐃᓕᐅᕐᓂᐊᖅᑐᒥᒃ ᐊᒻᒪᓗ ᑕᐃᒃᑯᐊ 
ᓂᕈᐊᖅᑕᐅᕕᒋᓯᒪᔭᓯᑦᑕᐅᖅ ᓄᓇᓕᐅᔪᑦ ᖃᐃᖁᑐᐃᓐᓇᑦᑎᐊᖅᑐᒋᑦ.” 
 
ᐊᐱᕆᔭᐅᔪᓐᓇᖅᑐᖓ ᖃᓄᑐᐃᓐᓇᖅ ᐃᓱᒫᓗᒍᑎᒋᔭᐅᔪᓂᒃ ᐊᐱᖅᑯᑎᓂᓪᓘᓐᓃᑦ ᐱᑕᖃᕈᑦᓯ (ᑐᓵᔨᒃᑯᑦ): 
ᐊᔪᕐᓇᖏᑉᐸᑦ, ᑕᐃᒃᑯᓄᖓ ᐃᓚᒋᔭᐅᖃᑕᐅᓛᕐᐳᓯ ᐃᑲᔪᖅᑐᕐᓂᐊᕋᑦᓯᐅᒃ. ᑕᒪᓐᓇ ᑐᓴᐅᒪᔭᐅᑎᓪᓗᒍ 
ᓴᖅᑭᔮᖅᑎᓪᓗᒍ. ᑕᑯᒃᓴᐅᑎᑦᑎᔪᓐᓇᕐᓂᐊᕋᑦᑕ ᐃᑲᔪᖅᑐᐃᓂᑦᑎᓐᓂᒃ ᓴᓇᓐᖑᐊᖅᑎᓄᑦ ᒥᖅᓱᒐᓕᐅᖅᑎᐅᔪᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 079 - 2(1): ᑐᓂᖅ ᑕᐃᒻᒥ ᖁᕕᐊᓱᒍᑎᖃᕐᓂᖅ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑎ. ᐱᓇᓱᐊᕈᓯᑦ ᐊᒥᓱᑲᓪᓚᐅᔪᑦ ᐊᓂᒍᓕᖅᑐᑦ, 
ᖁᕕᐊᓱᒍᑎᖃᓚᐅᕐᒥᒐᑦᑕ ᑐᓂᖅ ᑕᐃᒻᒥᒃ ᐅᕙᓂ ᐃᖃᓗᓐᓂ. 
 
ᓯᕗᓪᓕᖅᐹᒥᒃ ᑐᓂᖅ ᑕᐃᒻ ᐱᒋᐊᕐᒪᑦ ᐅᖃᖅᑎ 1960-ᖏᓐᓂ, ᑕᐃᒪᐃᓕᐅᖃᑦᑕᓚᐅᕐᓯᒪᔪᑦ ᒪᐃ ᓄᓐᖑᐊᓂ. 
ᐱᙳᐊᖅᑐᖃᓚᐅᖅᑐᖅ ᑕᐃᑲᓂ ᐊᖅᓴᕐᓃᑦ ᐃᓕᓐᓂᐊᖅᕕᖓᓂ ᑕᓯᕋᓛᒥ. ᐊᑦᔨᒋᔪᓐᓃᕐᒪᒍ. ᐱᒋᐊᖅᑎᑎᓯᒪᒥᔪᒍᑦ 
ᐱᒋᐊᖅᕕᖓᓂᒃ ᑐᓂᖅ ᑕᐃᒻ ᕿᑎᐊᓂᒃ ᒪᐃ ᕿᑎᐊᓄᑦ ᐃᐳᕈ. ᐅᖃᖅᑏ, ᐊᑕᐅᓯᖅ ᓂᐊᖁᖑᓇᐃᓐᓇᖅᑐᖅ 
ᐊᕐᕌᒍᑕᒫᑦ ᒪᔪᕋᕐᓂᖅ ᖃᖃᒻᒧᑦ, ᑭᓯᐊᓂ ᑕᒫᓂ ᐊᕐᕌᒍᒥ, ᐊᐳᑎᖃᖏᓗᐊᕐᓚᐅᕐᒪᑦ, ᐅᖃᖅᑏ, 
ᒪᔪᕋᓐᓂᑭᓴᐅᑎᔪᓄᑦ. ᓯᓚᕗᑦ, ᓯᓚᕗᑦ ᖃᓄᐃᓐᓂᖓᓗ ᐊᓯᔾᔨᖅᓯᒪᓕᕐᒪᑦ. ᑐᓂᖅ ᑕᐃᒻ ᑕᒫᓂ ᐊᕐᕌᒍᒥ ᐊᒥᓱᓂᒃ 
ᐱᐅᓪᓚᕆᑦᑐᓂᒃ ᐱᓕᕆᐊᒃᓴᖃᑦᑎᑦᑎᓚᐅᖅᑐᖅ ᐃᓘᓇᖏᓐᓄᑦ ᓄᓇᖃᑦᑎᐅᔪᓄᑦ. ᑕᒫᓂ ᐊᕐᕌᒍᒥ 
ᑐᓂᕆᓚᐅᖅᑕᕗᑦ ᐃᓕᓴᐃ ᑕᐃᕕᑎ-ᐊᓐᓂᖕᒥᐅᖅ. 
 
ᐃᓕᓴᐱ ᑐᓂᑦᑎᐊᕙᒻᒪᕆᐊᓘᓚᐅᖅᑐᖅ ᐊᒻᒪᓗ ᑐᓂᖅ ᑕᐃᖑᑎᓪᓗᒍ ᐃᙱᖃᑦᑕᖅᑐᖃᓚᐅᕐᒥᔪᖅ 
ᖃᐅᔨᒪᔭᐅᑦᑎᐊᓕᖅᑐᑦ ᑖᒃᑯᐊ ᐊᕐᕕᐊᕐᒥᐅᑦ ᐃᙱᖅᑎᖏᑦ, ᓄᓇᓕᓐᓂᓗ ᐱᙳᐊᖅᑏᑦ ᐱᖃᑕᐅᓪᓗᑎᒃ ᐊᔮᔮᖅᑏᑦ 
ᐊᒻᒪᓗ ᑲᒪᓇᓪᓚᕆᑦᑐᖅ ᕕᓂ ᖃᕆᑕᖅ. ᐊᒻᒪᑕᐅᖅ, ᐅᖃᖅᑏ, ᖁᔭᓇᓚᐅᕐᕆᕗᖅ ᖃᐅᔨᒪᔭᐅᒻᒪᕆᑦᑐᖅ 
ᐃᙱᑎᒻᒪᕆᐅᔪᖅ ᐊᒻᒪᓗ ᖁᙱᐊᖅᑕᐅᕙᑦᑐᓂ, ᒥᔅᑕ. ᑖᒻ ᔮᒃᓴᓐ ᐃᖏᖃᑦᑕᕈᓐᓇᓚᐅᕐᒥᒻᒪᑕ. 
 
ᐅᖃᖅᑏ, ᐅᕙᖓᑦᑕᐅᖅ, ᑖᓐᓇᑎᑐᑦ ᒥᔅᑕ. (ᑐᓵᔨᒃᑯᑦ):, ᖁᔭᓐᓇᒦᕈᒪᓪᓗᖓ ᐋᖅᑭᒃᓱᐃᔨᐅᓚᐅᖅᑐᓂᒃ ᐊᒻᒪᓗ 
ᐃᑲᔪᖅᑎᐅᓚᐅᖅᑐᓂᒃ ᐱᓗᐊᖅᑐᒥᒃ ᐃᓕᓴᐱ ᑐᓂᑦᑎᐊᕙᓪᓚᕆᐅᓚᐅᕐᒪᑦ ᐊᒻᒪᓗ ᑲᔪᓯᑦᑎᐊᖅᑐᓂᐊᓯᑦ ᑐᓂᖅ 
ᑕᐃᒻ ᐃᖃᓗᓐᓂ. ᖁᔭᓐᓇᒦᒃ. ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅ ᑏᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. 
ᓈᓴᐅᑎᓕᒃ 4. ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑎᓕᒃ 5. 
ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᑕᐹᕐᔪᒃ. 
 

ᓈᓴᐅᑎᓕᒃ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᑭᒡᒐᖅᑐᐃᕕᒋᔭᓐᓂᒃ, 
ᐃᓐᓇᑐᖃᖅ ᐃᒃᓯᕚᑦᑐᖅ ᑐᓄᓐᓂ ᓴᓂᕋᔭᕐᒥᐅᑕᐃᑦ. ᐃᓄᐃᑦ ᐱᖅᑯᓯᖃᒻᒪᑕ ᐊᑎᖏᓐᓂᒃ ᑕᐃᓯᓇᑎᒃ 
ᐊᖏᔪᑦᑎᐅᑉᐸᑕ, ᑭᓯᐊᓂᓕ ᑕᐃᑲ ᐊᕐᓇᒍᑦᑖᓵᕋ, ᑐᐱᕋ, ᐊᔭᒐ ᐊᒻᒪᓗ ᐊᑎᖓ ᖃᐅᔨᓚᐅᖅᓯᒪᖏᑕᕋ ᓱᓕ. 
ᖃᐅᔨᒪᑐᐃᓐᓇᖅᑕᕋ ᐅᐃᖓᑕ ᐊᑎᖓ ᐊᒻᒪᓗ ᐅᖃᕈᓐᓇᕐᓇᒍ ᐊᑎᖏᑦ ᑖᒃᑯᐊ ᐃᓐᓇᑐᖃᐃᑦ. ᐊᔭᒐ ᓴᓂᕋᔭᕐᒥᐅᖅ 
ᐊᒻᒪᓗ ᐅᐃᖓ ᓵᑯᓗᒃ. ᑖᒃᑯᐊ ᖃᐅᔨᒪᔭᐅᑦᑎᐊᖅᑑᒃ ᓄᓇᕗᒻᒥ ᐊᒻᒪᓗ ᐅᐱᒋᔭᐅᑦᑎᐊᖅᑐᑎᒃ. 
 
ᐃᖅᑲᐃᑎᒍᒪᓪᓗᒋᑦ ᒪᓕᒐᓕᐅᖅᑏᑦ, ᐱᓕᕆᕕᒐ, ᐱᓕᕆᕕᐊ ᐃᓕᖅᑯᓯᖅ, ᐅᖃᖅᓯᖅ, ᐃᓐᓇᑐᖃᐃᑦ ᐊᒻᒪᓗ 
ᐃᓅᓱᒃᑐᐃᑦ ᐃᖅᑲᓇᐃᔭᖅᑎᖃᖏᒻᒪᑦ ᐃᓐᓇᑐᖃᕐᒥᒃ. ᐃᓐᓇᑐᖃᕐᓄᑦ ᐱᓕᕆᕕᒃ ᐱᖁᑎᒋᔭᐅᔪᖅ. ᐅᖃᓚᐅᕐᒥᔭᕋ 
ᑖᓐᓇ ᑲᑎᒪᕕᒻᒥ, ᑭᓯᐊᓂᓕ ᐃᓄᐃᑦ ᓄᓇᕗᒻᒥ ᖃᐅᔨᒪᖁᔭᒃᑲ ᐃᑉᐱᒍᓱᓐᓂᐊᕐᕋᑦᑕ ᐃᓐᓇᑐᖃᕐᓂᒃ. ᐅᕙᑦᑎᓐᓄᑦ 
ᐃᖅᑲᓇᐃᔭᖏᒻᒪᑕ. 
 
ᐃᖅᑲᐃᑎᑦᑎᒍᒪᓪᓗᖓᓗ, ᐅᖃᖅᑏ, ᖃᐅᔨᒪᔪᒍᓪᓗ, ᐊᕐᓇᒍᑖᓵᕋ, ᐊᔭᒐ, ᐃᖅᑲᐅᒪᓲᖑᔪᒍᑦ ᑕᐃᒃᓱᒪᓂ ᐃᓚᖏᑦ 
ᔭᒐᓚᐅᖅᓯᒪᒻᒪᑕ ᐊᒻᒪᓗ ᐅᖃᐅᓯᐅᓯᒪᓪᓗᓂ ᑎᒍᔭᐅᓂᑯᒥᓂᐅᒋᐊᖏᓐᓂᒃ ᐃᓄᓐᓄᑦ ᐊᓯᐊᓃᖔᖅᓯᒪᔪᓄᑦ 
ᓄᓇᓕᓐᓄᑦ. ᐃᓚᒋᔭᐅᔪᖅ ᑕᐃᒃᑯᓇᙵᑦ ᐃᓚᒌᖑᓚᐅᖅᑐᓂᒃ ᐊᒥᐊᒃᑰᓕᖅᑐᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᓪᓗᖓ ᖃᒪᓂᖅᑐᐊᒥᐅᕐᑕᕐᒥᒃ. 
ᑕᐃᕕᑦ ᐊᖅᓴᕐᓂᖅ ᐃᒃᓰᕚᖅᑐᖅ ᑐᓄᐊᓂ ᓕᕙᐃ ᐹᓇᐹᓯᐅᑉ. (ᑐᓵᔨ ᓄᖅᑲᖅᐳᖅ): ᑕᐃᕕᑦ ᓂᕈᐊᖅᑕᐅᕋᑖᕐᓂᑯ 
ᐊᖓᔪᖅᑳᕆᔭᐅᓕᖅᑐᖅ ᑭᕙᓪᓕᕐᒥ ᐆᒪᔪᓕᕆᔨᕐᔪᐊᒃᑯᖏᓐᓄᑦ. (ᑐᓵᔨᒃᑯᑦ): ᑐᙵᓱᒋᑦ ᑲᑎᒪᕕᒻᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᖅᓯᔪᒪᕗᖓ ᖁᕕᐊᑦᑐᒻᒪᕆᐅᓪᓗᖓᓗ ᐃᓕᑕᕆᒋᐊᖓ. 
ᓄᓕᐊᕋ ᐅᕙᓃᑦᑐᖅ, ᓵᓕ ᐊᒻᒪᓗ ᐃᕐᓂᕋ ᐅᕚᓃᖃᑕᐅᙱᑦᑐᖅ. ᐊᖏᕐᕋᑲᐃᓐᓇᔾᔮᖏᓐᓇᒪ ᐱᓇᓱᐊᕈᓯᐅᑉ 
ᓄᙳᐊᓂ ᑭᓯᐊᓂ ᐃᓚᒃᑲ ᒫᓃᖔᑲᐃᓐᓇᕐᓂᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᖅᓯᔪᒪᕗᖓ ᐅᕙᖓ ᓄᓇᓕᖓᓐᓃᙶᖅᑐᒥᑦ 
ᖁᕐᓗᖅᑐᕐᒥᑦ, ᐱᐊᖃᓪᓗᑦ, ᐊᖏᔪᖅᑳᖅ ᕿᑎᕐᒥᐅᓂᑦ ᐆᒪᔪᕐᓂᐊᖅᑎᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓᑦᑕᐅᖅ ᓵᓕ ᑰᓕᒥᑦ, 
ᐃᓚᒋᔭᕋᑦᑕᐅᖅ ᐅᖃᐅᓯᖄᕐᔪᑲᐃᓐᓇᕈᒪᓪᓗᖓ ᓂᖏᐅᖓᑕ ᒥᔅᓵᓄᑦ ᐊᑐᐊᑦ. 
 
ᖃᐅᔨᒪᔭᐅᑦᑎᐊᓚᐅᖅᐳᖅ. ᖃᐅᔨᒪᙱᓚᖓ ᒪᓂ ᒪᒃᑯᓐᓂᖅᓴᐅᓐᓂᕐᒪᖔᖅ ᐊᖏᔪᑦᑎᐅᓐᓂᕐᒪᖔᓪᓘᓐᓃᑦ, ᑭᓯᐊᓂ 
ᑖᒃᑯᐊ ᒪᕐᕉᒃ ᐊᕐᓈᒃ ᒥᖅᓱᑦᑎᐊᒃᑲᒻᒪᕆᐅᕘᒃ ᐊᒻᒪᓗ ᓄᕕᓯᑦᑎᐊᒃᑲᒻᒪᕆᐅᓪᓗᑎᒃ. ᐊᐱᕆᓚᐅᖅᓯᒪᕙᕋ ᓂᖏᐅᕋ 
ᓇᑭᑦ ᐱᖃᑦᑕᓂᕐᒪᖔᖅ ᓴᐸᖓᖏᓐᓂᑦ ᐅᐊᑦᑎᐊᕈᐊᓗᒃ. ᐊᓈᓇᒐ ᐅᖃᓚᐅᖅᓯᒪᕗᖅ ᓴᐸᖓᐃᑦ 
ᑎᑭᑎᑕᐅᖃᑦᑕᓂᕐᒪᑕ ᑕᕆᐅᑉ ᐊᑭᐊᓂᑦ ᐅᒥᐊᕐᔪᐊᒃᑯᑦ. 
 
ᖁᕕᐊᓱᑦᑎᐊᖅᐳᖓ ᑕᑯᒋᐊᖓ ᑕᕝᕙᓂ ᒪᓕᒐᓕᐅᕐᕕᒻᒥᑦ, ᓵᓕ. ᐱᔭᔅᓴᖃᖅᑎᓐᓂᐊᖅᐸᙵ ᑕᒫᓃᓐᓂᕐᓂᑦ. 
 
ᐊᒻᒪᓗ ᐊᓯᐊ ᐃᓕᑕᕆᔪᒪᕙᕋ ᔨᒥ ᐅᓈᓕᒃ, ᓱᕈᓯᐅᖃᑦᑕᓚᐅᖅᓯᒪᔪᖅ ᑲᖏᖅᖠᓂᕐᒥᑦ ᐊᒻᒪ ᓇᔭᖓ ᓈᓇᓯ. 
ᓱᕈᓯᑐᐃᓐᓇᐅᓚᐅᖅᓯᒪᔫᒃ ᑲᖏᖅᖠᓂᕐᒥᐅᑕᐅᓪᓗᑎᒃ ᐊᒻᒪᓗ ᔭᓐ ᑭᒍᓐᓂᐊᖅᑎᐅᓚᐅᖅᓯᒪᔪᖅ ᑕᐃᔅᓱᒪᓂ. 20-
ᐅᖅᑰᓕᖅᑐᑦ ᐊᕐᕌᒍᐃᑦ ᐃᓐᓇᐅᓕᕐᒪᑎᒃ ᐊᒻᒪᓗ ᑭᒍᑎᖏᑦ ᐱᐅᔪᒻᒪᕆᐅᓪᓗᑎᒃ. ᔭᓐ ᔨᒥ ᐅᓈᓕᒃ 
ᐊᓈᓇᒋᖅᑰᖅᑕᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᓂᐊᖅᑲᐅᒐᒪ ᑭᓯᐊᓂ ᐃᓕᑕᕆᔭᐅᒌᕋᑖᕐᒪᑦ, 
ᔨᒥ ᐅᓈᓕᒃ. ᐃᓕᑕᕆᔪᒪᕙᕋ, ᖃᖓᑕᓲᓕᕆᕕᒻᒥᑦ ᓇᒻᒥᓂᖁᑎᖃᕐᒪᑦ ᐊᒻᒪᓗ ᖃᖓᑕᓲᕐᒥᑦ ᐊᖁᑎᐅᓪᓗᓂ. 
ᐅᐱᒋᔭᒻᒪᕆᒋᕙᕗᑦ ᔨᒥ. ᐅᕙᓐᓄᑦ ᐃᖅᑲᓇᐃᔭᖃᑦᑕᓚᐅᖅᓯᒪᒻᒪᑦ ᒫᓐᓇᓕ ᓇᒻᒥᓂᖁᑎᖃᓕᕐᒪᑦ ᐅᐱᒋᑦᑎᐊᖅᐸᓄᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕚᒃᑲ ᓄᓕᐊᕇᒃ ᓯᐊᑯᓗᒃᑯᑦ ᐊᒻᒪᓗ ᑐᙵᓱᒋᑦ ᒥᔅᑕ 
ᐅᓈᓕᒃ. 
 
ᐅᖃᖅᑏ, 40%-ᖏᑦ ᓱᕈᓰᑦ ᑲᓇᑕᒥ ᓄᓇᖃᖅᐳᑦ 100-ᑕᐅᓴᓐ ᑐᖔᓃᑦᑐᓂᒃ ᐃᓄᓕᓐᓂᑦ. ᓱᕈᓯᓕᒫᑦ ᐊᒻᒪᓗ 
ᒪᒃᑯᑦᑐᐃᑦ ᓄᓇᕗᒻᒥ, ᔫᑳᓐᒥ, ᓄᓇᑦᓯᐊᕐᒥ ᐊᒻᒪᓗ ᐱ. ᐃ. ᐊᐃ-ᒥᑦ ᑕᐃᒪᐃᒻᒥᒻᒪᑕ. 
 
ᖁᕕᐊᑦᑎᐊᖅᐳᖓ ᐅᓪᓗᒥ ᑐᙵᓱᑦᑎᑦᑎᒋᐊᖓ ᒪᓕᒐᓕᐅᕐᕕᒻᒧᑦ ᐱᓕᕆᑦᑎᐊᖅᓯᒪᔪᒻᒪᕇᒃ ᑲᒫᓂ ᑲᑎᓐᓂᐅᓴᔫᒃ 
ᐃᓕᑕᕆᔭᐅᓯᒪᔫᒃ . ᑲᑎᖃᑎᒋᔪᓐᓇᖅᓯᖅᑲᐅᒐᒃᑭᒃ ᐅᓪᓛᖅ ᐅᖃᐅᓯᕆᑲᐃᓐᓇᕈᒪᕚᒃᑲ ᑭᒃᑰᒻᒪᖔᑎᒃ. ᓯᕗᓪᓕᖅᐹᒥᑦ 
ᓄᓇᕗᒻᒥ ᒐᕙᒪᒃᑯᓐᓃᙶᖅᑑᒃ, ᒫᒡᒍᓚ ᔪᐃᔅ ᐊᒻᒪᓗ ᓲᓕ ᑕᕋᓕᒃ. 
 
>>ᐸᑦᑕᑐᖅᑐᑦ  
 
ᖃᐅᔨᒪᖅᑰᕋᕕᑦ ᐅᖃᖅᑏ, ᓲᓕ ᖃᑯᐃᓕᑦᑎᐊᖅᓯᒪᔪᒻᒪᕆᐅᒻᒪᑦ ᐃᖃᓪᓕᐊᖅᓯᒪᓐᓂᕋᒥ ᐊᕐᕕᐊᓂᑦ. ᐅᖃᖅᑏ, 
ᐋᒡᒍᓚᑦ ᕘᓐ ᑲᓇᑕᒥ ᐊᓪᓚᕝᕕᒻᒦᙶᖅᑐᖅ ᑎᐅᕆ ᕚᑦ ᐅᖃᐅᔾᔨᒋᐊᖅᑎᐅᔪᖅ ᐊᒻᒪᓗ ᐊᒥᓱᑲᓪᓚᐅᓪᓗᑎᒃ 
ᓯᓚᑦᑐᓴᕐᕕᕐᔪᐊᑦ ᑭᒡᒐᑐᖅᑕᖏᑦ. ᐋᓚᓐ ᕗᐃᑦ ᓚᐃᒃ ᕼᐃᐊᑦ ᓯᓚᑦᑐᓴᕐᕕᕐᔪᐊᕐᒥ, ᐸᑐᕆᓴ ᑳᓂᖕ ᓯᓚᑦᑐᓴᕐᕕᒻᒥᑦ, 
ᒥᐊᓕ ᑯᕆᑦ ᓯᓚᑦᑐᓴᕐᕕᒻᒥᑦ, ᒫᕗᓪ ᒍᕆᓐᕗᑦ ᓯᓚᑦᑐᓴᕐᕕᒻᒥ ᐳᕆᑎᔅ ᑲᓚᒻᐱᐊ, ᖃᐅᔨᒪᔪᒻᒪᕆᐅᔪᖅ 
ᓂᐅᕐᓯᑳᒍᑕᐅᕙᒃᑐᓄᑦ, ᑭᒻ ᑲᑕᕗᕋᐅᓪ ᓯᓚᑦᑐᓴᕐᕕᒥᑦᑕᐅᖅ, ᐃᑲᔪᕆᐊᖄᓱᖑᔪᖅ ᐊᒻᒪ ᐅᖃᖅᑎ ᑕᐃᑲᑦᑕᐅ ᔫᓕᐊ 
ᐆᓴᓚᕙᓐ ᑲᓇᑕᒥ ᐊᓪᓚᕝᕕᑦᑎᓐᓂ ᐊᒻᒪ ᑲᓇᑕᒥ ᐊᐅᓚᑦᓯᔨᐅᓪᓗᓂ ᐃᒃᓯᕙᐅᑕᕆᔭᐅᓪᓗᓂ.  
 
ᒫᓐᓇᐅᔪᖅ ᑐᓐᖓᓱᑦᑎᒍᒪᔭᒃᑲ ᒪᓕᒐᓕᐅᕐᕕᒻᒧᑦ ᐊᒻᒪ ᑲᔪᓯᑦᑎᐊᖁᓪᓗᒋᑦ ᐱᓕᕆᑦᑎᐊᕐᓂᖏᓐᓂᒃ ᑕᒪᒃᑯᓄᖓ 
ᓱᕈᓯᕐᓄᑦ ᐃᓅᓱᑦᑐᓄᓪᓗ ᐊᔪᕈᑎᖃᖅᑐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ, ᐱᓗᐊᖅᑐᒥ ᓄᓇᕗᒻᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᓗᕕᓕᐊᕐᓯᒪᔪᑦ. 
ᐃᓕᑕᕆᔭᐅᓂᖏᑦ ᒪᓕᒐᓕᐅᕐᓗᕕᓕᐊᕐᓯᒪᔪᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 6. ᑰᓕ. 
 
ᑰᓕ (ᑐᓵᔨᒃᑯᑦ): ᐃᓕᑕᕐᓯᔭᕆᐊᖃᖅᑐᒍᑦ ᐊᑕᐅᓯᕐᒥᒃ. ᐅᓇ ᐱᒻᒪᕆᐅᕙᓪᓚᐃᒻᒪᑦ ᐊᖏᖅᑐᐃᓐᓇᐅᒍᔅᓯ. 
ᐃᓕᑕᕐᓯᓗᑲᓐᓂᕈᒪᔪᖓ ᐃᓄᒻᒥᒃ. 

ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᓗᕕᓕᐊᕐᓯᒪᔪᑦ. ᐊᒃᑳᖅᑐᖃᖅᐸ? 
ᐊᒃᑲᖅᑐᖃᓐᖏᒻᒪᑦ, ᑲᔪᓯᒋᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑎ, ᐅᓇ ᐱᒻᒪᕆᐅᒻᒪᑦ. ᓂᑯᕕᒃᑲᓐᓂᖅᐳᖓ ᐃᓕᑕᕐᓯᔪᒪᓪᓗᖓ, ᐅᖃᕈᒪᔭᕋᓗᐊᒃᑲ ᐊᑎᖏᑦ 
ᑐᓵᔭᒃᑲ. ᓄᔭᑦᓯᐊᑯᓪᓗ, ᓇᖏᕐᓯᑲᐃᓐᓇᕆᑦ, ᓴᓂᕋᔭᒻᒥᐅᑕᐅᔪᖅ ᐊᒻᒪ ᐅᐃᖓ ᓯᐊᑯᓗᒃ. ᐃᓕᑕᕆᔪᒪᔭᕋ 
ᐅᕙᓃᒻᒥᔪᖅᑕᐅᖅ ᐄᕙ, ᐃᕐᖑᑕᖓᑦ. 
 
1945-ᖑᑎᓪᓗᒍ, ᐅᖃᖅᑎ, ᐅᓘᑎᑦ ᐊᖓᔪᖅᑳᖏᑦ ᔭᒐᓚᐅᕐᓯᒪᒻᒪᑎᒃ. ᐊᐅᓪᓚᐅᔭᐅᓚᐅᕐᓯᒪᔪᒃ ᖃᖓᑕᓲᒃᑯᑦ. 
ᐊᑯᓂᐊᓗ ᐊᕐᕌᒍᒐᓴᓐᓂ ᕿᐊᓲᖑᒐᑦᑕ ᐊᖓᔪᖅᑳᖏᕋᐃᒐᑦᑕ. ᐅᓘᑎᒃ ᐅᓪᓗᒥ ᓱᓕ ᕿᐊᔪᖅ. ᔭᒐᐃᓚᐅᕐᒪᒋᑦ 
ᐊᓈᓇᓂ ᐊᑖᑕᓂ. ᑎᓪᓕᒃᑕᐅᓚᐅᕐᒪᑎᒃ, ᔭᒐᓚᐅᕐᒪᑎᒃ. ᑕᐃᓐᓇ ᐅᑭᐅᖃᓚᐅᖅᑐᖅ 16-ᓂᒃ. ᐱᔭᐅᓚᐅᕐᓯᒪᔪᒥᓃᒃ 
ᐅᓛᓴᒥᐅᓄᑦ, ᐊᒥᓱᐊᓗᐃᑦ ᐱᔭᐅᓚᐅᕐᓯᒪᓐᓂᕐᒪᑕ. ᖃᖓᑕᓲᒥᓂᕐᒥ ᑕᐅᕗᖓᖅᑐᒥᓂᕐᒥ ᖃᐅᔨᔭᐅᔪᖃᓚᐅᕐᓯᒻᒪᒻᒪᑦ. 
ᐊᐱᕆᓂᐊᖅᑐᖓ ᒐᕙᒪᒃᑯᓐᓂᑦ ᖃᓄᐃᓕᐅᕈᓐᓇᕐᒪᖔᑕ? ᓱᓕ ᐆᒪᕙᓪᓚᐃᔪᑦ. ᑕᐃᒃᓱᒪᓂᐅᑎᓪᓗᒍ ᑐᓴᕐᓇᕐᒪᑦ, 
ᐅᑭᓐᖑᐊ ᐅᑭᐅᖃᓚᐅᖅᑐᖅ 14-ᓂᒃ, ᓇᔭᖓ ᐊᒻᒪ ᖃᐅᓐᓇᖅ, ᓄᑲᖓ 7-ᓂᒃ ᐅᑭᐅᖃᓚᐅᖅᑐᖅ ᐊᒻᒪ 
ᓄᑲᒃᑲᓐᓂᖓ 2-ᓂᒃ ᐅᑭᐅᖃᓚᐅᖅᑐᖅ. 
 
ᑕᐃᓐᓇ ᓲᓕ ᐆᒪᕙᓪᓚᐃᔪᖅ ᐅᓪᓗᒥᐅᔪᖅ ᐊᒻᒪ ᐃᓱᒪᓪᓗᓂ ᒐᕙᒪᒃᑯᑦ ᕿᓂᕆᐊᕆᐊᖃᕐᓂᐊᓕᕐᒪᑕ ᐅᐱᓐᓇᕋᓂ 
ᐄᕙ ᕿᓂᖅᐸᒃᑐᖅ ᓱᓕ ᐊᖓᔪᖅᑳᒥᓂᒃ ᑕᒫᓂᒃᑲᓗᐊᕐᒪᑎᒃ ᓯᓚᕐᔪᐊᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. 
ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᓈᓴᐅᑎᖓ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 

ᐊᐱᖅᑯᑦ 073 - 2(1): ᐊᒡᒍᑐᖅᑕᐅᓂᖏᑦ ᐃᓕᓐᓂᐊᕐᕕᐅᔪᓄᑦ ᑮᓇᐅᔭᐃᑦ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᓪᓗᒥ, ᐊᐱᕆᔪᒪᔪᖓ ᐊᖓᔪᖅᑳᒧᑦ, ᑕᐃᒪ ᖃᐅᔨᒪᔪᖓ ᑕᐃᓐᓇ ᓂᓕᐊᓗᐊᖏᒻᒪᑦ 
ᐃᒃᐱᒋᔭᐅᓗᐊᖅᑐᔭᕋᑎᒃ. ᑕᐃᒪᓕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᑐᑭᓯᐅᒪᔪᖓ ᐃᓕᓐᓂᐊᕐᕕᒃᑕᖃᕐᒪᑦ 43-ᓂ ᓄᓇᕗᒻᒥ ᑮᓇᐅᔭᖃᖅᑎᑕᐅᕙᒃᑐᑦ ᐊᖅᑯᑎᖃᖅᑐᑎᒃ ᓄᓇᓕᓐᓂ 
ᐃᓕᓐᓂᐊᕐᕕᐅᔪᑦ ᑲᑎᒪᔨᖏᑦ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᑦᑐᒻᒪᑕ ᓂᕈᐊᖅᑕᐅᓯᒪᔪᑦ 
ᓄᓇᓕᐅᔪᓂ ᑲᑎᒪᔨᐅᔪᑦ ᑭᒡᒐᖅᑐᐃᓪᓗᑎᒃ ᐱᓇᓱᐊᖅᑐᑎᒃ ᐱᔪᓐᓇᖅᑕᒥᓐᓂᒃ ᑮᓇᐅᔭᖃᖅᑎᑦᑎᓂᕐᒧᑦ 
ᐃᓕᓐᓂᐊᕐᕕᐅᔪᓂ ᓄᓇᒥᓐᓂ ᒪᓕᑦᑐᒋᑦ ᐃᓕᓐᓂᐊᖅᑎᐅᔪᑦ ᐊᒥᓲᓂᖏᑦ, ᐊᐅᓚᓂᖏᓐᓄᑦ ᐊᓯᖏᓪᓗ. 
 
ᐊᐱᕆᔪᒪᓪᓗᖓ ᐊᖓᔪᖅᑳᒧᑦ ᓇᓗᓇᐃᖅᓯᖁᓪᓗᒍ ᖃᓄᖅ ᑮᓇᐅᔭᐃᑦ ᑐᓂᔭᐅᖃᑦᑕᕐᒪᖔᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓚᑦᔪᑎᖏᓐᓄᑦ ᐃᓕᓐᓂᐊᖅᕖᑦ ᐊᒻᒪᓗ ᓄᓇᓕᖏᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕆᔪᒪᒐᒃᑭᑦ ᓇᓗᓇᐃᖅᓯᑎᐊᕐᓗᖓ ᑮᓇᐅᔭᖅᑖᖑᕙᑦᑐᓄᑦ 
ᐋᖅᑭᒃᓯᒪᓂᖓᓂ ᐊᒻᒪᓗ ᐋᖅᑭᒃᑕᐅᓯᒪᓂᕆᕙᑦᑕᖏᑦ ᐊᒻᒪᓗ ᑕᐃᒪᓐᓇ ᐃᓕᓐᓂᐊᖅᕖᑦ ᐋᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᖃᑦᑎᑕᐅᕙᑦᑐᑦ. 

ᑕᐃᒪᐃᑦᑐᒃᑯᒃ ᑭᐅᔾᔪᑎᖃᑦᑎᓪᓗᑎᑦ, ᑎᑎᕋᖅᓯᒪᔪᒃᑰᖅᑕᐅᓲᖑᒐᓗᐊᖅ ᑲᑎᒪᕕᒻᒥᒃ ᓴᖅᑮᓯᓂᐊᕐᖏᓐᓇᕕᑦ. ᓇᐃᑦᑐᖅ 
ᑭᐅᔾᔪᑎ, ᐅᖃᖅᑏ, ᒪᓕᒐᓕᐅᖅᑎ ᖃᐅᔨᒪᒻᒪᑦ, ᑮᓇᐅᔭᖃᑦᑎᑦᑎᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᑐᙵᕕᖃᑦᑐᖅ ᐆᒥᖓ ᓇᒻᒪ 1: ᐃᓕᓐᓂᐊᕐᕕᒻᒧᑦ ᐃᓕᓐᓂᐊᕐᕆᐊᖃᑦᑕᖅᑐᐃᑦ ᐊᒥᓲᓂᖏᑦ ᐊᒻᒪᓗ 
ᓇᒻᒪ 2; ᐳ+ᕆ ᑕᐃᒪᐃᓪᓗᐊᕐᓂᖓ ᐃᓕᓐᓂᐊᖅᕕᐅᑉ, ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐊᑐᓂᒃ ᐃᓕᓐᓂᐊᖅᕕᐅᔪᓂ 
ᐊᒻᒪᓗ, ᐆᑦᑑᑎᒋᓗᒍ, ᐅᖃᖅᑏ, ᐃᒻᒪᖃ ᐊᓯᒃᑲᓐᓂᐊ ᑮᓇᐅᔭᐃᑦ ᐃᓕᔭᐅᓗᑎᒃ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᑦ, ᒪᓕᑐᐃᓐᓇᖅᑐᖅ, ᐱᑕᖃᕐᓂᖅᐸᑕ ᓱᕈᓯᖅᑕᐅᑎᒧᑦ ᑳᑦᑐᓛᒥᒃ ᐊᒻᒪᓗ ᐊᓯᖏᓐᓄᑦ. 
 
ᐱᑕᖃᕐᒻᒥᔪᖅᑕᐅᖅ ᐊᓯᖏᓐᓂᒃ ᖃᑐᔾᔭᐅᓂᒃᑯᑦ ᑖᒃᑯᓇᓂ ᐊᖏᕈᑎᓂᒃ, ᐅᖃᖅᑏ, ᓇᓗᓇᐃᖅᓯᑲᓐᓂᕈᓐᓇᖅᑐᒍᑦ. 
ᐱᕕᖃᑦᑎᑕᐅᒍᒪᒐᔭᖅᑐᖓ ᑲᑎᒪᕕᒻᒥ ᑕᐃᒪᓐᓇᐃᑦᑐᓂᒃ ᓇᓗᓇᐃᖅᓯᒍᑎᖃᕐᓗᖓ, ᐃᒻᒪᖃ ᐊᑲᐅᓂᖅᓴᐅᓂᐊᖅᑐᖅ 
ᐅᓪᓗᒥᒃᑲᓐᓂᖅ, ᐅᕝᕙᓘᓐᓃᑦ ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᖅ ᑖᒃᑯᐊ ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖏᑕ ᕿᒥᕐᕈᔭᐅᓂᖃᓕᖅᑲᑕ. ᐱᕕᒃᓴᖃᑦᑐᒍᑦ ᑭᓯᐊᓂ ᓇᓗᓇᐃᖅᑎᕆᓗᑕ ᖃᓄᖅ ᑮᓇᐅᔭᖅᑖᖑᕙᑦᑐᓄᑦ 
ᐋᖅᑭᒃᓯᒪᓂᖅ ᐋᖅᑭᒃᑕᐅᖃᑦᑕᕐᓂᖓ ᐊᒻᒪᓗ ᖃᓄᖅ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓄᓇᕗᓗᒃᑖᒥ ᑮᓇᐅᔭᖃᑦᑎᑕᐅᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᓇᓗᓇᐃᖅᓯᒋᐊᕈᓐᓇᖅᑲ ᖃᓄᖅ, ᖃᓄᐃᑦᑐᑐᐃᓐᓇᕐᓂᒃ ᐱᔪᓐᓇᐅᑎᓂᒃ 
ᐊᒻᒪᓗ ᐱᔪᓐᓇᕐᓂᐅᔪᓂᒃ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᑐᓂᔭᐅᓯᒪᒻᒪᖔᑕ 
ᐋᔩᖃᑎᒌᒍᑎᖃᑦᑎᓪᓗᒋᑦ ᐊᒥᓲᓂᖏᓐᓂᒃ ᑐᓂᔭᐅᔪᑦ ᐃᓕᓐᓂᐊᖅᕖᑦ ᐊᐅᓚᑦᔪᑎᖏᓐᓄᑦ ᑮᓇᐅᔭᐃᑦ ᓄᓇᓕᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐊᒻᒪᓗ ᑲᑎᒪᕕᒻᒥ ᖃᐅᔨᒪᒻᒪᑕ, ᐊᒥᓲᓂᖏᑦ 
ᑮᓇᐅᔭᐃᑦ ᐊᑐᖅᑕᐅᔪᑦ ᑕᒪᒃᑯᓄᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᑦ ᑐᙵᕕᖃᑦᑐᑦ, 
ᐃᓕᓐᓂᐊᖅᑏᑦ ᐊᒥᓲᓂᖏᓐᓂᒃ ᐊᒻᒪᓗ ᐊᑐᖅᑕᐅᕙᑦᑐᑦ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒥᒃ, ᐊᒻᒪᑕᐅᖅ, 
ᐱᔪᓐᓇᕐᓂᖅᑕᖃᑉᐸᒻᒥᔪᖅ ᑐᙵᕕᖃᑦᑐᑦ ᒪᑯᓂᖓ ᓲᕐᓗ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᑕᖃᑉᐸᑕ ᐊᓯᒃᑲᓐᓂᖏᓐᓂᒃ ᑳᑦᑐᓛᓂ. 
 
ᐆᑦᑑᑎᒋᓗᒍ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᖃᑎᒪᔨᖏᑦ ᓄᓇᓕᓐᓂ ᓱᕈᓯᖅᑕᓂᕐᒧᑦ ᑳᑦᑐᓛᖃᕋᔭᖅᑐᑦ 
ᐊᒥᓲᓂᖅᓴᓂᒃ ᑮᓇᐅᔭᖃᕋᔭᖅᑐᑦ ᑐᓂᔭᐅᖃᑦᑕᐅᔪᑎᒍᑦ ᓄᓇᓕᓐᓄᑦ - ᓱᕈᓯᖅᑕᓂᕐᒧᑦ ᑳᑦᑐᓛᖃᑉᐸᑕ, ᓲᕐᓗ. 
ᑕᐃᒪᓐᓇᐃᑦᑐᓄᒃ ᑐᓂᔭᐅᖃᑦᑕᖅᑐᓄᑦ ᐋᖅᑭᒃᓯᒪᔭᐅᒐᔭᖅᑐᑦ ᒪᓕᒃᑐᓂ ᐊᐅᓚᑕᐅᓂᖓᑎᒍᑦ, ᑮᓇᐅᔭᓕᕆᓂᒃᑯᓪᓗ 
ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᖓᔪᖅᑳᖅ ᐅᖃᐅᓯᖃᒃᑲᓐᓂᕈᓐᓇᕐᒪᑦ ᓇᓗᓇᐃᖅᓯᓗᓂ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒥᒃ ᐅᖃᐅᓯᕆᖅᑲᐅᔭᖓ, ᑕᒪᓐᓇᖃᐃ ᐱᓕᕆᕕᖓᑎᒍᑦ ᐃᖅᑲᓇᐃᔭᖅᑎᖏᖅ 
ᕿᒥᕐᕈᔭᐅᒋᐊᕈᓐᓇᖅᑐᖅ. 
 
ᐃᓱᒪᒋᓪᓗᒍ ᒫᓐᓇᐅᔪᖅ ᖃᓄᐃᓕᖓᓂᕆᔭᖓ, ᐅᖃᖅᑏ, ᑕᐃᒪ ᐊᖓᔪᖅᑳᖅ ᐅᖃᐅᔾᔨᒍᓐᓇᖅᑲ ᐅᕙᓐᓂᒃ ᑖᓐᓇ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖅ ᐊᑐᖅᑕᐅᔪᖅ ᒫᓐᓇᐅᔪᖅ, ᐱᐅᒻᒪᖔᖅ, ᐱᐅᖏᒻᒪᖔᕐᓘᓐᓃᑦ, 
ᓱᕐᕋᐅᑎᖏᑦᑐᖅ ᓇᓗᓇᐃᖅᑎᕆᓂᕐᒥᒃ ᐃᓕᓐᓂᐊᖅᕖᑦ ᑮᓇᐅᔭᑎᒍᑦ ᑐᓂᐅᖅᑲᑦᑕᐅᓂᖏᑎᒍᑦ ᑐᕌᖓᔪᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᖃᑦᑲᕐᓗᓂ ᐊᑦᔨᒌᒥᒃ ᐃᓘᓇᖏᓐᓄᑦ ᑲᑎᒪᔨᓄᑦ ᓄᓇᕗᒻᒥ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. 

ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᑐᐃᓐᓇᕋᔭᕐᒪᑦ, ᐅᖃᖅᑏ, ᑐᓂᔭᐅᖃᑦᑕᖅᑐᓄᑦ ᐃᓗᐊᓂ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒧᑦ. ᓲᕐᓗ, ᑖᓐᓇ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖅ, ᐊᑐᖃᑦᑕᖅᑐᖅ 
ᐊᑦᔨᒌᖏᑦᑐᑦ ᑮᓇᐅᔾᔭᓴᕈᑎᐅᔪᑦ ᖃᐅᔨᒋᐊᕐᓂᐊᕐᓗᓂ ᐊᒥᓲᓂᖓᓂᒃ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓂᒃ, 
ᓇᓗᓇᐃᖅᑕᐅᓲᖅ ᐃᒫᒃ ᖦ+$ ᒥᑭᓂᖅᐹᓂᑦ-ᒍᕋᐃᑦ 9-ᒧᑦ ᐊᒻᒪᓗ 10-12. ᑖᒃᑯᐊ ᒪᕐᕉᒃ ᐊᑦᔨᒌᖏᑦᑑᓐᓂᒃ 
ᐊᑭᖃᑦᑐᑦ, ᓲᒃᓗ, ᐅᖃᖅᑏ, ᒥᑭᓂᖅᐹᑦ-9 ᖁᑦᑎᓂᖅᓴᒥᒃ ᐊᑭᖃᕋᔭᖅᑐᖅ ᑖᒃᑯᓇᙵᑦ 10-12-ᓂᑦ. ᐊᒻᒪᓗ 
ᑕᐃᒪᐃᒻᒪᑦ, ᐊᑦᔨᒋᖏᓐᓂᖅᑕᖃᕋᔭᖅᑐᖅ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᓐᓄᑦ ᑐᙵᕕᖃᓪᓗᓂ ᑖᒃᓱᒥᖓ ᓇᒻᒪᒥᒃ. 
ᐆᑦᑑᑎᒋᓗᒍ, ᐅᖃᖅᑏ, ᓄᓇᓕᒃ ᒍ ᖃᑦᑏᓇᐅᓂᖅᓴᓂᒃ ᐃᓕᓐᓂᐊᖅᑎᖁᑎᖃᑉᐸᑦ 20-12, ᑕᐃᒪᓕ ᑐᓂᔭᐅᔪᖅ 
ᑮᓇᐅᔭᖅ ᑐᙵᕕᖃᑦᑐᖅ ᑖᒃᓱᒥᖓᑦᓴᐃᓐᓴᖅ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒥᒃ ᒥᑭᓂᖅᓴᐅᒐᔭᖅᑐᑦ 
ᑕᐃᒃᓱᒧᖓ ᓄᓇᓕᓐᓄᑦ ᐊᒥᓲᓂᖏᑎᒎᖓᑎᓪᓗᒍ. 
 
ᑕᒪᕐᒥᒃ ᐃᓱᒪᒋᓪᓗᒍ, ᐅᖃᖅᑏ, ᐃᓱᒫᓘᑎᑕᖃᑦᑐᖅ, ᒪᓕᒐᓕᐅᖅᑎ ᐅᖃᕋᑖᕐᒪᑦ, ᑖᒃᓱᒧᖓ ᑮᓇᐅᔭᖅᑖᖑᔭᑦᑐᓄᑦ 
ᐋᖅᑭᒃᓯᒪᓂᕐᒧᑦ. ᓯᕗᓪᓕᖅᐹᖑᓚᐅᖅᑐᖅ ᐱᓕᕆᐊᕆᔭᒪ ᓄᑖᒥᒃ ᐱᓕᕆᐊᒃᓴᖅᑖᕋᓱᐊᕐᓕᕋᒪ, ᐊᐱᕆᓪᓗᒋᑦ 
ᐱᓕᕆᕕᐅᔪᑦ ᕿᒥᕐᕈᖁᓪᓗᒋᑦ ᑖᒃᓱᒥᖓ ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒥᒃ ᐊᒻᒪᓗ ᐃᓂᒋᔭᖓᓂᒃ 
ᓴᓇᔭᐅᓯᒪᓂᖓ ᐊᒻᒪᓗ ᐅᑎᓚᐅᖅᑐᖅ ᐅᕙᓐᓄᑦ ᐅᑭᐅᒃᓵᒃᑯᑦ ᐱᐅᓂᖅᓴᒥᒃ ᐃᓕᐅᖅᑲᐃᕕᐅᓯᒪᓕᖅᑐᓂ ᐊᒻᒪᓗ 
ᐅᖃᖃᑎᖃᖅᓯᒪᕙᒌᖅᑐᖓ ᑖᒃᓱᒥᖓ ᑕᕝᕙᓂ ᑲᑎᒪᕕᒻᒥ, ᐱᐅᓂᖅᓴᒥᒃ ᐃᓕᓐᓂᐊᖅᕕᒃ ᑮᓇᐅᔭᖅᑖᖑᕙᑦᑐᓄᑦ 
ᐋᖅᑭᒃᓯᒪᓂᖅ ᐱᖃᖁᓪᓗᒋᑦ ᐃᓱᒪᒋᔭᖃᕐᓂᖅᓴᒥᒃ ᓄᓇᓖᑦ ᐱᔪᒪᔭᖏᓐᓂᒃ ᐊᒻᒪᑕᐅᖅ ᐃᓕᓐᓂᐊᖅᕖᑦ ᐊᒻᒪᓗ 
ᓂᕆᐅᑉᐳᖓ ᑮᓇᐅᔭᖅᑑᑎᐅᓂᐊᖅᑐᒧᑦ ᐊᒡᒋᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑕᑯᓐᓇᖅᑐᒋᑦ ᐊᔾᔨᒌᙱᓐᓂᕆᔭᖏᑦ ᐊᖓᔪᖅᑳᑉ ᐅᖃᐅᓯᕆᔭᖏᑦ ᐊᑭᖏᑦ ᐊᒻᒪᓗ 
ᑐᓂᐅᖅᑲᖅᑕᐅᕙᓐᓂᖏᑦ ᔾᔨᒌᙱᑦᑐᓂᒃ ᐅᑭᐅᓕᓐᓄᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᖏᑦ ᖁᑦᑎᓐᓂᓗᓐᓄᑦ, 
ᐊᖓᔪᖅᑳᖅ ᐅᖃᖅᑑᔮᕐᒪᑦ ᑮᓇᐅᔭᓕᕆᔾᔪᓰᑦ ᐊᑐᖅᑕᐅᕙᒻᒪᑕ ᐃᓕᓐᓂᐊᕐᕕᓕᒫᓂᑦ, ᑕᐃᒫᔅᓴᐃᓐᓇᖅ ᐊᔾᔨᒌᑦᑐᒥᑦ. 
ᑕᐃᒪᐃᒻᒪᓪᓕ, ᑭᒃᑯᓕᒫᑦ, ᐊᖓᔪᖅᑳᖅ ᑕᑯᓐᓇᕐᒪᖏᑦ ᐃᓕᓐᓂᐊᕐᕕᓕᒫᑦ ᐊᔾᔨᒌᒥᑦ ᐱᔭᐅᓪᓗᑎᒃ 
ᑮᓇᐅᔭᓕᕆᔾᔪᓯᒃᑯᑦ ᐊᒻᒪᓗ ᖃᓄᖅ ᑮᓇᐅᔭᖅᑖᕈᓯᐊᖅᐸᒻᒪᖔᑕ. ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᑕᕝᕙᓂ 
ᒪᓕᒐᓕᐅᕐᕕᒻᒥᑦ ᒪᓕᑦᑐᒍ ᑖᓐᓇ ᑮᓇᐅᔭᓕᕆᔾᔪᓯᖅ ᐃᓕᓐᓂᐊᕐᕖᑦ ᑮᓇᐅᔭᖅᑖᖅᑎᑕᐅᓯᒪᒻᒪᑕ ᑖᒃᑯᓇᙵᑦ 
ᑮᓇᐅᔭᓕᕆᔾᔪᓯᕐᓂᑦ. ᐅᕝᕙᓘᓐᓃᑦ ᑮᓇᐅᔭᖅᑖᕈᓯᐊᖅᑎᑕᐅᓯᒪᕚᑦ ᑮᓇᐅᔭᓕᕆᔾᔪᓯᕐᓃᙶᖅᑐᓂᒃ. 
ᑮᓇᐅᔭᖅᑖᖅᑎᑕᐅᓯᒪᑉᐸᑕ ᑮᓇᐅᔭᓕᕆᔾᔪᓯᕐᓃᙶᖅᑐᓂᒃ, ᖃᓄᑎᒋᐅᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᑐᒻᒪᕆᐅᕗᖅ. ᐃᓚᖏᑦ 
ᐊᔾᔨᖐᙱᑦᑑᑎᐅᕗᑦ ᐃᓕᓐᓂᐊᕐᕕᓐᓄᑦ ᑮᓇᐅᔭᓕᕆᔾᔪᓰᑦ. ᐅᑦᑑᑎᒋᓪᓗᒍ, ᑐᑭᓯᐅᒪᔭᒃᑯᑦ ᐅᖃᖅᑏ, 
ᐊᖓᔪᖅᑳᖃᕐᕕᒃ ᐃᖅᑲᓇᐃᔭᓕᖅᑎᑦᑎᓇᓱᐊᖅᓯᒪᕗᖅ ᐃᓕᓐᓂᐊᕐᕕᓐᓄᑦ ᑮᓇᐅᔭᓕᕆᔾᔪᓯᖅ ᐊᑐᖅᑐᒍ ᐊᒻᒪᓗ 
ᑐᓂᔭᐅᓗᐊᖅᓯᒪᓪᓗᑎᒃ 20-ᓄᑦ ᐃᓕᓴᐃᔨᓄᑦ ᓄᓇᕗᓕᒫᕐᒥᑦ. 
 
ᑖᓐᓇ ᒪᓕᑉᐳᖅ ᑮᓇᐅᔭᓕᕆᔾᔪᓯᕐᓂᒃ ᐊᒻᒪᓗ ᒪᓕᑦᑐᒋᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ ᐱᖃᑕᐅᔪᑦ. ᐅᑦᑑᑎᒋᓪᓗᒍ, 
ᐅᖃᖅᑏ, ᑕᑯᓐᓇᕈᕕᑦ ᐃᓕᓐᓂᐊᕐᕕᒻᒥᑦ, ᐅᑦᑑᑎᒋᓂᐊᖅᐸᕋ, ᑕᐃᒪᐃᒻᒪᓪᓗ ᑭᐅᔾᔪᑎᒐ ᑕᑭᔫᕗᖅ. 
ᓇᓕᐊᓐᓂᑐᐃᓐᓇᖅ ᐃᓕᓐᓂᐊᕐᕕᒻᒥᑦ, ᐱᒋᐊᕋᑖᕐᓂᑦ 12-ᓂᒃ ᖁᑦᑎᓐᓂᓕᓐᓄᑦ, 160-ᐅᕗᑦ ᐃᓕᓐᓂᐊᖅᑏᑦ, 160 
ᐃᓕᓐᓂᐊᖅᑏᑦ ᒪᓕᑦᑐᒍ ᑮᓇᐅᔭᓕᕆᔾᔪᓯᖅ, 10-ᖑᒍᓐᓇᖅᐳᑦ ᐃᓕᓴᐃᔩᑦ ᑕᐃᒃᑯᓄᖓ 160-ᓄᑦ 
ᐃᓕᓐᓂᐊᖅᑎᓄᑦ. ᐊᑦᑐᐃᓂᖃᙱᓚᖅ ᖃᑦᑎᓪᓚᑦᑖᖑᒻᒪᖔᑕ ᐃᓕᓐᓂᐊᕆᐊᖃᑦᑕᖅᑐᑦ. ᐅᑦᑑᑎᒋᓪᓗᒍ, 160 
ᐃᓕᓐᓂᐊᖅᑏᑦ ᐃᓕᓐᓂᐊᓕᕋᑖᓂᑦ 12-ᒥᑦ ᖁᑦᑎᓐᓂᓕᒻᒧᑦ ᐅᕝᕙᓘᓐᓃᑦ 100 ᐃᓕᓐᓂᐊᖅᑏᑦ ᐊᒻᒪᓗ 6, 7, 8, 9 
20 ᐅᕝᕙᓘᓐᓃᑦ 30 ᐃᓕᓐᓂᐊᖅᑎᐅᔪᓐᓇᖅᐳᑦ. ᑕᐃᒪᐃᒻᒪᑦ ᑕᐃᒪᓐᓇᔅᓴᐃᓐᓇᕐᓂᑦ ᑐᓂᔭᐅᓯᒪᒍᓐᓇᖅᐳᑦ. 
 
ᐃᓕᓐᓂᐊᓕᕋᑖᓄᑦ ᖁᑦᑎᓐᓂᓕᒻᒧᑦ 3 ᐅᑦᑑᑎᒋᓪᓗᒍ, 40-ᓂᒃ ᐃᓕᓐᓂᐊᖅᑎᖃᕐᓂᖅᐸᑕ ᐊᑕᐅᓯᖅ ᐃᓪᓕᕈᓯᕐᒥᑦ, 
ᐃᓕᓐᓂᐊᕐᕕᒃ ᐱᑎᑕᐅᒐᔭᖅᐳᖅ ᐊᒥᓲᓂᖏᓐᓂᑦ ᒪᓕᑦᑐᒥᑦ, 10 ᐅᕝᕙᓘᓐᓃᑦ 12 ᑕᐃᒪᐃᒻᒪᑦ  ᐃᓚᖏᑦ ᐃᓕᓴᕖᑦ  



ᕿᑎᖅᑰ, ᒪᐃ 20, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑮᓇᐅᔭᖅᑖᕐᓂᖅᓴᐃᐅᕙᑉᐳᑦ ᐊᑦᑎᓂᖅᓴᓄᑦ ᐃᓕᓐᓂᐊᕐᓂᓕᓐᓄᑦ, ᐊᒥᓲᓂᖅᓴᐅᑐᐃᓐᓇᕆᐊᖃᖅᑐᑎᓪᓗ 
ᐊᒥᓲᓂᖏᑦ ᐃᓕᓐᓂᐊᖅᑏᑦ. ᐃᓕᓐᓂᐊᖅᑏᑦ-ᐃᓕᓴᐃᔩᑦ 30 ᐅᕝᕙᓘᓐᓃᑦ 40-ᐅᔪᓐᓇᖅᐳᑦ ᑕᐃᒪᐃᒻᒪᑦ ᑖᒃᑯᓇᓂ 
ᐃᓕᓐᓂᐊᕐᕕᓐᓂᑦ ᐱᓂᖅᓵᕐᔫᔪᓐᓇᖅᑐᑎᒃ. ᑕᒪᐃᓐᓇ ᐱᔾᔪᑎᒋᓪᓗᒍ ᑮᓇᐅᔭᐃᑦ ᑭᐱᔭᐅᒋᐊᓗᐊᖅᓯᒪᙱᓚᑦ 
ᐃᓕᓐᓂᐊᕐᕕᓐᓄᑦ. ᐃᓛᓐᓂᒃᑯᑦ ᐅᖓᑖᓅᓗᐊᖅᓯᒪᒍᓐᓇᕆᕗᑦ. ᑭᓯᐊᓂ ᒪᓕᑦᑐᒋᑦ ᓱᓕ, 
ᖃᑦᑏᓐᓇᐅᓂᖅᓴᐅᑎᒐᓱᐊᕋᒃᑭᑦ ᐃᓕᓐᓂᐊᖅᑏᑦ-ᐃᓕᓴᐃᔩᑦ ᐊᒥᓲᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 074 - 2(1): ᖃᐅᔨᓴᕐᓂᖅ ᐃᓄᓐᓂᒃ ᑎᒍᔭᐅᔪᒥᓂᕐᓂᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᕙᕋᓕ ᓯᕗᓪᓕᖅᐹᒥ, ᐊᐱᕆᔪᒪᓪᓗᖑ ᐊᖓᔪᖅᑳᖅ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ ᓯᕗᓕᖅᑎᒋᔭᕗᑦ, ᐱᔾᔪᑎᒋᓪᓗᒍ ᑐᓴᖅᑲᐅᔭᑦᑕ ᒥᔅᓵᓄᑦ ᐅᐊᑦᑎᐊᕈ ᑕᕝᕙᓂ 
ᒪᓕᒐᓕᐅᕐᕕᒻᒥ. 
 
ᐊᖏᔪᖅᑳᕆᔭᐅᓪᓗᑕ ᕿᑐᕐᖓᕗᑦ ᐅᕝᕙᓘᓐᓃᑦ ᑎᓪᓕᑦᑐᖃᕐᓂᖅᐸᑦ ᐊᖏᔪᖅᑳᖑᓂᑦ ᕿᑐᕐᖓᒥᓐᓂᑦ ᐅᓪᓗᒥ, 
ᑐᑭᓯᒋᐊᖃᕋᔭᕋᑦᑎᒃᑯ ᐊᒻᒪᓗ ᖃᐅᔨᓴᕐᓗᒋᑦ ᖃᓄᐃᑕᐅᓐᓂᕐᒪᖔᑕ. ᑕᐃᒪᐃᓪᓗᑕᓗ ᐊᑐᑦᑎᐊᕐᓗᒍ 
ᖃᐅᔨᒪᓂᕆᓂᖅᐹᕆᔭᕗᑦ. ᒪᑐᐃᖓᒐᔭᕐᒪᑦ ᑕᐃᒃᑯᐊ ᓇᓂᔭᐅᓇᓱᐊᕐᓂᖏᓐᓂᑦ. ᑐᓴᖅᑲᐅᒐᑦᑕ ᐅᓪᓗᒥᒋᐊᖅ 
ᖃᐅᔨᓴᖅᑕᐅᓚᐅᖅᓯᒪᙱᒻᒪᑕ ᑕᐃᒃᑯᐊ ᑎᓪᓕᑕᒥᓃᑦ ᐃᓄᐃᑦ. ᐊᐱᕆᔪᒪᕙᕋ ᓯᕗᓕᖅᑎ ᐅᖃᖃᑎᖃᕈᓐᓇᕐᒪᖔᖅ 
ᒐᕙᒪᑐᖃᒃᑯᓐᓂᑦ ᑕᒪᓐᓇ ᐃᓄᓐᓂᑦ ᑎᓪᓕᓐᓂᒥᓂᖅ ᖃᐅᔨᓴᖅᑕᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᑦ ᑐᑭᓯᒐᓱᐊᖅᓯᒪᕗᒍᑦ ᐅᕝᕙᓘᓐᓃᑦ 
ᑐᑭᓯᒋᐊᕋᓱᐊᖅᓯᒪᕗᒍᑦ ᑎᓪᓕᑕᒥᓂᕐᓂᑦ ᐊᒥᓱᒻᒪᕇᑦ ᐊᕐᕌᒍᐃᑦ ᓈᓕᖅᑐᑦ.  
 
ᐃᓚᖓᒍᑦ, ᐱᕖᕈᖃᑦᑕᖅᓯᒪᕗᒍᑦ ᐃᒻᒪᖃ ᑐᑭᓯᒋᐊᕈᑎᔅᓴᒃᑲᓐᓂᕐᓂᑦ ᐱᒍᑦᑕ ᓄᓇᓕᓐᓂᑦ, 
ᖃᐅᔨᒋᐊᒃᑲᓐᓂᕈᓐᓇᕋᔭᖅᐳᒍᑦ ᖃᓄᐃᑦᑐᖃᕐᓂᕐᒪᖔᖅ ᐊᐱᕆᔪᒪᓪᓗᒍᓗ ᐊᖓᔪᖅᑳᖅ ᐃᓕᖅᑯᓯᓕᕆᔨᒃᑯᓐᓄᑦ 
ᑐᑭᓯᒋᐊᒃᑲᓐᓂᕈᓐᓇᕐᒪᖔᖅ ᑕᖅᑲᒃᑯᓇᙵᑦ ᓇᒥ ᑎᓪᓕᑦᑐᖃᕐᓂᕐᒪᖔᖅ ᖃᐅᔨᓴᒃᑲᓐᓂᕈᓐᓇᕋᔭᕋᑦᑎᒃᑯ ᑕᒪᒃᑯᐊ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᒪᒋᐊᕆᒍᑏᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓄᖏᑦ ᓄᓇᕗᑦ ᐊᒻᒪᓗ ᐃᓄᐃᑦ ᑐᓵᔪᑦ ᑕᖅᑳᓂ ᕿᑐᕐᖓᖏᓪᓗ ᑕᐃᒃᑯᐊ 
ᐊᖓᔪᖅᖔᖏᑕ ᓱᓕ ᐃᓅᑐᐃᓐᓇᕆᐊᓖᑦ. ᓇᓪᓕᐊᑐᐃᓐᓇᖅ ᐅᓛᓴᒃᑯᓪᓘᓐᓃᑦ ᔮᒪᓂᒃᑯᓪᓘᓐᓃᑦ ᐊᐃᑉᐸᖓᓂ 
ᓄᓇᕐᔪᐊᕐᒥᐅᑦ ᓯᓚᕐᔪᐊᕐᒥᐅᑕᐃᓪᓗ ᐅᓇᑕᕈᑕᐃᓐᓂ ᐃᒻᒪᖃ 59 ᐊᕐᕌᒍᐃᑦ ᐊᓂᒍᓕᖅᑐᑦ, 
ᑎᒍᔭᐅᒋᓐᓇᐸᓪᓚᐃᔪᒥᓃᑦ, ᐊᒥᓱᓄᑦ ᐃᓄᓐᓄᑦ ᐃᓕᑕᕆᔭᐅᓯᒪᖅᑰᖅᑐᑦ. 
 
ᑐᓴᖅᑎᑕᐅᒃᑲᓐᓂᕆᐊᖃᖅᑐᒍᑦ ᖃᐅᔨᒍᑎᓂᒃ. ᑕᒪᓐᓇ ᐱᕋᔭᑦᑕᐅᓯᒪᔪᓂᒃ ᖃᐅᔨᓇᓱᐊᕐᓂᐅᒻᒪᑦ, ᑕᒪᓐᓇ 
ᐱᔾᔪᑎᒋᓗᒍ, ᒐᕙᒪ ᓱᓕᔪᓂᒃ ᑐᓴᖅᑎᑕᐅᒃᑲᓐᓂᕆᐊᓕᒃ ᐸᓖᓯᒃᑯᓪᓗ ᑲᓇᑕᐅᓪᓗ ᒐᕙᒪᖓ ᒪᑐᐃᕐᓗᒍ 
ᖃᐅᔨᓇᓱᐊᕐᓂᖅ ᐅᐱᓐᓇᕋᓂ ᐅᓇᑕᙱᑦᑑᔭᕐᓂᐅᓯᒪᔪᖅ ᐊᓂᒍᖅᓯᒪᓕᖅᑐᖅ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᓇᓱᐊᓚᖓᕗᒍᑦ ᐱᔪᓐᓇᕐᓂᓕᒫᑦᑎᓐᓄᑦ ᑕᒪᓐᓇ 
ᐅᕙᑦᓯᐊᕈ ᑕᐃᒪᐃᓐᓂᐅᓯᒪᒻᒪᑦ. ᑕᐃᒪᐃᑦᑐᒥᓂᐅᒻᒪᑦ ᓄᓇᕗᑦᑖᓚᐅᖅᑎᓐᓇᑕ. ᐃᓛᖃᐃ 
ᐅᖃᐅᑕᐅᓚᐅᖅᓯᒪᓐᓂᖏᑦᑐᖅ ᐃᓄᓐᓄᑦ ᓄᓇᑦᓯᐊᖑᑎᓪᓗᑕ ᓱᓕ ᑕᐃᑦᓱᒪᓂ. ᐃᓛᖃᐃ ᖃᐅᔨᓴᕐᕕᒋᒍᑦᑎᒍ 
ᓄᓇᑦᓯᐅᕐᒥᐅᑦ ᒐᕙᒪᖏᑦ ᐱᓇᓱᐊᖅᓯᒪᒌᑐᐃᓐᓇᕿᐊᖃᕐᒪᒍ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖃᙳᓇᖅᑐᖅ ᓯᕗᓕᖅᑎᕗᑦ ᑕᐃᒫᒃ ᑭᐅᒍᑎᖃᖅᑎᓪᓗᒍ ᐃᓄᓐᓂᒃ 
ᑎᒍᔭᐅᕕᐊᕆᓯᒪᔭᑦᑎᓐᓂᒃ. ᖃᐅᔨᑐᐊᕋᒪ ᒥᑦᓵᓄᑦ ᑎᒍᔭᐅᔨᐊᕆᓯᒪᔭᑦᑕ ᐅᖃᖃᑎᒋᓯᒪᔭᒃᑲ ᐅᑯᐊ ᐃᒧᐃᑦ. 
ᐅᖃᖃᑎᒋᓯᒪᒻᒥᔭᒃᑲ ᒪᓕᒐᓕᐅᖅᑎᖏᑦ ᕿᑭᖅᑖᓗᒻᒥᐅᑦ, ᐅᐱᓐᓇᕋᓂ ᓂᕈᐊᖅᑕᐅᓯᒪᒐᒪ ᑭᕙᓪᓕᕐᒥ ᑕᐃᒪ 
ᐃᓱᒪᖅᓲᑎᒋᔪᒻᒪᒋᑦ ᕿᑭᖅᑖᓗᒻᒥᐅᑦ ᒪᓕᒐᓕᐅᖅᑎᖏᑕ ᑕᐃᑦᓱᒨᓇ ᐊᐱᖅᓱᕈᒪᒍᑎᒃ ᐊᒻᒪᓗ ᐊᐱᕆᓗᒋᑦ ᑲᓇᑕᐅᑉ 
ᒐᕙᒪᒃᑯᖏᑦ ᒪᑐᐃᖅᑕᐅᖁᓗᒍ ᖃᐅᔨᓇᓱᐊᕐᓂᖅ. 
 
ᐅᖃᖅᑐᖓ ᒫᓐᓇᑦᓴᐅᑎᒋ ᖃᐅᔨᓇᓱᐊᖅᑐᖃᕆᐊᖃᕆᐊᖓ ᐅᓪᓗᒥ. ᓵᓚᒋᐅᑎᓇᓱᐊᙱᑦᑐᒍᑦ ᑭᓯᐊᓂᑦᑕᐅᖅ 
ᓱᖅᑯᐃᖅᓯᓯᒪᒋᐊᖃᕋᑦᑕ ᐅᖃᖃᑎᒋᒧᓐᓇᕐᒪᖔᖅᐱᐅᒃ ᒥᓂᔅᑕᖓ ᐃᓕᖅᑯᓯᓕᕆᕕᔨᑦ ᓱᓕᔪᓂᓪᓗ ᑐᓴᕐᕕᒋᓗᒍ, 
ᐅᖃᖃᑎᒋᒌᖅᐸᑕ ᑲᓇᑕᐅᑉ ᒐᕙᒪᒃᑯᖏᑦ ᒪᑐᐃᒃᑲᓐᓂᕈᓐᓇᕋᔭᕋᑦᑎᒍ. 
 
ᑕᐃᑦᓱᒪ ᐃᓅᑉ ᐃᕐᖑᑕᖓ ᒫᓐᓇ ᑐᓵᒻᒪᑦ ᐊᒻᒪᓗ ᖃᐅᔨᒪᑦᓱᖓ ᑐᓴᕋᑦᓴᖅᑕᖃᕆᐊᖓ ᔨᐊᓗᓇ ᐱᑐᖃᒃᑯᕕᖓᓂ 
ᒥᑦᓵᓄᑦ ᑎᒍᔭᐅᔨᐊᕆᓯᒪᔭᑦᑕ ᐊᒻᒪᓗ ᐱᒐᓚᒥᓂᖃᖅᓱᑎᒃ ᕿᒪᐃᓐᓇᒃᑲᑯᒥᓂᖏᓐᓂᒃ ᑕᐃᓐᓇ ᑎᒻᒥᔫᖅ ᐃᓄᓐᓂᒃ 
ᑎᓪᓕᒐᕈᑖᓂ. ᑕᐃᒪ ᐃᓱᒪᕗᖓ ᒪᑐᐃᕋᓱᐊᕆᐊᖃᕆᐊᑦᑎᒍ ᖃᐅᔨᓇᓱᐊᒃᑲᓂᕐᓂᖅ. ᑕᒪᓐᓈ ᑕᐃᒪᐃᒡᓚᖅᑲ 
ᓯᕗᓕᖅᑏ? 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐅᖃᖅᑲᐅᔪᖓ ᑕᒪᑐᒥᖓ ᑕᒪᓐᓇ 
ᐅᕙᑦᓯᐊᕈᕐᓂᑕᐅᒻᒪᑦ ᐊᒻᒪᓗ ᐱᓕᕆᐊᖑᒌᕐᓂᖅᐸᑦ ᐅᕙᑦᓯᐊᕈᒐᓛᒃ ᐃᓛᖃᐃ ᑐᑭᓯᒃᑲᓐᓂᕈᓐᓇᖅᑐᒍᑦ ᑕᐃᒫᒃ 
ᐃᑲᔪᕈᓐᓇᕈᒪᓗᒋᑦ ᐃᓚᖏᑦ ᑕᐃᒃᑯᐊ ᑎᓪᓕᒑᕕᓃᑦ ᐃᓄᐃᑦ. ᐃᓛᖃᐃ ᐊᑯᓂᐅᙱᑦᑐᖅ ᐅᑕᖅᑭᒋᐊᖃᕋᔭᖅᑐᑦ. 
ᐃᑉᐱᓐᓂᐊᒍᑎᔭᒃᑲ ᐃᓚᖏᑦ, ᖃᐅᔨᒪᙱᓇᑦᑕ ᐅᐱᓐᓇᕋᓂ ᑎᒥᒥᒃ ᕿᒪᐃᔪᖃᕐᓂᖏᑦᑐᖅ. ᐃᑲᔪᖅᑕᐅᓂᐊᖅᑐᖓ 
ᒥᓂᔅᑕᖓᓗᑦ ᐃᓕᖅᑯᓯᓕᕆᔩᑦ ᐊᒻᒪᓗ ᖃᐅᔨᒋᐊᕐᓂᐊᖅᓱᑎᒍ ᖃᐅᔨᓇᓱᐊᕐᓗᑕ ᖃᓄᐃᒍᓐᓇᕐᒪᖔᑦᑕ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐊᐱᖅᖁᑎᒃᑲᓐᕕᓃᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖓᒻᒪᓗ ᖁᔭᓐᓇᒦᒃ ᓯᕗᓕᖅᑏ ᖃᐅᓵᕈᒪᓂᖃᕋᕕᑦ ᑕᒪᑐᒥᖓ. ᑕᐃᒪ 
ᑕᐃᒃᑯᐊ ᐃᓚᖏᑦ ᐃᓄᐃᑦ ᐊᓯᖏᓪᓗ ᐃᓄᐃᑦ ᐅᕝᕙᓗ ᐃᑦᓯᕋᕐᔪᐊᑦ ᑕᐃᑦᓱᒪᓂ ᑖᕙᓃᑦᑐᒥᓃᑦ ᖃᐅᔨᒪᔪᑦ 
ᖃᓄᐃᑦᑐᖃᑦᑕᓂᕐᒪᖔᖅ. ᐃᓄᒋᐊᑦᑑᓚᐅᖅᓯᒪᙱᒻᒪᑦ, ᑭᓯᐊᓂ ᐊᐱᖅᓱᕈᓐᓇᕈᑦᑎᒍ ᑕᐃᒃᑯᐊ ᐃᓄᐃᑦ 
ᖃᐅᔨᒍᓐᓇᖅᑐᒍ ᓱᔪᖃᕐᓂᕐᒪᖔᖅ ᑲᐅᔨᑦᓯᐊᓕᕐᓗᑕ ᖃᓄᐃᑦᓯᐊᓪᓚᕆᓐᓂᕐᒪᖔᑕ. ᐱᔪᓐᓇᖅᑕᕗᑦ 
ᑐᓴᕋᑖᒥᓂᕆᒐᑦᑎᒍ ᒫᓐᓇᒫᑲᓵᒃ, ᖃᐅᔨᓇᓱᐊᕆᐊᕈᓐᓇᕈᑦᑎᒍ ᓄᐊᓪᓗᒋᑦ ᖃᔨᓇᓱᐊᖅᑕᐅᓯᒪᔪᑦ ᐊᒻᒪᓗ  

ᑲᔪᓯᔪᓐᓇᕈᑦᑕ. ᑕᐃᒪᓕ ᑎᓕᐅᒃᑲᓐᓂᕈᒪᔭᕋ ᓯᕗᓕᖅᑎᐅᔪᖅ ᐱᔪᓐᓇᕐᓂᓂ ᐊᑐᕐᓗᒍ ᖃᐅᔨᒐᓱᐊᑦᑎᐊᕐᓗᓂ 
ᖃᓄᐃᓕᓚᐅᕐᒪᖔᑕ, ᓱᓚᐅᕐᒪᖔᖅ ᐊᒻᒪᓗ ᖃᐅᔨᒋᐊᒃᑲᓐᓂᕐᓗᓂ ᑕᒪᒃᑯᐊ ᓄᓇᕗᒻᒥᐅᑦ ᖃᐅᔨᒪᔪᓐᓇᕐᓂᐊᕐᒪᑕ 
ᖃᓄᐃᓕᐅᓕᕐᒪᖔᑕ. ᑕᒪᓐᓇ ᒫᓐᓇᐅᔪᖅ ᑲᒪᒋᔭᐅᔭᕆᐊᓕᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᖓᔪᖅᑳ ᐃᓕᖅᑯᓯᓕᕆᔨᒃᑯᓐᓄᑦ ᓄᐊᑦᑎᖃᑦᑕᕐᓯᒪᔪᖅ 
ᑐᑭᓯᒋᐊᕈᑎᒃᓴᐅᔪᓂᒃ, ᐊᒻᒪ ᐱᓕᕆᖃᑎᒋᓂᐊᖅᐸᕋ ᐊᖓᔪᖅᑳᖑᔪᖅ, ᐱᓇᓱᐊᕐᓂᐊᖅᐳᒍᑦ ᐱᔪᓐᓇᖅᑕᑦᑎᒍᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐱᖅᑯᑎᒃᓴᖃᕈᓯ, ᐃᓵᖃᑦᑕᕐᓗᓯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ 
 
ᐊᐱᖅᑯᑦ 075 - 2(1): ᖃᖓᑕᓪᓗᓂ ᐊᑭᑐᓗᐊᕐᓂᖓ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᓂᕈᐊᖅᑕᐅᓇᓱᐊᖅᑎᓪᓗᖓ. ᐅᖃᐅᔾᔭᐅᖃᑦᑕᓚᐅᕋᒪ 
ᖁᑦᑎᖅᑐᕐᒥᐅᑕᐅᔪᓄᑦ ᑕᒪᒃᑯᐊ ᖃᖓᑦᑕᐅᑎᐅᔪᑦ ᐊᑭᑐᓗᐊᕐᒪᑕ, ᑕᐃᒃᑯᐊ ᓄᓇᓕᓐᓅᖃᑦᑕᕐᓂᖏᑦ 
ᓇᒻᒪᓐᖏᓗᐊᕐᒪᑕ. ᑕᐃᒪᓕ ᖃᐅᓱᐃᑦᑐᒥᒃ ᐊᐅᓱᐃᑦᑐᕐᒧᕐᓂᕈᒪ, ᐊᑭᓖᔭᕆᐊᖃᕋᔭᖅᑐᖓ ᐅᖓᑖᓂ $700. 
ᐅᓪᓗᒥᐅᔪᖅ ᑕᐃᒪᓐᓇᓴᐃᓐᓇᖅ ᐅᖓᓯᓐᓂᓕᒻᒧᑦ ᐅᖃᓗᓐᓂ ᑭᒻᒥᕈᕐᒧᑦ ᑖᒃᓱᒧᖓᒃᓴᐃᓐᓇᖅ ᖃᖓᑕᓲᒧᑦ, 
ᒪᕐᕈᓕᕋᓛᒧᑦ, ᐊᑭᓖᒐᔭᖅᑐᖓ $400. ᐅᖓᑎᐊᕐᔪᐊᓂ. 
 
ᐅᖃᖅᑎ, ᐊᐱᖅᑯᑎᒐ ᐊᖓᔪᖅᑳᒧᑦ ᐃᖏᕐᕋᔪᓕᕆᔨᒃᑯᓐᓄᑦ ᖃᓄᐃᒻᒪᑦ ᑕᑉᐹᓂ ᐊᑭᑐᔪᕐᔪᐊᕌᓗᒻᒪᖔᖅ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᖏᕐᕋᔪᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᓕᖃᐃ, ᑭᐅᔪᓐᓇᖅᑕᕋ ᒪᓕᒐᓕᐅᖅᑎᐅᔪᑦ 
ᑕᒪᒃᑯᐊ ᖃᖓᑕᓲᖑᔪᑦ ᓇᒻᒥᓂᖅ ᐱᖁᑎᒋᔭᐅᒻᒪᑕ ᐃᒻᒥᓂᒃ ᐊᐅᓪᓚᑦᑎᓪᓗᑎᒃ ᐊᑭᓖᔭᕆᐊᖃᖅᑐᑎᓪᓗ 
ᒑᓴᓕᖓᓄᑦ ᑕᒪᓐᓇ ᒫᓐᓇᐅᔪᖅ ᑭᐅᓗᐊᕈᓐᓇᖏᑕᕋ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐊᐱᕐᓱᖃᓕᔾᔪᑎᒋᔭᕋ ᐃᖏᕐᕋᔪᓕᕆᔨᒃᑯᑦ ᐊᖓᔪᖅᑳᖓᓐᓄᑦ 
ᐱᔾᔪᑎᒋᓪᓗᒍ ᐃᑲᔪᖅᑐᐃᔪᓐᓇᖁᒐᓗᐊᕋᒃᑯᑦ ᓄᓇᕗᒻᒥᐅᑕᐅᔪᓂᒃ, ᐱᓗᐊᖅᑐᒥᒃ ᓄᓇᓕᐅᔪᑦ ᐅᖓᓯᓐᓂᕐᓴᐅᔪᑦ. 
ᑕᐃᒪᓕᖃᐃ ᒐᕙᒪᒃᑯᑦ ᐃᑲᔪᕈᓐᓇᖅᐳᑦ ᑕᒪᒃᑯᐊ ᐊᑭᖏᓐᓄᑦ ᖃᖓᑦᑕᐅᑎᐅᔪᑦ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂ 
ᐃᖏᕐᕋᔪᓕᕆᓂᕐᒧᑦ ᑲᑐᑦᔨᖃᑎᒋᓂᑦ ᐱᑕᖃᕐᒪᑦ ᐅᑭᐅᖅᑕᖅᑐᒥ, ᑕᐃᒃᑯᐊ ᐱᓕᕆᖃᑎᒋᖃᑦᑕᕐᓯᒪᔭᕗᑦ ᑕᒪᓐᓇ 
ᖃᖓᑕᖃᑦᑕᕐᓂᐅᔪᖅ ᐊᑭᑭᓐᓂᕐᓴᐅᕋᕐᔪᖁᓪᓗᒍ. ᐱᓕᕆᖃᑎᒋᒃᑲᓐᓂᕐᓂᐊᖅᑕᕗᑦ ᑕᒪᓐᓇ ᖃᖓᑦᑕᐅᑎᖁᔭᓐᓇᒦᒃ, 
ᐃᒃᓯᕙᐅᑕᖅᑦᑕᕐᓂᖅ ᐊᑭᑭᓐᓂᕐᓴᐅᖁᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 

ᐊᐱᖅᑯᑦ 076 - 2(1): ᓇᓪᓕᐅᒃᑯᒫᑦ ᐊᐅᓪᓚᐅᔾᔨᔨᐅᔪᓄᑦ 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᐅᕝᕙᓗ 
ᐊᖓᔪᖅᑳᖑᓪᓗᓂ ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ. ᐱᔾᔪᑎᖃᖅᑐᖅ ᓚᐃᓴᑖᖃᑦᑕᕐᓂᖏᑦ ᐊᐅᓪᓚᐅᔾᔨᔨᐅᔪᑦ. 
 
ᐅᖃᖅᑎ, ᖃᐅᔨᒪᔪᐃᓐᓇᐅᔪᒍ ᑕᒪᓐᓇ ᐳᓚᕋᑦᑐᓕᕆᓂᖅ ᐊᖏᔪᐊᓪᓗᒻᒪᑦ ᐱᕙᓪᓕᐊᑐᐃᓐᓇᖅᑐᓂᓗ ᓄᓇᕗᒻᒥ, 
ᐊᒻᒪ ᑭᖑᓪᓕᖅᐹᒥᒃ ᑕᑯᓯᒪᔭᕋ ᐃᑲᔪᕈᑎᖃᖅᐸᒃᑐᖅ ᓄᓇᕗᒻᒧ $6 ᒥᓕᐊᓐᓂᒃ ᐊᕐᕌᒍᑕᒫᑦ. ᑕᒪᓐᓇ 
ᖁᕕᐊᒋᑦᑎᐊᖅᑕᕗᑦ ᐃᖃᐅᒪᓗᑕᓗ ᑕᒪᒃᑯᐊ ᐳᓚᕋᒃᐸᑦᑐᑦ ᐊᒃᑕᓇᓐᖏᑦᑐᒥᑦᑕᕆᐊᖃᕐᒪᑕ. 
 
ᐅᖃᖅᑎ, ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐅᕙᑦᑎᓐᓂᒃ ᐅᖃᐅᔾᔨᔪᓐᓇᕐᒪᖔᖅ ᖃᓄᐃᑦᑐᓂ ᓄᓇᕗᒻᒥ 
ᐳᓚᕋᑦᑐᓕᕆᔨᒃᑯᑦ ᐊᑐᖅᐸᒻᒪᖔᑕ ᑕᒪᒃᑯᐊ ᐊᐅᓪᓚᐅᔾᔨᔨᐅᔪᑦ ᓇᓪᓕᒃᑯᒫᖃᑦᑎᐊᕋᓗᐊᕐᒪᖔᑕ ᐊᒻᒪ 
ᓚᐃᓴᖃᑦᑎᐊᕋᓗᐊᕐᒪᖔᑕ ᐊᐅᓪᓚᐅᔾᔨᓂᐊᖅᑎᓪᓗᒋᑦ ᐊᖑᓇᓱᑦᑎᑦᑎᓗᑎᒃ ᖃᓪᓗᓈᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐱᕙᓪᓕᐊᔪᓕᕆᓂᕐᒧᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑎ. ᒪᒥᐊᓇᖅ ᑕᒪᒃᑯᓄᖓ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᕆᓐᖏᓐᓇᒃᑭᑦ, ᑭᓯᐊᓂᓕ ᑕᒪᓐᓇ ᖃᐅᔨᒋᐊᑦᑎᐊᕈᓐᓇᖅᑕᕋ ᑐᑭᓯᒋᐊᑦᑎᐊᑲᓐᓂᓚᐅᕐᓗᒍ ᐅᖃᐅᑎᓛᕐᓗᒍ 
ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᐊᖓᔪᖅᑳᖑᔪᖅ ᑐᑭᓯᒋᐊᕈᑎᒃᓴᓂᒃ ᕿᓂᖅᑎᓪᓗᒍ ᖃᐅᔨᒋᐊᕈᓐᓇᕐᒥᒃᐸᑦ 
ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐸᓯᔭᒃᓴᐅᔪᓐᓇᕐᒪᖔᑕ ᖃᓄᐃᓕᔪᖃᕐᓂᖅᐸᑦ ᐊᖑᓇᓱᒃᑎᑕᐅᔪᓂᒃ ᐋᓐᓂᖅᑐᒥᓃᑦ 
ᐃᓅᔪᓐᓃᖅᑐᒥᓃᓪᓘᓐᓃᑦ ᑲᒪᒋᔭᐅᓪᓗᑎᒃ ᓚᐃᓴᓕᒻᒧᑦ ᐊᐅᓪᓚᐅᔾᔨᖃᑦᑕᖅᑎᒧᑦ. ᑐᓴᖅᑎᑦᑎᔪᓐᓇᖅᐲᑦ 
ᑐᑭᓯᒋᐊᖅᑎᑦᑎᓗᑎᑦ ᖃᑦᑎᑦ ᖃᓄᐃᓕᖃᑦᑕᕐᒪᖔᑕ ᐊᕐᕌᒍᒥᑦ ᐊᐅᓪᓚᐅᔾᔨᔩᑦ ᐃᖅᑲᖅᑐᖅᑕᐅᖃᑦᑕᕐᓂᖏᑦᒍᑦ 
ᓄᓇᕗᒻᒥ. ᐊᒻᒪᓗ ᖃᐅᔨᒪᒋᐊᕈᓐᓇᖅᐸᑕ ᐊᐅᓪᓚᐅᔾᔨᔩᑦ ᓚᐃᓴᖃᕋᓗᐊᕐᒪᖔᑕ, ᓇᓪᓕᐅᒃᑯᒫᖃᕋᓗᐊᕐᒪᖔᑕ 
ᐊᒻᒪᓗ ᐃᓕᓐᓂᐊᖅᑎᑕᐅᓯᒪᒐᓗᐊᕐᒪᖔᑕ ᐊᖑᓇᓱᒍᔾᔭᐅᕙᑦᑐᓂᒃ ᐊᑭᓕᖅᓯᓯᒪᔪᓂᑦ ᓄᓇᑐᐃᓐᓇᕐᒨᕈᔾᔭᐅᕙᑦᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᒋᐊᖅᑎᑦᑎᐊᓛᖅᐸᕋ ᒪᓕᒐᓕᐅᖅᑎ ᑖᒃᑯᐊ 
ᒥᔅᓵᓄᑦ, ᐱᖓᓱᓄᓪᓗ ᐅᖃᐅᓯᐅᕋᑖᖅᑐᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᖃᐅᔨᒋᐊᓛᖅᐳᖅ ᐊᐱᖅᑯᑕᐅᕋᑖᖅᑐᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑲᑦᑐᒃ. 
 
ᐊᐱᖅᑯᑦ 077 - 2(1): ᑐᐊᕕᕐᓇᖅᑐᓄᑦ ᐅᖄᓚᐅᑏᑦ ᓄᓇᓕᓐᓂᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᓪᓗᒍ ᐊᖓᔪᖅᑳᖅ ᐃᖅᑲᖅᑐᐃᔪᓕᕆᔨᒃᑯᓐᓄᑦ. 
ᑕᒪᓐᓇ ᐊᑲᓂᑲᓪᓚᐅᓕᖅᑐᖅ ᐃᓱᒫᓘᑕᐅᓯᒪᒻᒪᑦ ᓄᓇᓕᓐᓂᑦ ᐱᔾᔪᑎᒋᓪᓗᒋᑦ ᐸᓖᓰᑦ ᐅᖄᓚᕕᐅᔅᓯᖅᑐᑦ  

ᐅᖄᓚᔪᖃᕋᐃᒻᒪᓪᓗ ᓄᓇᓕᒻᒥᑦ, ᐃᖃᓗᐃᑦ ᐅᖄᓚᕕᐅᓲᖑᕗᖅ. ᓱᒻᒪᑦ ᐃᖃᓗᐃᑦ ᑭᐅᔨᐅᕙᑉᐸ ᐅᖄᓚᐅᑎᓂᒃ 
ᑐᐊᕕᕐᓇᖅᑐᓄᑦ ᓄᓇᓕᓐᓃᙶᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᒥᓱᓄᑦ ᐊᐱᖅᑯᑕᐅᖃᑦᑕᖅᓯᒪᕗᖅ 
ᓄᓇᕗᒻᒥᐅᓄᑦ. ᐅᖃᐅᑎᓯᒪᕙᒃᑲ ᐸᓖᓯᒃᑯᑦ ᑕᒪᓐᓇ ᐋᖅᑭᒋᐊᖅᑕᐅᒋᐊᖃᕐᓂᕋᖅᑐᒍ ᐱᓪᓗᒍ 
ᑕᐃᒪᐃᓕᖓᒋᐊᖃᙱᒃᑲᓗᐊᕐᒪᑕ ᓄᓇᕗᒻᒥᐅᑦ. 
 
ᐸᓖᓯᒃᑯᓪᓕ ᐋᖅᑮᓇᓱᐊᖅᐳᑦ ᐱᐅᓂᖅᓴᒥᑦ ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥᐅᑦ ᐊᒻᒪᓗ ᐸᓖᓯᒃᑯᑦ 
ᐅᖃᓚᐅᔾᔨᓚᐅᖅᐳᑦ ᐅᕙᓐᓄᑦ ᐱᓇᓱᐊᕈᓯᐅᓚᐅᖅᑑᑉ ᐱᒋᐊᕋᑖᖓᓂᑦ, ᑭᐅᖃᑦᑕᕐᓂᐊᕐᓂᕋᕈᓐᓃᖅᑐᑎᒃ 
ᐃᖃᓗᓐᓂᑦ, ᑭᓯᐊᓂ ᓄᓇᓕᖓᓐᓂᓪᓗᐊᖅ ᑭᐅᖃᑦᑕᖔᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᖓᒃᑯᑦ ᓄᓇᓖᑦ ᑐᓂᔭᐅᓂᐊᖅᐸᑦ ᐸᓖᓯᒃᑯᓐᓄᑦ ᑭᐅᖃᑦᑕᖅᑐᓂᒃ 
ᓄᓇᓕᓐᓂᑦ? 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐱᒋᐊᓚᐅᖅᐳᖅ ᐱᓇᓱᐊᕈᓯᐅᓚᐅᖅᑐᒥᑦ ᐱᒋᐊᓕᕋᑖᖅᑎᓪᓗᑕ 
ᑲᑎᒪᓐᓇᖅᑎᓐᓂᑦ. ᑭᐅᖃᑦᑕᔾᔮᒍᓐᓃᖅᑐᑎᒃ ᐃᖃᓗᓐᓂᑦ, ᑭᓯᐊᓂ ᓄᓇᓕᖏᓐᓂᑦ ᑭᐅᖃᑦᑕᕐᓂᐊᓕᖅᑐᑎᒃ. 
ᒫᓐᓇᐅᔪᖅ ᑕᒪᓐᓇ ᐊᑐᓕᖅᐳᖅ ᐊᒻᒪᓗ ᑲᔪᓯᓂᐊᖅᑐᓂ ᐊᑐᖅᑕᐅᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 078 - 2(1): ᐅᖅᓱᐊᓗᑦᑕᕐᓃᑦ ᓄᓇᓕᓐᓂᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ 
ᐅᖅᓱᐊᓗᑦᑕᖃᑦᑕᕐᓂᖅ. ᐅᖃᖅᑏ, ᒐᕙᒪᒃᑯᑦ ᐱᓕᕆᐊᖃᕐᒪᑕ ᖃᐅᔨᒪᒋᐊᖅᑎᐅᓪᓗᑎᒃ ᓄᓇᕗᒻᒥ ᓄᓇᓖᑦ 
ᐅᖅᓱᐊᓗᑦᑕᖅᑕᐅᕙᒃᑲᓗᐊᕐᒪ~ᖓᑕ ᐊᕐᕌᒍᑕᒫᑦ ᐊᕐᕌᒍᓕᒫᕐᒧᑦ ᐊᑐᕐᓂᐊᖅᑐᒥᑦ. 
 
ᐅᖃᓕᒫᓚᐅᕐᒥᒐᑦᑕ ᐃᓚᖏᑦ ᓄᓇᓖᑦ ᐅᖅᓱᐊᓗᐃᒍᑎᔪᑦ ᐅᒥᐊᕐᔪᐊᖅᑕᖃᕐᓇᐅᓚᐅᖅᑎᓐᓇᒍ ᖃᖓᑕᓲᒃᑯᑦ 
ᐅᖅᓱᐊᓗᑦᑕᖅᑕᐅᓪᓗᑎᒃ ᐊᐱᖅᑯᑎᒐᓕ ᐅᓇ ᐊᖓᔪᖅᑳᕐᒧᑦ: ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒥᑦ 
ᖃᓄᖅ ᐊᖓᔪᖅᑳᖃᕐᕕᒃ ᖃᓄᖅ ᓈᓴᐃᕙᒻᒪᖔᑕ ᐅᖅᑰᓴᐅᑎᓄᑦ ᐅᖅᓱᐊᓗᒻᒥᑦ, ᒑᓴᓖᒥᑦ, ᐅᖅᓱᒥᑦ ᐊᒻᒪᓗ 
ᓱᐴᔫᖅᓯᐅᒻᒥᑦ ᐊᓯᖏᓐᓂᓪᓗ ᐅᖅᓱᐊᓗᒐᓚᓐᓂᑦ ᓄᓇᓕᒻᒥᑦ ᐱᔭᐅᒋᐊᖃᖅᐸᑦᑐᓂᒃ ᐊᕐᕌᒍᑕᒫᑦ. ᒪᓕᑉᐹ ᑐᓴᒐᒃᓴᓂᑦ 
ᐊᑐᐃᓐᓇᐅᓂᕆᓚᐅᖅᑕᖏᓐᓂᑦ ᐊᕐᕌᒎᓚᐅᖅᑐᒥᓂᑦ ᐊᒻᒪᓗ ᐱᑕᖃᕆᐊᖃᖁᔭᓪᓚᑦᑖᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᑦᑕᖅᐸᑉᐳᑦ ᓇᓚᐅᑦᑖᖅᑐᑎᒃ 
ᐊᕐᕌᒎᓚᐅᖅᑐᒥᓂᑦ ᖃᓄᑎᒋ ᐅᖅᓱᐊᓗᑦᑕᖅᑕᐅᓐᓂᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᕗᖓ ᐊᕐᕌᒍᓕᓴᕐᒥᑦ ᐊᑐᕐᓂᐊᕐᒪᖔᔅᓯ, ᐃᑲᔫᑕᐅᓂᐊᖅᐳᖅ ᓯᕗᓂᔅᓴᖅᑎᓐᓂᑦ 
ᓄᓇᓖᑦ ᐱᕈᖅᐸᓪᓕᐊᒻᒪᑕ. ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒥᑦ ᖃᑦᑎ ᓄᓇᓖᑦ ᓄᓇᕗᒻᒥ 
ᐅᖅᓱᐃᒍᑎᓂᐅᓴᓚᐅᕐᒪᖔᑕ 6-ᓂᑦ 8-ᓄᑦ ᑕᖅᑭᐅᓚᐅᖅᑐᓂᑦ. . .  
 
 
ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒥᑦ ᖃᑦᑎ ᓄᓇᓖᑦ ᓄᓇᕗᒻᒥ ᐅᖅᓱᐃᒍᑎᓂᐅᓴᓚᐅᕐᒪᖔᑕ 6-ᓂᑦ 8-
ᓄᑦ ᑕᖅᑭᐅᓚᐅᖅᑐᓂᑦ ᐅᕝᕙᓘᓐᓃᑦ ᒪᕐᕉᓂᐊᖅᑑᓐᓄᒃ ᑕᖅᑮᓐᓄᒃ. ᐅᖅᓴᑦᑕᐅᒋᐊᓕᑦᑕᖃᖅᓯᒪᕚ ᐅᕝᕙᓘᓐᓃᑦ 
ᐅᖅᓴᑦᑕᐅᒋᐊᓕᑦᑕᖃᕐᓂᐊᖅᐹ ᖃᖓᑕᓲᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᕐᕉᒃ ᓄᓇᓖᒃ ᐅᖅᓱᐊᓗᐃᒍᑎᒪᐅᖅᐴᒃ 
ᒥᒃᓗᐊᕐᒪᑕ ᐅᖅᓱᐊᓗᖃᐅᑎᖏᑦ ᓄᓇᓕᖏᑕ ᐊᖏᓂᖏᒃ ᑕᑯᓐᓇᖅᑐᒋᒃ. ᐊᕐᕌᓂ ᓄᓇᓖᒃ ᐸᓐᓂᖅᑑᖅ ᐊᒻᒪᓗ 
ᓇᐅᔮᑦ ᐃᓱᒫᓘᑎᖃᓚᐅᖅᐴᒃ ᒥᑭᓗᐊᕐᓂᖏᓐᓄᑦ ᐅᖅᓱᐊᓗᖃᐅᑎᖏᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᕐᒥᑦ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖅᓱᐊᓗᐃᒍᑎᖃᑦᑕᓂᐊᙱᒻᒪᑕ ᐊᕐᕌᒍᑕᒫᑦ, ᐅᖅᓱᐊᓗᖃᐅᑎᖏᑦ 
ᐊᖏᓪᓕᒋᐊᖅᑕᐅᒋᐊᖃᖅᑐᒋᕙᒃᑲ. ᓄᓇᓕᐅᔪᖅ ᖃᖓᑕᓲᒃᑯᑦ ᐅᖅᓴᑦᑕᐅᓐᓂᕋᐃᒻᒪᑦ, ᐊᑭᑐᔪᒻᒪᕆᐅᕙᒻᒪᑦ 
ᒐᕙᒪᒃᑯᓐᓄᑦ. ᐅᖃᖅᑏ, ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐹ ᖃᑦᑎᕌᓪᓚᑦᑖᕐᒪᖔᑕ ᒐᕙᒪᒃᑯᓐᓄᑦ 
ᐅᖅᓱᐊᓗᑦᑕᖅᑎᑦᑎᒃᑲᓐᓂᕆᐊᖓ ᓄᓇᓕᓐᓂᑦ ᖃᖓᑕᓲᒃᑯᑦ ᐅᖅᓱᐊᓗᐃᒍᑎᔪᒥᓂᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᓚᐅᕐᓗᖓ ᓇᓗᓇᐃᖅᓯᓛᖅᐳᖓ 
ᒪᓕᒐᓕᐅᖅᑎᓄᑦ. ᐊᒥᓱᓕᐅᖅᓯᒪᔪᓂᑦ ᐱᔪᓐᓇᖅᐳᖓ ᖃᑦᑎᕌᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᐅᖃᖅᑐᔅᓴᐅᒐᓗᐊᖅᐳᖅ ᑕᒪᑐᒪᓂ ᑲᑎᒪᓐᓇᖅᑎᓐᓂᑦ ᑭᐅᓂᐊᕆᐊᖓ. 
 
ᑕᐃᒪᐃᓕᐅᕋᓱᓐᓂᖓᓂ, ᑭᐅᔪᓐᓇᖅᐹ ᐊᐱᖅᑯᒻᒥᑦ ᒐᕙᒪᒃᑯᑦ ᒪᓕᒐᖃᕐᒪᖔᑕ ᑐᐊᕕᕐᓇᖅᑐᒧᑦ 
ᐅᖅᓱᑦᑕᐅᒃᑲᓐᓂᕆᐊᓕᓐᓄᑦ ᓄᓇᓕᓐᓄᑦ ᑕᐃᒪᐃᑉᐸᓪᓗ, ᐊᖓᔪᖅᑳᖅ ᒪᓕᒐᕐᒥᑦ ᐅᖃᓕᒫᕈᓐᓇᕐᓂᐊᖅᐹ 
ᒪᓕᒐᓕᐅᕐᕕᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᓪᓗᒍ ᑭᖑᓪᓕᖅᐹᒥᑦ ᐊᐱᖅᑯᑎᖓᓄᑦ, 
ᐅᖃᖅᑏ, ᐄ, ᑐᑭᓯᒋᐊᖅᑎᓛᖅᐸᕋ ᒪᓕᒐᓕᐅᖅᑎᐅᖃᑎᒐ, ᑐᑭᓯᒋᐊᖅᑎᑦᑎᑦᑎᐊᓛᖅᐳᖓ ᑕᐃᒪᐃᖃᑦᑕᖅᓯᒪᒐᒪ 
ᑭᖑᓂᑦᑎᓐᓂᑦ, ᐃᓛᓐᓂᒃᑯᑦ ᐱᓕᕆᐊᖑᖃᑦᑕᓚᐅᖅᐳᑦ, ᐊᑭᓕᖅᓱᖅᑕᐅᒃᑲᓐᓂᕋᑎᒃ ᓄᓇᓕᒻᒥᐅᓄᑦ, ᑭᓯᐊᓂ  

ᑐᑭᓯᒋᐊᖅᑎᑦᑎᐊᓛᖅᐸᕋ ᒪᓕᒐᓕᐅᖅᑎᐅᖃᑎᒐ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᔅᓴᖅᑎᓐᓄᑦ, ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓇᖅ 8. 
ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᓈᓴᐅᑎᓕᒃ 13. ᓈᓴᐅᑎᓕᒃ 14. 
ᓴᖅᑭᑕᐅᓂᖏᑦ ᑎᑎᖃᐃᑦ. ᐹᓇᐸᔅ.  
 

ᓈᓴᐅᑎᖓ 14: ᓴᖅᑭᑕᐅᓂᖏᑦ ᑎᑎᖅᑲᐅᔪᑦ 
 
ᓴᖅᑭᑕᐅᔪᖅ ᑎᑦᑎᖃᐅᔪᖅ 013 - 2(1): ᐃᒃᐱᐊᕐᔪᒻᒥ ᐊᓐᓂᐊᕐᕕᐅᑉ ᐊᔾᔨᖑᐊᖏᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒪᒥᐊᓇᖅ, ᐅᖃᖅᑎ, ᓴᖅᑮᔪᒪᔪᖓ ᐱᔾᔪᑎᖃᖅᑐᒥᒃ ᐃᒃᐱᐊᕐᔪᒻᒥ 
ᐋᓐᓂᐊᕐᕕᐅᔪᒥᒃ. ᐱᖃᓯᐅᑎᓯᒪᔪᑦ 14-ᖑᔪᑦ ᑕᑯᒃᓴᐅᑎᑦᑎᔪᑦ ᐱᕕᑯᐊᕐᓂᖓᓂᒃ. ᑕᐃᓐᓇ ᐊᖏᓂᖓ ᐊᓪᓚᕝᕕᖓᑕ 
ᐊᒻᒪ ᐅᑕᖅᑭᕕᖓ, ᐅᓇ ᐊᑎᓕᐅᕐᓯᒪᔪᖅ ᑕᑯᒃᓴᐅᑎᑦᑎᒻᒪᑦ ᓱᕋᒃᐸᓪᓕᐊᑐᐃᓐᓇᕐᓂᖓᓂᒃ ᐋᓐᓂᐊᕐᕕᐅᖁᑎᒋᔭᕗᑦ 
ᐃᒃᐱᐊᕐᔪᒻᒥ. ᖁᔭᓐᓇᒦᒃ ᐅᖃᖅᑎ.. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ 014 - 2(1): ᑎᑎᖅᑲᒃ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓐᓄᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ.. ᑕᒪᖅᑐᒋᕋᑖᕋᒃᑯᑦ ᐅᖃᐅᓯᖃᖅᑎᓪᓗᒍ 
ᐊᑎᓕᐅᕐᓯᒪᔪᔭᖅᑲᐅᒻᒪᑦ ᑭᓯᐊᓂᓕ ᓴᖅᑮᓂᐅᕗᖅ ᑎᑎᖅᑲᓂᒃ.  
 
ᑎᑎᖅᑲᐅᔪᖅ ᑲᓇᑕᒥ ᒐᕙᒪᒃᑯᑦ ᐊᖓᔪᖅᑳᖓᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑐᐊᕕᕆᐊᕐᔫᒥᖁᔭᐅᓪᓗᑎᒃ 
ᓈᓴᐃᓂᐅᔪᖅ ᐱᔾᔪᑎᖃᖅᑐᖅ ᑎᕼᐃᐅᕋ ᑯᐊᐳᕇᒃᓴᒃᑯᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ, ᓈᓴᐅᑎᖓ 15. ᓈᓴᐅᑎᓕᒃ 16. ᓈᓴᐅᑎᖓ 17. ᓈᓴᐅᑎᓕᒃ 
18. ᓈᓴᐅᑎᓕᒃ 19. ᓈᓴᐅᑎᓕᒃ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒃᓴᐃᑦ ᐊᓯᖏᓪᓗ. ᒪᓕᒃᓴᖅ 
2. ᑮᓇᐅᔭᐃᑦ ᐊᑐᖅᑐᒃᓴᐃᑦ. ᐊᐅᓚᓂᖏᓐᓄᑦ ᒪᑭᒪᔾᔪᑎᓄᑦ ᒪᓕᒐᖅ 2004-05. 
 
ᐃᕝᔭᒍᑕᐃᓚᒃ ᐃᒃᓯᕙᐅᑕᕆᔭᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᓄᖅᑲᑲᐃᓐᓇᕐᓂᐊᖅᐳᒍ 10 ᒥᓂᑦᒥᒃ. 
 
ᐃᖅᓱᒃᑎ. 
 
>>ᑲᑎᒪᓂᖓ ᓄᖅᑲᑲᐃᓐᓇᓚᐅᖅᑐᖅ 14:40 ᐅᑎᒃᑲᓐᓂᖅᑐᑎᒃ 15:09 

ᑲᑎᒪᔾᔪᑎᔅᓴᖅ 20: ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᒃ ᐊᒻᒪᓗ ᐊᓯᖏᓐᓂᒃ 
 
ᐃᒃᓯᕙᐅᑕᖅ: ᑲᑎᒪᔩᑦ ᑲᑎᒍᓐᓇᖅᓯᔪᑦ. ᒥᔅᑕ. ᐸᓚᐃ, ᐱᓕᕆᐊᖃᖅᑲᐅᒐᕕᑦ 2004-05 ᑮᓇᐅᔭᖅᑐᕈᑎᒃᓴᓂᒃ 
ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᑲᑎᒪᔩᑦ ᐊᖏᖅᐸᑕ, ᑲᔪᓯᓂᐊᕐᕋᑦᑕ 
ᑮᓇᐅᔭᖅᑐᕈᑎᒃᓴᖏᓐᓄᑦ ᐱᓕᕆᕕᐅᑉ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᑕᐃᑯᖓᖁᓪᓗᒋ ᐊᐱᖅᓱᖅᑕᐅᕕᒻᒧᑦ... 
 
ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᑎᑎᕋᖅᓯᒪᓂᐊᕐᒪᑦ, ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓂ ᑐᒡᓕᐊ ᐊᖓᔪᖅᑳᑉ, ᐴᕐᓂ ᐱᓚᐃ 
ᐊᒻᒪᓗ ᑕᓕᖅᐱᓐᓂ ᐃᑲᔪᖅᑎᖓ ᑐᒡᓕᐊᑕ ᐊᖓᔪᖅᑳᑉ, ᕕᑦᑐᕐ (ᑐᓵᔨᒃᑯᑦ):. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐅᕙᓃᑦᑐᒍᑦ ᒪᑉᐱᖅᑐᒐᖅ H-7 ᑖᒃᑯᓇᓂ ᑮᓇᐅᔭᐃᑦ 
ᓇᓚᐅᑦᑖᖅᑕᐅᓯᒪᔪᓂ. ᐊᐱᖅᓱᕈᓐᓇᖅᓯᔪᑦ ᑖᒃᓱᒧᖓ H-7 -ᒧᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕ. ᑕᑯᔪᒪᓪᓗᖓ ᐃᔨᓐᓂᐊᖅᑎᓂᒃ ᑎᑭᖃᑦᑕᖅᑐᓂᒃ ᓄᓇᓕᓐᓄᑦ 
ᖃᖓᑐᐃᓐᓇᒃᑯᑦ, ᐱᖃᓯᐅᔾᔭᐅᓯᒪᕙᑦ ᐅᕙᓂ, ᐃᔨᓐᓂᐊᑎᒃᑯᑦ? 
 
ᐃᒃᓯᕙᐅᑕᖅ: ᓇᑦᑎᖅ. ᒪᒥᐊᓇᖅ, ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓴᖃᑦᑕᖅᑐᒍᑦ ᐃᔨᓐᓂᐊᖅᑎᓂᒃ 
ᑎᑭᖃᑦᑕᖅᑐᓂᒃ ᓄᓇᓕᓐᓄᑦ ᑮᓇᐅᔭᖅᑖᓇᐅᓚᐅᖏᑎᓪᓗᒍ ᐊᓯᐊᑎᒍᑦ, ᑳᑦᑐᓛᒃᑕᐅᓯᒪᖃᑦᑕᕐᒪᑕᓕ. 
ᐊᐱᕆᓂᐊᖅᐸᕋ ᑐᒡᓕᕋ ᐅᖃᐅᓯᖃᖁᓗᒍ ᑕᒪᑐᒧᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐊᒃᓱᐊᓗᒃ, ᐃᒃᓯᕙᐅᑕᖅ. ᑕᒪᕐᒥᑲᓴᖅ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᖏᑦᑐᑦ ᐃᑲᔪᖅᑎᐅᕙᑦᑐᑦ 
ᓲᕐᓗ ᒪᑯᐊ ᐋᓐᓂᐊᓯᐅᖅᑏᑦ ᐊᒻᒪᓗ ᐊᓯᖏᑦ ᐃᖅᑲᓇᐃᔭᖅᑏᑦ ᑳᑦᑐᓛᑦᑕᐅᒐᔪᓐᓂᖅᓴᐅᔪᑦ ᑕᒪᒃᑯᓄᖓ 
ᓇᒻᒥᓂᖃᑦᑎᐅᔪᓄᑦ ᐊᒻᒪᓗ ᑖᓐᓇᓕ ᐃᓚᐅᑎᑕᐅᖏᑦᑐᖅ ᑕᕝᕙᓂ ᑳᑦᑐᓛᑎᒍᑦ ᑭᓯᐊᓂ ᐊᒻᒪᓗ ᐃᓚᖏᑦ ᑖᒃᑯᐊ 
ᐱᔨᑦᑎᕈᑎᐅᔪᑦᑕᐅᖅ, ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓄᑦ ᐃᑲᔫᑎᑦ ᑮᓇᐅᔭᖃᑦᑎᑕᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕕᒃ ᐃᓱᒪᒋᔭᖃᑉᐸᑦ ᐱᖃᓯᐅᔾᔨᒍᓐᓇᕐᓗᑎᒃ ᐱᔨᑦᑎᕈᑎᓂᒃ 
ᐱᑕᖃᑦᑎᐸᑦᑕᖏᓐᓄᑦ ᓄᓇᓕᑦᑎᓐᓄᑦ ᑕᒪᑐᒧᖓ ᐃᒡᒐᓐᓄᑦ ᑕᐅᑐᑦᑎᐊᖏᑦᑐᖅᓯᐅᑎᓄᑦ ᐱᑦᔪᑎᒋᓪᓗᒍ ᐃᒪᖏᑦ, 
ᑐᓴᖃᑦᑕᕋᒪ ᐊᑲᐅᒃᓴᖏᑦᑐᓂᒃ ᐃᒡᒐᑦᑖᖃᑦᑕᖏᒻᒪᑕ ᐊᕐᕌᒎᓐᓄᑦ ᒪᕐᕉᓐᓄᑦ. ᐅᑕᖅᑭᓂᐅᔪᖅ ᐊᑯᓂᐊᓘᕐᒪᑦ ᐊᒻᒪᓗ 
ᐱᒻᒪᕆᐊᓘᓪᓗᓂ ᑕᐅᑐᑦᑎᐊᕐᓗᑕ, ᐃᔨᕗᑦ ᑲᒪᒋᔭᐅᑦᑎᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐊᕐᓈᖅ ᐊᖓᔪᖅᑳᖅ.  
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓂᐊᖅᐸᕋ ᕕᑦᑐᕐ (ᑐᓵᔨᒃᑯᑦ): 
ᓇᓗᓇᐃᖅᓯᖁᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᑐᑐ.  
 
ᕕᑦᑐᕐ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒡᒐᐃᑦ ᐊᒻᒪᓗ ᒪᓕᒃᑕᐅᔭᕆᐊᓕᒃ ᐃᒡᒐᑖᕐᓂᕐᒧᑦ ᑳᑦᑐᓛᖑᔪᖅ 
ᒫᓐᓇᕋᑖᖑᓚᐅᖅᑐᖅ ᓄᑖᙳᖅᑎᓚᐅᖅᑕᕗᑦ ᑕᖅᑭᓄᑦ 6-ᓯᓄᑦ. ᐃᓚᒋᔭᖓ ᐃᓱᒫᓘᑎᐅᔫᑉ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖓ ᐊᑯᓂᒻᒪᕆᐊᓗᒃ ᐅᑕᖅᑭᖃᑦᑕᕐᒪᑕ ᑕᑯᔭᐅᓚᐅᖅᑐᑎᒃ ᐃᔨᓐᓂᐊᖅᑎᓄᑦ ᐊᒻᒪᓗ ᐃᒡᒐᒃᓴᖏᒃ 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᐃᑦ ᐃᒡᒐᑖᖅᑎᑕᐅᒍᑎᒃ ᐊᒻᒪᓗ ᑖᓐᓇ ᐃᓚᒋᔭᖓ ᐃᓱᒫᓘᑎᑦᑕ. 
 
ᑲᑉᐸᓂᐅᔪᖅ ᑳᑦᑐᓛᒃᓯᒪᔭᕗᑦ ᐅᖃᐅᓯᖃᓚᐅᕐᒪᑕ ᐃᓱᒪᒋᔭᐅᔪᒥᒃ ᐱᑕᖃᑦᑎᑦᑎᓗᑎᒃ ᐱᓕᕆᓂᖓᓄᑦ ᐊᖏᕈᑎᒥᒃ 
ᐃᒪᓐᓇᓂᒃ ᐅᓪᓗᓂᒃ ᐃᓄᒃ ᑕᑯᔭᐅᓚᐅᖅᑎᓪᓗᒍ ᐊᒻᒪᓗ ᐃᒡᒐᒃᓴᖏᒃ ᑎᑭᓐᓂᐊᑎᓪᓗᒋᒃ ᓄᓇᓕᓐᓄᑦ ᐊᒻᒪᓗ ᑖᓐᓇ 
ᐃᓚᖏᒻᒪᒍ ᑮᓇᐅᔭᖃᑦᑎᑕᐅᓂᑦᑕ ᒐᕙᒪᑐᖃᒃᑯᓐᓂᑦ ᐱᔨᑦᑎᓂᖅᑕᖃᕐᓗᓂ. 
 
ᑕᐃᒪᐃᒻᒪᑦ ᑐᓴᐅᒪᖃᑎᒌᑦᑐᑕ ᒐᕙᒪᑐᖃᒃᑯᓐᓂᑦ ᐋᓐᓂᐊᖅᑐᓕᕆᔨᒃᑯᓪᓗ ᑲᓇᑕᒥ ᐅᖃᐅᓯᖃᖃᕐᓂᐊᖅᐳᒍᑦ 
ᑳᓐᑐᕌᓕᕆᓂᕐᒥᑦ ᐱᔨᑦᓯᕐᓂᕐᒧᑦ ᒪᓕᑦᑐᒋᑦ ᐱᑕᖃᕆᐊᖃᖁᔭᐅᔪᑦ ᐊᒻᒪᓗ ᐊᑭᑐᓗᐊᕋᓂᐅᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕕᒃᑐ. (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕐᕕᒋᒃᑲᓐᓂᕈᒪᕚᒃᑲ ᐊᖓᔪᖅᑳᖅ ᐊᒻᒪᓗ ᑐᖏᓗᐊ ᐅᓪᓗᒥ. 
ᐊᐱᖅᑯᑎᔅᓴᖃᕋᒪ ᑐᓂᕐᕈᑕᐅᕙᑦᑐᓄᑦ ᐊᒻᒪᓗ ᐃᑲᔫᓯᐊᓄᑦ. ᑮᓇᐅᔭᐃᑦ $430-ᑕᐅᓴᓐ, 
ᐊᖏᓪᓕᒋᐊᕐᓂᖅᑕᖃᙱᒻᒪᑦ ᑕᕝᕙᓂ ᐊᕐᕌᒍᒥᑦ. ᑐᕌᖓᒻᒪᑦ ᐃᒥᐊᓗᓗᐊᖃᑦᑕᖅᑐᓄᑦ ᐊᒻᒪᓗ ᐋᙵᔮᕐᓇᖅᑐᓄᑦ 
ᐊᔪᓕᖅᓯᒪᔪᓄᑦ ᑕᒪᒃᑯᓄᖓᒐᓚᒃ ᐱᒻᒪᕆᐅᔪᓄᑦ. 
 
ᖃᐅᔨᔪᒪᕗᖓᓕ, ᐊᑲᐅᙱᓕᐅᕈᑏᑦ ᓴᖅᑭᐊᕙᓪᓕᐊᑐᐃᓐᓇᖅᑑᔮᕐᒪᑕ ᓄᓇᕗᒻᒥ, ᐃᒥᐊᓗᓗᐊᖃᑦᑕᖅᑐᓄᑦ ᐊᒻᒪᓗ 
ᐋᙵᔮᕐᓇᖅᑐᓄᑦ ᐊᔪᓕᖅᓯᒪᔪᓄᑦ ᐃᑲᔪᖅᑕᐅᕖᑦ, ᐊᖏᓪᓕᕙᓪᓕᐊᖅᑰᔨᙱᒻᒪᑕ ᑮᓇᐅᔭᐃᑦ ᑖᒃᑯᓄᖓ. 
ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᖃᑦᑎᑦ ᐃᑲᔪᖅᑕᐅᕕᐅᕙᑦ ᑕᒪᒃᑯᓄᖓ ᓄᓇᕗᒻᒥ ᑮᓇᐅᔭᖅᑖᕈᓯᐊᖅᐸᑦᑐᑦ ᐃᕝᕕᑦ 
ᐊᖓᔪᖅᑳᖃᕐᕕᖓᓐᓂᑦ. ᐃᒻᒪᖃ ᐃᑲᔪᖅᑕᐅᕕᐅᔪᑦ ᐊᕐᓇᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓚᕖᓂᐊ ᕗᕋᐅᓐ. 
 
ᐊᖓᔪᖅᑳ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑖᓗᒻᒥᑦ 7-ᖑᕗᑦ, ᕿᕙᓪᓕᕐᒥᑦ 
ᐊᑕᐅᓯᐅᓪᓗᓂ ᐊᒻᒪᓗ ᕿᑎᕐᒥᐅᓂᑦ ᐱᖓᓲᓪᓗᑎᒃ. ᑕᒪᔾᔭᑐᐊᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖃᐅᔨᔪᒪᑐᐃᓐᓇᖅᐳᖓ ᖃᓄᖅ ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᓈᓴᐃᕙᒻᒪᖔᑕ 
ᑮᓇᐅᔭᖅᑖᕈᓯᐊᖑᓂᐊᖅᑐᓂᑦ ᐊᕐᓇᓄᑦ ᕿᒫᕕᓐᓄᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓕᐅᓇ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑎᓐᓂᐊᕋᒃᑯ ᑐᖏᓕᕋ ᕕᒃᑐ ᑐᑐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕕᒃᑐ ᑐᑐ. 
 
ᕕᒃᑐ ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖓᔪᖅᑳᖅ ᑲᑎᖃᑎᖃᖃᑦᑕᖅᐳᖅ ᐊᓯᖏᓐᓂᑦ ᓱᕝᕕᐅᔪᓂᑦ 
ᑮᓇᐅᔭᖅᑖᕈᓯᐊᖅᐸᑦᑐᓂᒃ ᑕᒪᒃᑯᓄᖓ ᐱᔨᑦᓯᕐᓂᐅᔪᓄᑦ (ᕿᒫᕕᐅᔪᓄᑦ) ᐊᒻᒪᓗ ᐅᖃᖃᑎᒌᑉᐸᑦᑐᑎᒃ 
ᐃᑕᖃᕆᐊᖃᖁᔭᐃᑦ ᒥᔅᓵᓄᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᐅᓚᑕᐅᔪᒃᑯᑦ. ᓇᓗᓇᙱᑦᑐᖅ 
ᑮᓇᐅᔭᖅᑖᕈᓯᐊᖅᑎᑦᑎᔪᓐᓇᙱᓐᓇᑦᑕ ᐃᓘᓐᓇᖏᓐᓂᑦ ᓴᓴᐃᔭᑎᒃᑯᓐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᓐᓄᑦ. 
 
ᐃᓚᖏᑦ ᐱᒋᐊᖅᓯᒪᔭᕗᑦ ᐋᖅᑮᓪᓗᑕ ᐊᔾᔨᒌᓕᖅᑎᑦᑎᓇᓱᐊᖅᑐᑕ ᑳᓐᑐᕌᓕᕆᔾᔪᓯᖅᑎᓐᓂᑦ ᖃᐅᔨᒪᒋᐊᖁᓪᓗᑕ 
ᑳᓐᑐᕌᖃᖅᑐᑦ ᐊᕐᓇᓄᑦ ᕿᒫᕕᒃ ᐃᓪᓗᓕᒻᒥᑦ ᑕᐃᒪᐃᔅᓴᐃᓐᓇᐸᓗᒃᑲᓗᐊᕐᒪᖔᖅ ᖁᕐᓗᖅᑐᕐᒥᑦ. 
 
ᑭᖑᕐᖓᒍᑦ ᐱᓕᕆᐊᕆᓕᕋᑦᑎᒃᑯ ᐊᒻᒪᓗ ᕿᒥᕐᕈᓕᕈᑦᑎᒃᑯ ᑕᒪᒃᑯᐊ ᐱᔨᑦᓯᕐᓂᕆᔭᕗᑦ, ᑐᓂᐅᖅᑲᖅᑕᐅᒐᓗᐊᖅᐹᑦ 
ᐱᔨᑦᓯᕐᓂᕗᑦ ᑕᐃᒃᑯᓄᖓ ᐃᑲᔪᖅᑕᐅᒋᐊᓕᓐᓄᑦ ᐊᓯᖏᓐᓃᙶᖅᑐᓂᒃ, ᐊᔾᔨᒌᓂᑦ ᐱᓇᓱᐊᕐᓂᖃᖅᐳᒍᑦ 
ᕿᒥᕐᕈᓂᕐᒧᑦ ᖃᐅᔨᒪᒋᐊᕋᓱᐊᖅᐸᑉᐳᒍᓪᓗ ᑳᓐᑐᕌᕗᑦ ᐃᓛᓐᓂᒃᑯᑦ ᐊᔾᔨᒌᑉᐸᖏᒻᒪᑕ ᐊᑯᓂᐅᓂᖏᓐᓄᑦ 
ᐋᖅᑭᑦᑕᐅᓯᒪᓂᖏᓐᓄᑦ ᖃᓄᐃᑦᑑᓂᖏᓐᓄᑦ ᑳᓐᑐᕌᓕᐊᑦ ᓄᑖᙳᖅᑎᖃᑦᑕᕐᓂᐊᙱᓐᓇᑦᑎᒃᑯ ᐊᑕᐅᑦᑎᒃᑯᑦ. ᑕᒪᔾᔭ 
ᐃᓚᖏᑦ ᐸᕐᓇᐅᑏᑦ ᐱᓕᕆᐊᕆᕙᕗᑦ ᑳᓐᑐᕋᓕᕆᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕕᒃᑐ ᑐᑐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᕗᖓ ᒪᐃᔭᐅᓪᓗᖓ ᐃᖃᓗᑦᑑᑦᑎᐊᕐᒥᑦ ᕿᒫᕕᑦᑕᖃᓚᐅᕐᒪᑦ 
ᐃᖃᓗᑦᑑᑦᑎᐊᕐᒥᑦ ᐊᕐᕌᒍᑕᒫᓪᓗ, ᑕᐃᒪᐃᖏᓐᓇᑦᑎᐊᖅᑐᓂ ᑮᓇᐅᔭᐃᒍᑎᖃᑦᑕᓚᐅᖅᐳᒍᑦ ᒐᕙᒪᒃᑯᓐᓄᓪᓗ 
ᐃᑲᔪᖅᑕᐅᔪᒪᓕᖅᐸᑦᑐᑕ. 
 
ᕿᒫᕕᒃ ᒪᑐᐃᖓᕙᙱᒻᒪᑦ ᐱᖓᓲᔪᖅᑐᐃᓐᓇᕐᓂᑦ ᑕᖅᑭᓂᑦ, ᒪᑐᐃᖓᒻᒪᑦ ᖃᐅᑕᒫᑦ ᐊᕐᕌᒎᑉ ᐃᓗᐊᓂ. ᑕᐃᒪ, 
ᖃᐅᔨᒍᒪᕗᖓ ᐃᑦᓯᕙᐅᑖᖅ, ᒥᓂᔅᑕ ᐅᖃᕈᓐᓇᕐᒪᖔᖅ ᖃᓄᖅ ᐱᓕᕆᕕᖏᑦ ᐱᓕᕆᐊᖃᖃᑦᑕᕐᒪᖔᑕ 
ᑕᐃᒪᐃᑦᑐᓂᒃ ᕿᒫᕕᑦ ᒪᑐᑐᐃᓐᓇᕆᐊᖃᓕᕋᐃᒻᒪᑕ ᓄᓇᓕᓐᓂ ᑮᓇᐅᔭᖅᑑᑕᐃᕈᑐᐊᕋᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᐃᓱᒫᓗᒋᔭᕗᑦ ᑕᒪᓐᓇ ᕿᒫᕕᐅᑉ 
ᑮᓇᐅᔭᖅᑑᑎᖏᑦ ᓄᖑᓕᕐᒪᑕ. ᑕᐃᒪᐃᑦᓴᐃᓐᓇᕐᒥᔪᖅ ᑭᕙᓪᓕᕐᒥ ᐱᔭᕆᐊᑐᕕᔪᑦᓱᓂᓗ ᓇᐃᐱᑦᓯᓇᓱᐊᕆᐊᖅ 
ᑮᓇᐅᔭᖅᑑᑎᑦᓴᖏᓐᓂᒃ. ᐄ ᑕᐃᒪᐃᒋᐊᖃᖅᑐᒍᑦ, ᐅᖃᐅᓯᕆᔭᐃᑦ ᐊᑦᓱᐊᓗᒃ ᐱᔭᕆᐊᑐᒋᐊᖓ 
ᑮᓇᐅᔭᖅᑑᑎᑦᓴᖏᓐᓂᒃ ᓇᐃᐱᑦᓯᓇᓱᐊᕆᐊᖅ. ᐊᐱᕆᓂᐊᖅᑕᕋ ᕕᒃᑕ, ᐃᑲᒧᖅᑎᖓ ᑐᖓᓕᕐᒪ ᐃᓚᒋᐊᕆᖁᓗᒍ 
ᑭᐅᒍᑎᓐᓂᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 

ᕕᒃᑕ ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᓄᐃᑦᑐᑐᐃᓐᓇᐃᑦ ᓱᓴᐃᐊᑏᑦ ᑲᑐᔾᔨᖃᑎᒌᓪᓘᓐᓃᑦ ᐅᕙᑦᑎᓐᓄᑦ 
ᖃᐃᒐᐃᒻᒪᑕ ᑮᓇᐅᔭᖅᑑᑎᑦᓴᓯᐅᖅᓱᑎᒃ, ᐃᓛᓐᓂᒃᑯᑦ ᑮᓇᐅᔭᖅᑑᑎᑦᓴᑲᓐᓂᖏᓐᓂᒃ ᐱᑎᓲᕗᑦ. ᐃᓛᓐᓂ 
ᐱᑎᒍᓐᓇᓲᐱᙱᑕᕗᑦ ᑮᓇᐅᔭᖁᑎᑎᑦᓐᓂᒃ ᐊᑐᖅᑐᑦᓴᒫᓂᒃ ᐱᓯᒪᒌᖅᑕᑎᓐᓂᒃ ᐊᒻᒪᓗ 
ᐱᓇᓱᐊᒃᑲᓐᓂᕆᐊᖃᓲᖑᔪᒍᑦ ᐃᓚᒋᐊᕈᕈᑎᓂᒃ ᖀᓇᐅᔭᒃᑲᓂᕐᓂᒃ ᑮᓇᐅᔭᓕᕆᔩᑦ ᑲᑎᒻᒪᔨᖏᓐᓂᒃ 
ᑕᒪᑐᒧᙵᖓᔪᓂᒃ. 
 
ᐃᓚᖓᑦᑕᐅᖅ ᐊᑐᐃᓐᓇᓲᑦᑕ ᐊᑐᓂᑦ ᑎᒥᓄᑦ ᓱᖅᑯᐃᒪᓇᓱᐊᖅᓱᑕ ᖃᐅᔨᒪᒐᓗᐊᕐᒪᖔᑕ ᑐᑦᓯᕋᕋᓱᐊᕈᓐᓇᕆᐊᒥᒃ 
ᐊᓯᖏᓐᓂᒃ ᑮᓇᐅᔭᖅᑑᑎᑦᓴᓂᒃ. ᑕᐃᒫᒃ ᖃᐅᔨᒪᒐᕕᑦ ᐊᒥᓲᓂᖅᓴᐃᑦ ᓄᓇᓕᓐᓂ ᑲᑐᔾᔨᖃᑎᒌᑦ, ᑕᐅᑐᓲᑦ 
ᓈᓴᐅᑎᓂᒃ ᐊᔾᔨᒌᙱᑦᑐᓂᒃ ᑮᓇᐅᔭᖅᑑᑎᓅᖓᔪᓂᒃ ᐊᒻᒪᓗ ᐃᓄᖃᐅᖅᑐᒍᑦ ᐱᓕᕆᕕᑦᑎᓐᓂ ᐃᑲᔪᖅᐸᑦᑐᓂᒃ 
ᑕᒪᒃᑯᓂᖓ ᑎᒥᓂᒃ ᐱᔪᓐᓇᖅᓯᑎᑦᓱᒋᑦ ᐊᓯᖏᓐᓂᒃ ᑐᑦᓯᕋᕐᕕᓐᓂᒃ ᑮᓇᐅᔭᖅᓲᑎᑦᓴᓂᒃ. ᑕᐅᑐᒐᖃᓲᖑᒻᒥᔪᑦ 
ᑮᓇᐅᔭᓂᖅ ᖃᓄᖅ ᐱᕈᐃᒐᓱᐊᕐᓂᕐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ.  
 
ᒥᓂᔅᑕᐅᕝᕕᒃᔅᑕ ᖃᑦᓯᐅᓂᖏᓐᓂᒃ ᖃᐃᑦᓯᑲᐃᓐᓇᖅᑐᖅ ᐅᕙᓐᓄᑦ, 11 ᕿᒫᕖᑦ ᓄᓇᕗᒻᒥ ᖓᒻᒪᓗ 25-
ᖑᕙᓪᓚᐃᑦᓱᑎᒃ ᓄᓇᓖᑦ ᓄᓇᕗᒻᒥ. ᑕᐃᒪ, ᑕᐃᒃᑯᐊ ᓄᓇᓖᑦ ᐊᓯᖏᑦ ᕿᒫᕕᖃᙱᑦᑐᑦ, ᖃᓄᕐᓕ ᐃᑲᔪᓲᕆᕕᓯᐅᒃ 
ᐊᕐᓇᐃᑦ ᕿᒫᒋᐊᖃᓕᕋᐃᒻᒪᑕ. ᐊᐅᓪᓚᖅᑎᓲᕆᕕᓯᐅᒃ ᓄᓇᓖᑦ ᐊᓯᐊᓄᑦ ᐅᕝᕙᓗ ᑐᔪᕐᒥᐊᖑᑎᓕᖅᐸᑉᐱᓯᐅᒃ 
ᐊᑭᓕᖅᑐᖅᓱᒋᑦ ᑐᔪᕐᒥᕕᖏᑦ. ᖃᓄᖅ ᐃᑲᔪᕋᔭᖅᑭᓯᐅᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ, ᓄᓇᓖᑦ ᑕᐃᒃᑯᐊ 
ᕿᒫᕕᑦᑕᖃᙱᑦᑐᑦ, ᓄᓇᓖᑦ ᐊᓯᐊᓅᖅᑕᐅᓲᑦ ᕿᒫᕕᑦᑕᓕᓐᓄᑦ. ᐅᓇ ᐆᑦᑑᑎᒋᓗᒍ, ᑕᒫᓂ ᕿᑭᖅᑖᓗᒻᒥ, 
ᕿᒫᕕᑦᑕᖃᙱᑐᐊᖅᐸᑦ ᓄᓇᓕᖏᓐᐹᑦᑕᑐᖅᑐᑦ ᑕᒪᖑᓪᖓᕋᔭᖅᑐᑦ ᐃᖃᓗᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ, ᒥᓂᔅᑕ ᐅᖃᖅᑐᖅ ᒪᓕᒐᖅᑕᖃᕆᐊᖓ ᐋᖅᑭᑦᓯᒪᔪᒥᒃ, ᕿᒫᕕᓐᓄᑦ 
ᒪᓕᒐᖅ ᐱᑕᖃᖅᑎᑦᓯᓲᖅ ᓯᓂᑦᑕᕐᕕᑦᓴᖏᓐᓂᒃ, ᓱᒋᐊᖃᕆᐊᖅ ᐊᕐᓇᖅ ᐃᑲᔪᖅᑕᐅᒍᒪᓕᖅᐸᑦ ᐊᒻᒪᓗ 
ᐱᓕᕆᕕᖁᑏᑦ ᐊᑭᓕᖅᑐᐃᓲᖅ ᖃᖓᑦᑕᐅᑎᖏᓐᓂᒃ ᓯᓂᑦᑕᐅᑎᖏᓐᓂᓪᓗ ᐊᕐᓇᐅᑉ ᕿᔮᕕᒻᒦᒋᐊᖃᓕᖅᑑᑉ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐳᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᒌᐊᕆᐊᖃᖅᑐᖓ ᓱᓕ 
ᒪᓕᒐᖅᑕᖃᕐᒪᖔᖅ, ᑭᓯᐊᓂ ᓱᓕ ᐅᓇ ᖃᐅᔨᒪᔭᕋ. 
 
ᑭᓯᐊᓂ ᐃᓚᖏᑦ ᓄᓇᓖᑦ ᑭᙴᒪᑦᓯᓪᓚᕆᑦᑐᑦ, ᕿᒫᕕᒻᒦᓪᓗᓂ, ᕘᓂ ᕙᓚᐃᔅ ᑐᓴᖅᑎᑲᓐᓂᕐᓂᖃᖅᐹᑎᒍᑦ 
ᑕᒪᑐᒥᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᓚᐃ. 

ᐱᓚᐃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ ᒪᓕᒐᖅᑕᐊᕐᒪᖔᖅ ᒫᓐᓇᐅᓂᖓᓂ. ᐋᓐᓂᑎᖅᑕᐅᕙᑦᑐᓄᑦ 
ᐊᕐᓇᓄᑦ ᑲᑎᒻᒪᔩᑦ, ᐃᒪᐃᓐᓇᓱᐊᖅᑐᒍᑦ ᒫᓐᓇ, ᕿᒥᕐᕈᓯᒪᕗᒍᑦ ᑖᒃᑯᓄᖓ ᐊᔾᔨᒌᙱᑦᑐᓄᑦ ᕿᒫᕕᓐᓄᑦ, 
ᖃᐅᔨᒋᐊᕋᓱᐊᖅᑐᑕ ᓱᒻᒪᑦ ᑕᒪᒃᑯᐊ ᕿᒫᕕᓐᓅᖅᐸᒻᒪᖔᑕ, ᐊᒻᒪᓗ ᓱᒻᒪᑦ ᐃᓯᖅᑎᑕᐅᒃᑲᓐᓂᖅᑐᓄᑦ ᐊᑭᐅᔪᓄᑦ 
ᕿᒫᕕᓐᓄᑦ ᐊᑭᑐᔪᒻᒪᕆᐅᒻᒪᖔᑕ. 
 
ᖃᐅᔨᒪᒐᒪ ᐋᓐᓂᐊᖅᑐᓕᕆᔨᒃᑯᑦ ᐊᒥᓱᑲᓪᓚᐅᒻᒪᑕ ᐋᖅᑭᑕᐅᓯᒪᔪᑦ ᐸᕐᓇᐅᑏᑦ ᐱᓕᕆᐊᖃᖅᑐᑦ ᑕᒪᑐᒧᖓ ᐊᒻᒪᓗ 
ᑲᑎᑦᑐᒋᑦ ᐃᓅᓯᓕᕆᓂᕐᒧᑦ ᐊᖓᔪᖅᑳᖃᕐᕖᑦ, ᐋᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 
ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᖃᐅᔨᒋᐊᕋᓱᐊᕐᒪᑕ ᑕᒪᑐᒥᖓᓕᒫᖅ ᕿᒫᕕᓕᕆᓂᕐᒥᑦ.  
 
ᐱᔾᔪᑎᒋᓪᓗᒍ ᕿᒫᕖᑦ ᓴᖅᑮᒻᒪᑕ ᑭᓱᓂᒃ ᐱᔾᔪᑎᖃᕐᒪᖔᑕ ᐊᑲᐅᙱᓕᐅᕈᑎᖃᖅᑐᑦ ᓄᓇᓕᓐᓂᑦ. ᑕᐃᒪᐃᒻᒪᑦ 
ᓂᕆᐅᓇᖅᐳᖅ ᓯᕗᓂᔅᓴᑎᓐᓂ ᐱᓕᕆᐊᖃᕐᓂᐊᕆᐊᖓᑕ ᑕᒪᒃᑯᓄᖓ ᐊᔾᔨᒌᙱᑦᑐᓄᑦ ᐱᔨᑦᓯᕐᓂᕐᓄᑦ 
ᐱᑕᖃᕆᐊᓕᓐᓄᑦ ᑕᑯᓐᓇᒐᖃᖅᑐᐃᓐᓇᐅᙱᑦᑐᓂᑦ ᕿᒫᕕᓐᑦᓂ ᐊᑐᖅᑕᔅᓴᑑᑎᑦᑎᓗᑎᒃ. 
 
ᑕᒪᓐᓇ ᐃᓚᒋᖅᑰᖅᐹ ᖃᓄᐃᓕᐅᕋᓱᐊᕐᒪᖔᑕ ᑕᕝᕙᓂ ᓄᓇᓕᒻᒥᑦ ᒫᓐᓇᐅᔪᖅ. ᐅᖃᕈᓐᓇᑐᐃᓐᓇᖅᐳᖓᓕ 
ᒪᓕᒐᐃᑦ ᐊᔾᔨᒌᑦᑐᒋᙱᓇᒃᑭᑦ ᑭᓯᐊᓂ ᐱᓕᕆᕗᑦ ᐊᑐᖅᑕᐅᔪᒥᑦ ᒫᓐᓇᐅᔪᖅ ᕿᒥᕐᕈᓇᓱᐊᖅᑐᑎᒃ ᕿᒫᕕᓐᓂᑦ 
ᐊᒻᒪᓗ ᐊᕐᓇᐃᑦ ᐋᓐᓂᓂᖅᑕᐅᕙᓐᓂᖏᓐᓂᑦ ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᕆᖅᑲᐅᔭᒃᑲ ᐅᐊᑦᑎᐊᕈ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᑦᑑᑦᑎᐊᕐᒥᑦ ᕿᒫᕕᕗᑦ ᓄᓇᓕᒻᒥᐅᓅᖓᕗᑦ ᑭᓯᐊᓂ ᐊᒥᓱᑲᓪᓚᐅᓕᖅᑐᑦ 
ᐊᕐᕌᒍᐃᑦ ᑲᒻᐸᓃᑦ ᐊᓯᖏᓐᓂᑦ ᓄᓇᓕᓐᓂᑦ ᕿᒫᕕᑦᑕᖃᕆᐊᖃᓚᐅᕐᒪᑕ ᓄᑦᑎᖅᑕᐅᓚᐅᕐᒪᑦ ᐃᖃᓗᑦᑑᑦᑎᐊᕐᒧᑦ 
ᕿᒫᕕᕗᑦ ᐊᒻᒪᓗ ᑕᐃᒪᐃᔅᓯᒪᓪᓗᓂ ᑕᒫᓂ ᕼᐋᒻᓚᕗᑦ ᐊᐅᓚᑦᑎᔪᑦ ᓄᓇᓕᓐᓂᑦ ᒐᕙᒪᒃᑯᑦ ᑮᓇᐅᔭᑎᒍᑦ 
ᐊᒃᓱᕈᕈᑎᓕᒻᒪᕆᐅᒻᒪᑕ. 
 
ᕼᐋᒻᓚᒃᑯᕗᑦ ᓂᐅᕕᕐᓂᖅᓴᒻᒪᕆᐅᓕᓚᐅᖅᐳᖅ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ ᑮᓇᐅᔭᐃᑦ ᐊᑐᖅᑕᐅᓪᓗᑎᒃ 
ᕿᒫᕕᒻᒧᑦ ᐊᕐᕌᒍᑕᒫᑦ ᐊᑭᓕᖅᓱᖅᑕᐅᕙᑦᑐᑦ. ᐅᓗᕆᐊᓇᖅᑐᒦᑎᓕᓚᐅᖅᐸᕗᓪᓕ ᕿᒫᕕᕗᑦ. 
ᐅᓗᕆᐊᓇᖅᑐᒦᓕᖅᑐᑎᒃ ᕿᒫᕕᒻᒨᖃᑦᑕᖅᑐᓕᒫᑦ ᓄᓇᓕᑦᑎᓐᓂᑦ, ᐃᑲᔪᖃᑦᑕᖅᓯᒪᔭᕗᑦ. ᑭᓯᐊᓂ ᐅᖃᒡᒐᓇᖅᐳᖅ 
ᐋᒡᒑᕆᐊᖓ ᐊᓯᐊᓂᑦ ᓄᓇᓖᑦ ᐃᑲᔪᖅᑕᐅᔪᒪᑎᓪᓗᒋᑦ. ᑕᐃᒪᐃᒻᒪᑦ ᐊᐱᕆᒐᑦᑕ ᐱᑕᖃᕐᒪᖔᖅ ᕿᒫᕕᓐᓄᑦ 
ᒪᓕᒐᕐᒥᑦ ᑭᐅᔭᐅᓪᓚᑦᑖᓚᐅᙱᓇᑦᑕ. ᑮᓇᐅᔭᖅᓯᐅᖅᑎᓪᓗᑕ, ᑮᓇᐅᔭᒃᑲᓂᕐᓂᑦ ᐃᕝᕕᑦ ᐊᖓᔪᖅᑳᖃᕐᕕᖓᓐᓂᑦ, 
ᐊᑲᐅᙱᓕᐅᕈᑎᓂᒃ ᓴᖅᑮᕕᐅᓚᐅᕆᕗᒍᑦ, ᐊᖓᔪᖅᑳᖑᓚᐅᖅᑐᖅ ᖃᐅᔨᒪᕙᕋ. 
 
ᐊᐱᖅᑯᑎᒐᓕ ᐃᒃᓯᕙᐅᑕᕐᒧᑦ ᐃᒥᐊᓗᓗᐊᖃᑦᑕᖅᑐᓄᑦ ᐃᑲᔪᖅᓱᕐᓂᖅ. ᐃᒥᐊᓗᓗᐊᖃᑦᑕᖅᑐᓄᑦ ᐃᑲᔪᖅᑕᐅᕕᓐᓂᑦ 
ᐱᑕᖃᖅᐹ ᓄᓇᕗᒻᒥ ᐅᕝᕙᓘᓐᓃᑦ ᖃᓪᓗᓈᓄᑦ ᐊᐅᓪᓚᖅᑎᑕᐅᒋᐊᖃᖅᐸᑉᐸᑦ. ᐅᕝᕙᓘᓐᓃᑦ 
ᐃᒥᐊᓗᓗᐊᖃᑦᑕᖅᑐᓄᑦ ᐃᑲᔪᖅᑕᐅᕕᑦᑕᖃᐅᖅᐸ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᙱᓚᖓ, 
ᑐᑭᓯᒋᐊᑦᑎᑕᐅᓚᐅᙱᓐᓇᒪ ᓇᒧᙵᖃᑦᑕᕐᒪᖔᑕ ᐃᑲᔪᖅᑕᐅᒋᐊᓖᑦ. ᑐᖏᓕᕋ 
ᓇᓗᓇᐃᖅᓯᒋᐊᖅᑎᒃᑲᓐᓂᕐᓂᐊᕋᒃᑯ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑕᐅᕕᑦᑕᖃᒃᑲᓐᓂᙱᓚᖅ ᓄᓇᕗᒻᒥ ᒫᓐᓇᐅᔪᖅ. ᐱᓕᕆᑎᑦᑎᕗᒍᑦ 
ᑲᑎᒪᔨᕋᓛᑦ ᓴᖅᑭᑕᐅᓚᐅᖅᑐᑦ ᑕᖅᑭᐅᕋᑖᓚᐅᖅᑐᓂᑦ ᓄᓇᕗᑦ ᑐᙵᕕᒃᑯᓪᓗ. ᑲᑐᔾᔨᔪᑦ ᑲᑎᒪᔨᕋᓛᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ ᑕᒪᒃᑯᐊ ᐱᓕᕆᐊᖑᓪᓗᐊᑕᖅᑐᑦ ᑲᑎᒪᔨᕋᓛᓄᑦ 
ᑕᑯᒋᐊᖅᑎᐅᓪᓗᑎᒃ ᐱᕙᓪᓕᐊᑎᑦᑎᔪᓐᓇᕐᒪᖔᑕ ᐃᑲᔪᖅᑕᐅᕕᒃᑲᓐᓂᐅᒐᔭᖅᑐᒥᑦ ᓄᓇᕗᒻᒥᑦ. 
 
ᐱᓕᕆᐊᓂᒃ ᐱᑕᖃᒃᑲᓂᖅᐳᒍᑦ ᐊᒻᒪᓗ ᐱᔨᑦᓯᕐᓂᕐᓂᑦ ᐊᒥᓱᑲᓪᓚᓐᓄᑦ ᐱᓕᕆᐊᓄᑦ ᐃᓄᑦᑕᖃᐅᖅᑐᓂ, 
ᐃᓄᒧᓕᕆᔩᑦ ᑕᒪᑐᒥᖓ ᐱᓕᕆᐊᖃᖅᐸᑦᑐᑦ. ᑭᓯᐊᓂ ᐋᖅᑮᓯᒪᔪᖅᑕᖃᙱᓚᖅ ᐃᑲᔪᖅᑕᐅᕕᒃᑲᓐᓂᐅᒐᔭᖅᑐᒧᑦ 
ᒫᓐᓇᐅᔪᖅ. ᑕᐃᒃᑯᐊ ᐃᑲᔪᖅᑕᐅᒋᐊᓖᑦ ᓄᓇᕗᑦ ᓯᒪᑖᓐᓄᑦ ᐊᐅᓪᓚᖅᑎᑕᐅᒋᐊᖃᖅᐸᑉᐳᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑐᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᕗᖓ ᒪᕐᕉᓕᖅᑑᒃ ᐊᕐᕌᒎᒃ ᐅᓂᒃᑳᖅᑕᖃᓚᐅᕐᒪᑦ ᐊᒻᒪᓗ 
ᐱᕙᓪᓕᐊᔪᒃᑰᖅᑐᓂ ᐃᒥᐊᓗᓗᐊᖃᑦᑕᖅᑐᓄᑦ ᐃᑲᔪᖅᑕᐅᕕᑦᑕᖃᕐᓂᐊᕐᒪᑦ ᓄᓇᕗᒻᒥ. ᐅᖃᖅᓯᒪᓚᐅᙱᓚᖅ 
ᓇᒥᐅᓂᐊᕐᒪᖔᖅ ᑭᓯᐊᓂ ᓄᓇᕗᒻᒥᐅᓂᐊᕆᐊᖓ ᓇᓗᓇᐃᖅᑕᐅᒐᓗᐊᖅᑐᓂ. ᒐᕙᒪᒃᑰᓚᐅᖅᑐᑦ 
ᓇᓗᓇᐃᖅᓯᓚᐅᖅᐳᑦ ᑕᒪᑐᒥᖓ, ᐅᑕᖅᑭᑐᐃᓐᓇᖅᐳᒍᓪᓕ ᓇᓗᓇᐃᖅᓯᕕᐅᒋᐊᖓ ᓇᒥᐅᓛᕐᒪᖔᖅ. 
 
ᐃᖃᓗᑦᑑᑦᑎᐊᕐᒥ ᒪᕐᕉᒃ ᐊᕐᕌᒎᒃ ᓈᓕᖅᑑᒃ ᑐᒃᓯᕋᓚᐅᕐᒪᑕ ᐃᒥᐊᓗᓗᐊᖃᑦᑕᖅᑐᓄᑦ ᐃᑲᔪᖅᑕᐅᕕᒻᒥᑦ 
ᓄᓇᓕᑦᑎᓐᓂᑦ ᖃᐅᔨᓚᐅᕋᑦᑕ ᐊᒥᓱᑦ ᓄᓇᖅᑲᑎᕗᑦ, ᐊᐅᓪᓚᖅᑎᑕᐅᒐᐃᒻᒪᑕ ᐃᐊᑦᒪᓐᑕᓐᒧᑦ, ᑕᐃᔭᐅᖅᑰᖅᑐᖅ 
ᕼᐋᒻᓚᒥᑦ. ᐱᖓᓱᓂᑦ ᐅᕝᕙᓘᓐᓃᑦ ᑎᓴᒪᓂᑦ ᐱᓇᓱᐊᕈᓯᕐᓂᑦ ᐊᑐᖅᑕᐅᕙᑦᑐᖅ, ᐊᑭᖃᖃᑦᑕᖅᑐ $30-35 ᑕᐅᓴᓂᑦ 
ᐊᒻᒪᓗ ᐃᓄᐃᑦ ᐅᑎᖃᑦᑕᖅᑐᑎᑦ ᐊᒻᒪᓗ ᐅᐊᑦᑎᐊᕈᒃᑲᓐᓂᐅᓕᕋᐃᒻᒪᑦ ᐅᖃᓕᖅᑐᑎᑦ ᐃᓚᖏᓐᓄᑦ 
ᐃᑲᔪᖅᓱᖅᑕᐅᒐᑎᑦ, ᐃᒥᐊᓗᒻᒥᑦ ᐊᑲᐅᙱᓕᐅᕈᑎᖃᓕᕇᖅᑐᑎᑦ. 
 
ᑕᐃᒪ, ᑕᒪᓐᓇ ᐊᑭᑐᕕᐅᑎᒻᒪᑦ. ᖃᐅᔨᒍᒪᕗᖓᓕ ᑭᓱᓂᑦ ᐸᕐᓇᐅᑎᖃᕐᒪᖔᔅᓯ ᒪᑐᐃᖅᓯᓂᕐᒥᑦ ᐃᒥᐋᓗᒻᒧᑦ 
ᐊᔪᓕᖅᓯᒪᔪᓄᑦ ᐸᓂᖅᓰᕕᐅᒐᔭᖅᑐᓂᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᕋ ᑲᑎᒪᔨᐅᔪᖅ 
ᐱᑕᖃᕆᐊᖃᕐᑐᒋᓪᓗᒍ ᓄᓇᕗᒻᒥ. ᐊᑭᑐᔪᒻᒪᕆᐅᒻᒪᑦ ᐊᐅᓪᓚᑎᑦᑎᒋᐊᖃᕐᓗᓂ ᖃᓗᓐᓈᑦ ᓄᓇᖓᓐᓄᑦ. 
 
ᖃᐅᔨᒪᓪᓚᕆᙱᓚᖓᓕ ᖃᖓᒃᑯᑦ ᐃᒥᐊᓗᒻᒧᑦ ᐊᔪᓕᖅᓯᒪᔪᓄᑦ ᐸᓂᖅᓰᕕᑕᖃᕋᔭᕐᒪᖔᖅ ᐊᒻᒪᓗ ᓇᒥᐅᒐᔭᕐᒪᖔᖅ 
ᓇᓕᐊᓐᓂ ᓄᓇᓕᓐᓂ. ᒫᓐᓇᒃᑯᑦ ᑭᐅᓪᓚᕆᒍᓐᓇᖏᓚᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. ᖁᔭᓐᓇᒦᒃ, ᐲᑕᓴᓐ. ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᓕᒻᒥᑦ ᑭᒍᑎᓕᕆᓂᕐᒥᑦ ᓄᓇᕗᒻᒥ, ᐊᑭᑐᔪᒻᒪᕆᐅᔪᔅᓴᐅᕗᖅ. 
ᑕᑯᔪᒪᕗᖓᓕ ᐋᓐᓂᐊᖃᙱᑦᑐᓕᕆᔨᒃᑯᑦ ᐱᐅᓂᖅᓴᒥᑦ ᐊᑐᖅᑕᐅᔪᓐᓇᖅᑐᒥᑦ ᑲᒪᑦᑎᐊᓂᕐᒥᑦ ᑭᒍᑎᓂᑦ 
ᑭᒍᑎᓕᕆᔭᐅᒋᐊᖃᙱᓐᓂᖏᓐᓂ, ᑲᒪᒋᔭᐅᓂᖅᓴᐅᖃᑦᑕᕐᓗᑎᑦ ᐊᐅᓪᓚᖅᑎᑕᐅᒋᐊᖃᓚᐅᙱᓐᓂᖏᓐᓂ  

ᐃᖃᓗᓐᓄᑦ ᑭᒍᑎᓕᕆᔭᐅᔭᖅᑐᕐᓗᑎᑦ. ᐱᑕᖃᒃᑲᓂᕐᓂᐊᖅᑳ ᑭᒍᑎᓕᕆᓂᕐᒥᑦ ᐱᓕᕆᕕᒻᒧᑦ ᓯᕗᓂᑦᑎᐊᑎᓐᓂ? 
ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᓯᑦᑎᐊᕙᒻᒪᕆᐅᕗᖅ. 
ᐃᑉᐱᒍᓱᒃᑐᖓ ᑭᒍᑎᓕᕆᔭᐅᓂᖅ ᐱᒻᒪᕆᐅᓱᒋᓪᓗᒍ ᐊᒻᒪᓗ ᑭᒍᑎᓕᕆᔨᓂᑦ ᐱᖃᙱᓗᐊᕋᑦᑕ ᓄᓇᕗᒻᒥ ᐊᒻᒪᓗ 
ᑭᒍᑎᓕᕆᔨᑕᖃᖅᐳ ᐃᓚᖏᓐᓂ ᐃᓕᓐᓂᐊᕕᓂ ᐊᒻᒪᓗ ᒫᓐᓇᐅᔪᖅ ᐱᑕᖃᙱᓗᐊᖅᑯᑦ. 
 
ᐸᕐᓇᐅᑎᒋᔭᕗᓪᓕ ᒫᓐᓇᐅᔪᖅ ᐊᑲᐅᓯᑎᒋᐊᕋᓱᒃᐸᕗᑦ ᐱᓕᕆᕕᒋᔭᕗᑦ ᖃᓂᓐᓂᖅᓴᐅᓕᖁᓪᓗᒋᑦ ᐃᓄᓐᓄᑦ 
ᓄᓇᕗᒻᒥ ᐅᐱᓐᓇᕋᓂ ᐊᑭᑐᓗᐊᕐᖓᑦ ᐊᐅᓪᓚᑎᑦᑎᒋᐊᖃᖃᑦᑕᖅᑐᓂᑦ ᖃᓪᓗᓈᑦ ᓄᓇᖓᓄᑦ. ᐃᑲᔪᖃᑦᑕᕈᒪᒐᑦᑎᒍ 
ᓄᓇᓕᖏᓐᓂ ᐊᒻᒪᓗ ᐃᑲᔪᖅᑐᕐᓗᒋᑦ ᑭᒍᑎᓕᕆᔨᐅᔪᑦ ᐊᒻᒪᓗ ᖃᓂᓐᓂᖅᓴᒧᑦ ᓄᓇᓕᐅᔪᒧᑦ 
ᓯᕗᓪᓕᖅᐸᐅᑎᑕᐅᒋᐊᖃᕐᑐᒋᓪᓗᒍ ᐱᓕᕆᕕᐅᔪᒧᑦ ᐊᐅᓪᓚᑎᙱᖔᕐᓗᒋᑦ ᐊᒻᒪᓗ ᑕᒪᓐᓇ 
ᖃᐅᔨᓵᕆᒃᑲᓂᕐᓂᐊᖅᑲᕗᑦ ᐸᕐᓇᐅᑎᒋᒃᑲᓂᕐᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖅ ᑭᐅᖁᕙᕋ, ᐱᔾᔪᑎᖃᕐᑐᒥᑦ ᑕᐹᑲᐃᑦ ᒥᔅᓵᓄᑦ, 
ᐃᓄᐃᑦ ᐅᖃᐅᔾᔭᐅᒋᐊᕐᓂᐅᓴᑐᐃᓐᓇᖅᑯᑦ ᓄᖅᑲᖁᔨᓪᓗᑎᑦ ᓯᒡᒐᓗᐊᓂᑦ ᐅᕝᕙᓘᓐᓃᑦ ᐊᑐᙱᓪᓗᑎᑦ ᑕᑉᐸᑲᓂᑦ. 
ᐅᓪᓗᒥᐅᓕᖅᑐᖅ ᐊᒥᓱᒻᒪᕆᐅᔪᑦ ᐃᓄᐃᑦ ᑕᑯᔭᔅᓴᐅᕙᒻᒪᑕ, ᐃᓅᓱᑦᑐᐃᑦ ᐱᓗᐊᖅᑐᒥ ᐃᓐᓇᐃᑦ ᐊᒻᒪᓗᑦᑕᐅᖅ, 
ᓯᒡᒐᓕᐊᖅᑐᖅᑐᔅᓱᓕ ᐊᒻᒪᓗ ᐱᒋᐊᖅᑎᑦᑎᑕᐃᓕᒪᓂᕐᒥᑦ ᐃᓄᓐᓄᑦ ᓄᓇᕗᒻᒥ ᐱᓇᓱᐊᕆᐊᖃᕋᓗᐊᕋᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᑲᔪᖅᑐᓪᓚᕆᑉᐸᕋ ᑲᑎᒪᔨᐅᔪᑉ 
ᐊᐱᖅᑯᓯᕆᔭᖓ. ᑕᐃᒪᓕ ᐊᒥᓱᑲᓪᓚᐅᔪᑦ ᓯᒡᒐᓕᐊᒧᑦ ᓄᖅᑲᕐᓯᒪᓕᕐᒪᑕ ᐊᒃᓱᐊᓗᒃ ᑕᐃᒃᑯᐊ ᐅᐱᒋᔭᒃᑲ. ᐊᓪᓛᑦ 
ᐅᑭᐅᒃᑯᑦ, ᓯᓚᒧᑦ ᓯᒡᒐᓕᐊᖅᑐᕆᐊᖅᑐᖅᐸᓕᖅᑐᑦ, ᓯᒡᒐᓕᐊᖅᑐᓂᐊᖏᒻᒪᑕ ᐃᓘᑉ ᐃᓗᐊᓂ. 
 
ᑕᑯᕙᒃᑲᓗᐊᖅᑐᒍᑦ ᐃᓄᓐᓂᒃ ᓯᒡᒐᓕᐊᖅᑐᖅᑐᓂᒃ ᓄᖅᑲᖁᔪᒥᓇᖅᑑᒐᓗᐊᑦ, ᑭᓯᐊᓂᓕ ᐊᕙᓗᒥᐅᑕᐅᔪᑦ 
ᐱᑕᖃᖅᑐᖅ ᐊᒻᒪ ᑕᐃᒃᑯᐊ ᓴᖅᑭᔮᖅᑎᑦᑎᓂᐅᔪᑦ ᑲᑉᐱᐊᓵᕆᓇᓱᐊᖅᑑᒐᓗᐊᑦ ᓯᒡᒐᓕᐊᖅᑐᕆᐅᖁᔨᓐᖏᓐᓂᕐᒥᒃ 
ᓄᖃᕐᓂᕐᒧᓘᓐᓃᑦ. ᐃᓚᖏᑦ ᓯᒡᒐᓕᐊᖅᑐᓲᖑᔪᑦ ᐊᓪᓚᑦ ᑕᐃᒃᑯᓂᖓ ᐊᕙᓗᒥᐅᑕᐅᔪᓂᒃ ᐲᔭᐃᖃᑦᑕᓚᐅᖅᑐᑦ, 
ᑭᓯᐊᓂᓕ ᑕᐃᒃᑯᐊ ᓄᖅᑲᕋᓱᐊᕈᒪᔪᑦ ᐅᑎᖅᑎᑦᑎᑐᐃᓐᓇᖅᐸᒃᑐᑎᒃ, ᓂᕕᓐᖓᑲᓐᓂᖅᑐᒋᑦ ᐃᓄᓐᓄᑦ 
ᓄᖅᑲᕋᓱᐊᖑᔪᒧᑦ. 
 
ᐃᓚᒋᔭᐅᖃᑕᐅᓚᐅᕐᒥᒐᒪ ᓂᕈᐊᖅᑕᐅᓗᖓ ᑕᐃᒃᑯᓄᖓ ᑕᓕᕕᓴᒃᑯᑦ ᑕᑯᒃᓴᐅᑎᑕᐅᓂᐊᖅᑐᓂᒃ. ᑕᐃᒪᓕᖃᐃ 
ᑕᒪᓐᓇ ᐃᓄᓐᓄᑦ ᓄᖅᑲᕈᑕᐅᒃᑲᓂᕐᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᐋᕆᐊᒃ 
 
ᐋᕆᐊᒃ (ᑐᓵᔨᒃᑯᑦ): ᑕᐃᒫᑦᑎᐊᖅ. ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ, ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ ᒪᒃᐱᒐᖅ 8-7 ᑮᓇᐅᔭᓄᑦ ᐊᑐᖅᑐᒃᓴᐅᔪᓂ, ᐊᑖᓂ 
ᑳᓐᑐᕌᒃᑕᐅᓯᒪᔪᑦ, ᐅᑯᐊ $15,610,000 ᑐᑭᓯᒋᐊᑦᑎᐊᑲᓐᓂᕈᒪᒐᓗᐊᖅᑐᖓ, ᓇᓗᓇᐃᖅᑕᐅᒋᐊᕈᓐᓇᖅᐸᑦ 
ᖃᓄᐃᑦᑐᓂᒃ ᑳᓐᑐᕌᒃᑕᐅᔾᔪᑕᐅᔪᓄᑦ ᐱᓯᒪᔭᒃᓯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᓐᑐᕌᒃᑕᐅᓯᒪᔪᓂ ᐊᖏᕐᕋᒥ 
ᑲᒪᒋᔭᐅᓂᖏᓐᓄᑦ, ᑕᒪᒃᑯᓄᖓ ᐱᓯᒪᔭᐅᕙᒃᑐᓄᑦ, ᐊᒻᒪ ᐊᖏᕐᕋᕆᔭᐅᔪᖅ ᐊᔪᕈᑎᖃᖅᑐᓄᑦ. ᑕᒪᒃᑯᓄᖓ 
ᑳᓐᑐᕌᒍᑕᐅᓯᒪᔪᑦ ᐅᖓᑖᓂ 4ᖕᑦ ᒥᓕᐊᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᐃᒃᑯᐊ ᐱᖓᓱᑦ, ᑳᓐᑐᕌᖃᕈᑕᐅᔪᑦ. 
ᑕᐃᒃᑯᐊ ᐱᓯᒪᕙᑦ ᐊᕕᒃᑐᕐᓯᒪᔪᓂᒃ ᑳᓐᑐᕌᖑᔪᓂᒃ ᑕᐃᓐᓇ ᐅᖃᐅᓯᖃᑐᐃᓐᓇᐅᖅᑲᐅᒻᒪᑦ ᐱᖓᓱᓂᒃ 
ᐊᕕᒃᑐᕐᓯᒪᔪᓂᒃ ᑎᑎᕋᕐᓯᒪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳᖅ.  
 
ᐊᖓᔪᖅᑳ ᓚᕖᓂᐊ ᐳᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᑐᐃᓐᓇᐅᑎᒍᓐᓇᖅᑕᕗᑦ ᑎᑎᕋᕐᓯᒪᔪᒃᑯᑦ. 
ᑕᐃᒃᑯᐊ ᖃᕋᓴᐅᔭᒃᑯᑦ ᑎᑎᕋᖅᑕᐅᔪᒃᓴᐅᓗᑎᒃ, ᖃᓄᐃᓐᖏᑦᑎᐊᕐᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ, 
ᑐᓴᒐᒃᓴᓕᕆᔨᒃᑯᓐᓄᑦ, ᓄᑖᓄᑦ ᐱᒋᐊᖅᑕᐅᕙᓪᓕᐊᔪᓄᑦ, ᓱᕈᓯᕐᓄᑦ ᐱᓯᒪᑦᑎᔪᓄᑦ ᐊᑭᓕᐅᑕᐅᔪᑦ, 
ᐊᖓᔪᖅᑳᓐᖑᐊᕆᔭᐅᔪᓄᑦ ᐃᑲᔪᕐᓂᕐᒧᑦ, ᐃᓕᓐᓂᐊᕐᓂᕐᒧᑦ, ᐊᖏᕐᕋᕆᔭᐅᔪᓄᑦ, ᐊᖏᕐᕋᕆᔭᐅᔪᒥ 
ᑲᒪᒋᔭᐅᓂᖏᓐᓄᑦ, ᓴᓗᒻᒪᕐᓴᐃᓂᕐᒧᑦ ᐊᒻᒪᓗ ᐊᓯᖏᓐᓄᑦ, ᐃᓱᒪᓕᕆᓂᕐᒧᑦ ᐊᔪᓕᕐᓯᒪᓂᕐᒧᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᐊᐱᕆᔪᒪᔪᖓ ᐊᖓᔪᖅᑳᒥᒃ, ᑐᑭᓯᕗᖓ 
ᐱᓕᕆᐊᖓᖃᑦᑕᖅᑐᑦ ᑳᑦᑐᓛᑎᒍᑦ ᐊᒥᓲᓂᖃᑦᑐᒥᒃ $15 ᒥᓕᐊᓐ 610 ᑕᐅᓴᓂᑦ ᐱᓕᕆᐊᖑᖏᑦᑐᑎᒃ 
ᒐᕙᒪᒃᑯᓐᓂᑦ, ᑳᑐᓛᑎᖔᓄᑦ ᑭᓯᐊᓂ, ᓲᕐᓗ ᒪᑯᐊ ᐃᓪᓗᒋᔭᐅᔪᑦ ᐱᓯᒪᔭᐅᔪᓄᑦ, ᓴᖅᑯᐃᓯᒪᒻᒪᑦ ᐋᖅᑭᒃᓯᒪᓂᕐᒥᒃ 
ᑖᒃᑯᑎᒎᓇ ᑳᑦᑐᓛᑦᓯᖃᑦᑕᖅᑐᑎᒍᑦ, ᑕᐃᒪᓐᓇᐃᑉᐸ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐃᒃᓯᕙᐅᑕᐅᒐᒪ, ᐅᖃᖅᑎᐅᖏᓐᓇᒪ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᖁᓪᓗᒍ ᐴᓂ ᐱᓚᐃ, ᑐᒡᓕᐊ 
ᐊᖓᔪᖅᑳᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒍᒪ ᐃᓘᓇᑎᒃ ᑲᒪᒋᔭᐅᔪᓄᑦ ᐊᖏᕐᕋᐅᔪᑦ ᒫᓐᓇᐅᔪᖅ, ᐃᓪᓗᐃᑦ 
ᓇᒻᒥᓂᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᑭᓯᐊᓂᓕ ᐱᔨᑦᑎᖅᑕᐅᓂᐅᔪᑦ, ᐃᓄᐃᑦ ᐱᔨᑦᑎᖅᑕᐅᔪᑦ ᑕᐃᒃᑯᐊ 
ᑳᑦᑐᓛᒃᑎᒎᖓᔪᑦ. 

ᐃᒪᓐᓇᐃᐳᓪᓕ ᑳᑦᑐᓛᔅᓯᖃᑦᑕᖅᑐᒍᑦ ᒐᕙᒪᒃᑯᖏᑦᑐᖅ ᑲᑐᔾᔨᖃᑎᒌᓂᒃ ᐅᕝᕙᓘᓐᓃᑦ ᓇᒻᒥᓂᖃᖅᑎᐅᔪᓂᒃ, 
ᐃᓗᐊᓃᑦᑐᑦ ᑎᑎᕋᖅᓯᒪᔪᑦ ᐱᔨᖅᑎᖅᑕᐅᓂᖏᓐᓄᑦ, ᑭᓯᐊᓂᓕ ᐃᓪᓗᐃᑦ, ᓱᓕᒍᒪ, ᐱᖁᑎᒋᔭᕗᑦ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᖓᓗ ᑐᒡᓕᐊᓂᒃ ᐊᖓᔪᖅᑳᑉ ᐊᒻᒪᓗ ᐊᖓᔪᖅᑳᒥᒃ. 
 
ᑲᖏᖅᖠᓂᕐᒥ, ᐱᑕᖃᒻᒪᑦ ᐊᖏᕐᕋᐅᔪᒥᒃ ᐃᓱᒪᖏᑎᒍᑦ ᐱᒡᒐᖅᑐᓄᑦ ᐃᓄᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᐃᑲᓂ 
ᐊᖏᕐᕋᐅᔪᒥ ᐃᖅᑲᓇᐃᔭᖃᑦᑕᕐᒪᑕ ᐱᔪᓐᓇᕐᓂᕐᓕᒫᖏᑎᒍᑦ ᐊᒻᒪᓗ ᑕᑯᖃᑦᑕᕋᒃᑭᑦ ᐃᑲᔪᖅᑎᓪᓗᒋᑦ ᐃᓅᓱᒃᑐᓂᒃ 
ᐃᓱᒪᖏᑎᒍᑦ ᐊᔪᕈᑎᖃᑦᑐᑦ ᐃᓄᓐᓂᒃ ᐊᒻᒪᓗ ᐃᑉᐱᒍᓱᑦᑎᐊᑐᒻᒪᕆᐊᓘᒻᒪᑕ. 
 
ᖃᐅᔨᒪᒍᒪᓪᓗᖓ, ᑖᓐᓇ ᑐᒃᓯᕋᐅᑎᒃᑰᓂᑰᕙ ᐱᓕᕆᐊᖃᕈᒪᔪᓄᑦ ᑳᑦᑐᓛᓯᓂᐊᓕᕋᐃᒐᑦᓯ ᐃᓱᓕᒃᑎᓪᓗᒍ 
ᑳᑦᑐᓛᕆᔭᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓂ ᐊᕐᕌᒍᒥ, ᑕᐃᒪᓐᓇᐃᑦᑐᒥᒃ 
ᐃᓕᓯᓚᐅᖅᑐᒍᑦ ᓴᖅᑭᔮᖅᑎᑕᐅᔪᓄᑦ ᑐᒃᓯᕋᐅᑎᓄᑦ ᐱᓕᕆᔪᒪᔪᓄᑦ, ᑭᓯᐊᓂᓕ ᓯᕗᓂᐊᒍᑦ, ᖃᐅᔨᒪᓚᐅᖏᑦᑐᖓ 
ᖃᓄᖅ ᐱᓕᕆᐊᖑᓚᐅᕐᒪᖔᖅ. ᑐᓂᓯᕋᑖᖅᑐᑦ ᑳᑦᑐᓛᒥᒃ ᑕᐃᒃᓱᒧᖓ ᐊᖏᕐᕋᐅᔪᒧᑦ ᑳᑦᑐᓛᑎᒍᑦ ᑲᖏᖅᓕᓂᕐᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐹᓈᐹᓯ. 
 
ᐹᓇᐹᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕕᑦᑐᖅᓯᒪᔪᓂ ᐋᓐᓂᐊᕖᑦ ᓴᓇᔭᐅᓂᐊᖅᑐᑦ ᐃᖃᓗᓐᓂ ᐊᒻᒪᓗ 
ᐃᖃᓗᒃᑑᑎᐊᕐᒥ ᐊᒻᒪᓗ ᑲᖏᖅᖠᓂᕐᒥ, ᑖᒃᑯᐊ ᐱᖓᓱᑦ ᐊᕕᑦᑐᖅᓯᒪᔪᓂ ᐋᓐᓂᐊᕖᑦ ᓴᓇᔭᐅᓂᐊᖅᑐᑦ, 
ᑕᕝᕙᑦᑕᐅᖑᒻᒥᒻᒪᑦ ᕿᑭᑦᑖᓗᒻᒥ ᐱᔨᑦᑎᕆᖃᑦᑕᖅᑐᑦ ᐃᓱᒪᖏᑎᒍᑦ ᐊᔪᕈᑎᓕᓐᓄᑦ ᐊᒻᒪᑕᐅᖅ ᐃᕐᓂᔭᖅᑐᖅᓯᒪᔪᓄᑦ. 
ᐃᓱᒪᓪᓗᖓ ᖃᓄᖅ ᑕᐃᒃᑯᐊ ᐊᕕᑦᑐᖅᓯᒪᔪᓂ ᐋᓐᓂᐊᕕᒃᓴᐃᑦ, ᐱᓕᕆᔾᔪᑎᖃᕐᓂᐊᖅᑲᑦ ᑕᐃᒃᑯᓇᓂ 
ᐋᓐᓂᐊᕕᒃᓴᓂ ᑲᒪᒍᓐᓇᕐᓗᑎᒃ ᑖᒃᑯᓂᖓ ᐃᓄᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐸᓇᐹᓯ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᖓᓱᑦ ᐋᓐᓂᐊᕕᐅᔪᑦ ᑲᖏᖅᓕᓂᕐᒥ, 
ᐃᖃᓗᒃᑑᑎᐊᕐᒥ ᐊᒻᒪᓗ ᑕᒫᓂ ᐃᖃᓗᓐᓂ. ᑕᑯᓚᐅᕐᕋᒪ ᐸᕐᓇᒍᑎᐅᔪᓂᒃ ᐋᓐᓂᐊᕕᒃᓴᓄᑦ ᐊᒻᒪᓗ 
ᐊᑦᔨᐸᓗᑐᐃᓐᓇᕆᓪᓗᒋᑦ ᐊᒻᒪᓗ ᐱᑕᖃᐅᓂᐊᖅᑐᑎᒃ ᐊᑦᔨᒋᖏᑕᖏᓐᓂᒃ ᐅᕝᕙᓘᓐᓃᑦ ᐊᑦᔨᒋᖏᑕᖏᓐᓂᒃ 
ᖃᐅᔨᓴᖅᕕᐅᔪᓂᒃ ᐃᓪᓗᕈᓯᓂᓪᓘᓐᓃᑦ, ᑭᓯᐊᓂᓕ ᖃᐅᔨᒪᓪᓚᑦᑖᖏᑦᑐᖓ ᐊᒻᒪᓗ ᓇᓗᓇᖓ ᐋᓐᓂᐊᕕᒃ 
ᓴᓇᔭᐅᓂᐊᖅᑐᖅ ᐃᖃᓗᓐᓂ ᑕᐃᒪᓐᓇᐃᑦᑐᓂᒃ ᐱᑕᖃᕐᓂᐊᕆᐊᖓᓂᒃᑕᐅᖅ. ᐃᓪᓗᕈᓯᖃᕐᓂᐊᖅᑐᑦ ᐃᒃᓯᕙᐅᑕᓄᑦ 
ᑲᐃᓗᐊᕈᑎᓂᒃ ᐊᒻᒪᓗ ᐃᓱᒪᒋᔭᐅᓯᒪᒻᒥᔪᖅ ᐱᑕᖃᑦᑎᑦᑎᔪᖃᓪᓗᓂ ᐱᔨᑦᑎᕈᑎᓂᒃ ᐊᕕᑦᑐᖅᓯᒪᔪᓂ ᐋᓐᓂᐊᕕᒃᓴᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐳᕋᐅᓐ. ᐹᓇᐸᔅ. 
 
ᐸᓇᐸᔅ: ᑭᓱᑦ ᐊᓯᔾᔨᖅᑕᐅᓪᓚᑦᑖᕐᓂᐊᖅᑐᑦ ᐸᕐᓇᐅᑕᐅᓯᒪᕙᑦ ᐊᖓᔪᖅᑳᖃᕐᕕᒃ ᖃᓄᖅ ᐱᓕᕆᐊᖃᓲᖑᒻᒪᓄᖔᖅ 
ᐃᓱᒪᒥᒎᖅᑐᓄᑦ ᐋᓐᓂᐊᖅᑐᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ ᓚᕕᓐᓂᐊ ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᑐᖏᓕᕋ ᑭᐅᖁᓪᓗᒍ 
ᐊᐱᖅᑯᑎᒋᔭᕐᓄᑦ. ᓇᓗᓇᐃᖅᓱᐃᑐᐃᓐᓇᕋᑖᕋᒪ ᑕᑯᖅᑲᐅᔭᕐᓂᑦ ᓇᓗᓇᐃᖅᓱᖅᓯᒪᔪᓂᑦ ᐋᓐᓂᐊᕕᓕᐊᖑᓂᐊᖅᑐᒧᑦ 
ᑲᖏᖅᖠᓂᕐᒥᑦ. ᐃᖃᓗᑦᑑᑦᑎᐊᕐᒨᕆᐊᖃᕐᓂᐊᖅᐳᖓ ᖃᓄᐃᓕᖓᒻᒪᖔᖅ ᐃᓪᓗᓕᐅᕐᓂᐊᖅᑕᖓᑦ ᐊᒻᒪᓗ 
ᑕᒫᓃᑦᑐᖅ ᐃᖃᓗᓐᓂᑦ. ᑭᐅᑦᑎᐊᕈᓐᓇᖁᓪᓗᖓ ᐊᐱᖅᑯᑎᓐᓄᑦ ᑐᖏᓕᕋ ᑭᐅᑎᓐᓂᐊᕋᒃᑯ, ᑭᓯᐊᓂ ᓲᖃᐃᒻᒪᑦ 
ᑕᒪᒃᑯᐊ ᐃᓪᓗᐃᑦ ᒪᓕᑉᐳᑦ ᒪᓕᑦᑕᐅᔭᕆᐊᓕᓐᓂᑦ. ᕗᑖᑦ ᑭᐅᑎᓐᓂᐊᕋᒃᑯ, ᑐᖏᓕᕆᔭᕋ ᐃᓚᒋᐊᖁᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐃᓪᓘᒃ ᖃᖏᖅᖠᓂᕐᒥᑦ ᐊᒻᒪᓗ ᐃᖃᓗᑦᑑᑦᑎᐊᕐᒥ, ᑕᐃᓐᓇ 
ᑲᖏᖅᖠᓂᕐᒦᑦᑐᖅ 11-ᓂᒃ ᐃᓪᓕᕈᓯᖃᕐᓂᐊᖅᑐᓂ ᒪᑐᐃᖓᐃᓐᓇᖃᑦᑕᕐᓗᓂ ᐅᓪᓗᓕᒫᖅ ᐱᓇᓱᐊᕈᓯᓕᒫᕐᒥᑦ. 
ᐃᖅᑲᓇᐃᔭᖅᑎᖃᕐᓂᐊᖅᑐᓂ ᐅᓪᓗᑕᒫᑦᑕᐅᖅ ᐱᓇᓱᐊᕈᓯᓕᒫᕐᒥᑦ. ᐃᖅᑲᓇᐃᔭᓕᖅᑎᑦᑎᒐᓱᐊᖅᐳᒍᑦᑕᐅᖅ ᓘᑦᑖᓂᒃ. 
 
ᑕᒪᒃᑯᐊ ᐊᔾᔨᒌᙱᑦᑐᑦ ᐱᔨᑦᓯᕐᓃᑦ ᐊᑐᐃᓐᓇᐅᓂᐊᖅᐳᑦ ᑕᐃᑲᓂ, ᐃᓚᖏᑦ ᐃᓂᔅᓴᖃᕐᓂᐊᖅᑐᑎᒃ ᐃᓱᒪᒥᒎᖅᑐᑦ, 
ᑭᓯᐊᓂ ᐱᒻᒪᕆᐳᔪᑦ ᐊᐅᓪᓚᖅᑎᑕᐅᖃᑦᑕᕆᐊᖃᖅᑐᑎᒃ ᓄᓇᕗᑦ ᓯᓚᑖᓐᓄᑦ ᒪᕐᕉᓐᓂᒃ ᑖᒃᑯᓇᙵᑦ ᐋᓐᓂᐊᕖᓐᓂᒃ. 
ᑖᒃᑯᐊ ᑕᒪᒃᑮᒃ ᐋᓐᓂᐊᕖᒃ ᓄᓇᓖᓐᓂᒃ ᑕᒪᒃᑮᓐᓅᖓᕗᑦ ᓄᓇᓖᑦ ᐊᕕᑦᑐᖅᓯᒪᔪᓄᑦ ᐊᒻᒪᓗ ᓄᓇᕗᓕᒫᕐᒧᑦ, 
ᑕᑯᒋᐊᕋᓱᐊᕋᑦᑕ ᓄᑦᑎᕆᖃᑦᑕᕐᓗᑕ ᐋᓐᓂᐊᔪᓂᑦ ᓄᓇᕗᑦ ᐃᓗᐊᓃᑏᓐᓇᕋᓱᑐᐊᕐᓗᒋᑦ ᐃᓂᔅᓴᖃᖅᑎᒐᓱᐊᖅᑐᒋᑦ. 
ᓱᓕᒃᑲᓐᓂᖅ ᓇᓗᓇᐃᖅᓯᒍᒪᓪᓗᖓ ᑕᒪᒃᑮᒃ ᓄᓇᕗᒻᒥᑦ ᐊᒻᒪᓗ ᓄᓇᓖᑦ ᐊᕕᑦᑐᖅᓯᒪᔪᓄᑦ ᐋᓐᓂᐊᕕᐅᓂᐊᖅᑐᑎᒃ. 
 
ᐃᖃᓗᓐᓂᑦ ᐊᔾᔨᒋᙱᐊᕐᔪᑉᐹ. ᐊᑲᐅᓯᓴᕐᕕᒃ ᐃᓱᒪᒥᒎᖅᑐᓄᑦ ᐃᑲᔪᖅᐅᕕᒃ ᒫᓐᓇᐅᔪᖅ ᑕᒫᓃᑉᐳᖅ, 
ᐊᐅᐃᓚᑕᐅᓪᓗᓂ ᐃᓐᓇᑐᖃᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᓐᓄᑦ ᑐᓂᔭᐅᖔᕐᓂᐅᓴᓕᖅᑐᓂ. 
ᐱᒋᐊᖅᑎᑦᑎᓕᕋᔭᖅᑐᑕ ᐊᐅᓚᑦᑎᓂᑦᑎᓐᓂᑦ ᐃᓱᒪᒥᒎᖅᑐᓄᑦ ᐃᑲᔪᖅᑕᐅᕕᒻᒥᑦ ᑕᒫᓂ. 
ᐱᕕᔅᓇᖃᖅᑎᑦᑎᑦᑎᐊᕐᓂᐊᕆᕗᒍᑦᑕᐅᖅ ᓄᓇᓕᑦᑎᓐᓄᑦ ᐱᔨᑦᓯᕈᓐᓇᕐᓗᑕ ᐃᑲᔪᖅᑕᐅᕕᒻᒨᖅᑐᓄᑦ ᐊᒻᒪᓗ 
ᐊᓯᖏᓐᓃᙶᖅᑐᓂᒃ ᓄᓇᕗᒻᒥᑦ. ᑕᒪᓐᓇ ᐱᒋᐊᖅᑎᑕᐅᓯᒪᓕᕇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐹᓇᐸᔅ. 
 
ᐸᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥᑦ ᓄᓇᓖᑦ, ᐃᓱᒪᒥᒎᖅᑐᓂᒃ ᐋᓐᓂᐊᔪᖅᑕᖃᐅᕐᒪᑦ. ᐅᕙᒍᑦ 
ᓄᓇᓕᖏᓐᓂᑦ ᖁᑦᑎᑦᑐᒥᑦ ᓲᖃᐃᒻᒪ ᐱᑕᖃᕆᓪᓗᓂ. ᐃᑲᔪᖅᓱᖅᑎᑕᖃᙱᓗᐊᕐᒪᑦ ᐅᕝᕙᓘᓐᓃᑦ ᐱᔨᑦᓯᕐᓂᕐᓂᑦ 
ᑕᒪᒃᑯᓄᖓ, ᐱᓗᐊᖅᑐᒥᑦ ᓄᓇᓕᕋᓛᖑᓂᖅᓴᓂᑦ. 
 
ᐃᑲᔪᖅᑎᓯ ᑎᑭᑎᑉᐸᑉᐱᓯᐅᒃ ᓄᓇᓕᕋᓛᖑᓂᖅᓴᓄᑦ ᐃᑲᔪᖅᓱᖅᑕᐅᖁᓪᓗᒋᑦ? ᖃᐅᔨᒪᔪᖓ ᐃᓐᓇᑐᖃᐃᑦ 
ᐃᑲᔪᖃᑦᑕᕐᒪᑕ, ᑭᓯᐊᓂ ᓄᓇᓕᕋᓛᖑᓂᖅᓴᐃᑦ, ᐅᕝᕙᓘᓐᓃᑦ ᐱᑕᖃᕐᕕᐅᙱᑦᑐᓂᑦ ᓄᓇᓕᓐᓂᑦ ᑕᐃᒃᑯᐊ  

ᐃᑲᔪᖅᑕᐅᒋᐊᓕᐅᒐᓗᐊᑦ ᐃᑲᔪᖅᑕᐅᐳᕙᙱᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐅᒋᐊᖓ ᐃᓱᒪᒋᕙᕋ. ᑭᓯᐊᓂ 
ᓇᓗᓇᖅᑰᔨᙱᓚᖅ ᐊᒥᒐᕐᒪᑕ ᐃᑲᔪᖅᑏᑦ ᓄᓇᕗᒻᒥ. ᒪᓕᒐᓕᐅᖅᑎ ᐊᐱᕆᒻᒪᑦ ᐃᑲᔪᖅᑏᑦ ᐅᕝᕙᓘᓐᓃᑦ 
ᖃᐅᔨᓴᖅᑏᑕᖃᕐᒪᖔᖅ ᑭᓯᐊᓂ ᖃᐅᔨᒪᕗᒍᑦ ᐊᒥᒐᖅᓴᕋᑦᑕ ᐊᑐᕋᔅᓴᐅᔪᓂᑦ ᑕᒪᒃᑰᓐᓄᑦ ᑮᓇᐅᔭᑎᒍᑦ ᐊᒻᒪᓗ 
ᐃᖅᑲᓇᐃᔭᖅᑎᓂᑦ. ᑭᓯᐊᓂ, ᐱᕙᓪᓕᐊᓂᖃᖅᑐᒍᑦ ᐊᒻᒪᓗ ᑕᐃᒃᑯᐊ ᐃᓪᓗᐃᑦ ᓇᑉᐸᖅᑕᐅᑐᐊᖅᐸᑕ 
ᐊᑐᓕᕐᓗᑎᓪᓗ, ᐊᖏᓪᓕᕙᓪᓕᑎᓐᓂᐊᖅᑕᕗᑦ ᐃᑲᔪᖅᑐᕐᓂᖅ ᐱᔨᑦᓯᐅᑏᓪᓗ. ᐊᐱᕆᓂᐊᖅᑕᕋ ᑐᖓᓕᕋ 
ᐃᒪᒋᐊᕆᖁᓗᒍ ᑭᐅᒍᑎᓐᓂᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. 
 
ᐱᓚᐃ: ᖁᔭᓐᓇᒦᒃ ᐊᑦᓱᐊᓗᒃ, ᐃᑦᓯᕙᐅᑖᖅ. ᐊᒥᓱᑦ ᐱᒋᐊᕆᐊᙵᐅᑏᑦ ᒫᓐᓇ ᑕᐅᑐᒐᕗᑦ ᐊᒻᒪᓗ ᐃᓱᒪᖃᕐᓂᖅ 
ᐊᖏᕐᕋᓄᑦ ᖃᓂᓐᓂᖅᓴᒥᒃ ᐱᖃᓯᐅᔾᔨᕗᖅ ᐱᕙᓪᓕᐊᑎᑦᓯᓂᕐᓂᒃ ᐃᓕᓐᐊᕋᑦᓴᓄᑦ ᐸᕐᓇᐅᑎᓂᒃ ᒪᑯᓂᖓᒐᓚᒃ 
ᐃᓱᒪᓕᕆᔨᓂᒃ ᓄᓇᕗᒻᒥ. 
 
ᖃᐅᔨᒪᔪᒍᑦ ᐱᑕᖃᑦᓯᐊᙱᒋᐊᖓ ᖃᐅᔨᒪᓪᓚᕆᑦᑐᓂᒃ ᑲᓇᑕᒥ, ᐅᐊᓐᓇᖓᓂ ᐊᒥᐅᕆᑲᐅᑉ ᓄᓇᕐᔪᐊᕐᒥᓗ, 
ᒫᓐᓇᓕ, ᑕᐃᒪ ᑕᐃᒪᐃᒻᒪᑦ, ᐃᒫᑐᐊᖅ ᐱᐅᓯᒋᐊᕈᓐᓇᖅᑐᑦ ᐱᔨᑦᓯᐊᑏᑦ, ᑕᒪᐃᒍᑦ ᓄᓇᓕᓪᓚᑑᓂᖅᓴᑎᒍᑦ 
ᓄᓇᓕᐸᐅᔭᐅᓂᖅᓴᑎᒍᓪᓗ ᕿᒥᕐᕈᓗᒋᑦ ᖃᓄᐃᑦᑐᑦ ᐱᓕᕆᐊᑦ ᓴᓇᔪᓐᓇᕋᔭᕐᒪᖔᑦᑎᒍ ᐱᓕᕆᖃᑎᒋᓗᒋᑦ 
ᓄᓇᕗᒻᒥ ᓯᓚᑦᑐᓴᕐᕖᑦ ᐊᓯᖏᓪᓗ ᓯᓚᑦᑐᓴᕐᕖᑦ ᓯᓚᑦᑐᓴᕐᕕᔾᔪᐊᓪᓗ ᑲᓇᑕᒥ, ᓴᓇᒍᓐᓇᕋᔭᕋᑦᑕ ᐃᓱᒪᓕᕆᔨᓂᒃ 
ᓄᓇᕗᒻᒥ ᐱᔪᓐᓇᕋᔭᖅᑐᓂᒃ ᐃᒪᒐᒍᑦ ᐱᔨᑦᓯᓂᕐᒥᒃ ᑕᐃᒃᑯᓂᖓ ᐃᓱᒪᖏᒍᑦ ᑎᒥᖏᒍᓪᓗ ᐊᔪᕈᑎᓕᓐᓂᒃ. ᑕᒪᓐᓇ 
ᑕᒪᐃᓐᓄᑦ ᓱᕈᑦᓯᓄᑦ ᐃᓐᓇᕐᓄᓪᓗ. ᐸᕐᓇᐅᑎᓕᐅᖅᐸᓪᓕᐊᔪᒍᑦ ᐅᑎᕈᑎᒍᒪᒐᔭᕈᒪᔭᑦᑎᓐᓂᒃ ᒥᓂᔅᑕᓄᑦ 
ᐃᓱᒪᕕᐅᓂᐊᖅᑎᓪᓗᒋᑦ ᐱᖃᓯᐅᔾᔨᒐᔭᖅᑐᒥᒃ ᓯᕗᒧᐊᒍᑎᖃᕆᐊᕐᓂᕐᒥᒃ ᐸᕐᓇᐅᑎᓪᓚᕆᓕᐊᑎᓐᓂᒃ. 
 
ᖃᐅᔨᒪᔪᒍ ᒫᓐᓇᐅᓂᖓᓂ ᐊᒥᓱᐊᓗᐃᑦ ᑕᒪᒃᑯᐊ ᐱᔨᑦᓯᐅᑏᑦ ᐊᑐᐃᓐᓇᐅᙱᒋᐊᖏᑦ ᐃᓚᖏᓐᓂ ᓄᓇᓕᑦ ᐊᒻᒪᓗ 
ᓂᕆᐅᒍᒪᔪᒍ ᐊᒥᓲᙱᑦᑐᑦ ᐊᕐᕌᖑᐃᑦ ᐊᓂᒍᖅᐸᑕ, ᐱᐅᓯᕙᓪᓕᓪᓚᕿᖁᑦᓱᒍ ᐱᔨᑦᓯᕐᓂᖅ ᐱᕈᖅᑎᓪᓗᒋᑦ, 
ᓄᓇᕗᒻᒥ, ᖃᓄᐃᑦᑑᓂᖏᑦ ᐃᓄᐃᑦ ᑭᙴᒪᒋᐊᕐᕌᒍᑦᑕ ᐱᔭᑦᓯᕈᓐᓇᖅᓯᖁᑦᓱᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑐᖓᓕᖓ ᒥᓂᔅᑕᐅᑉ ᑭᐅᒻᒪᑦ ᐊᐱᖅᑯᑎᓐᓃᕙᖓ. 
 
ᐋᕼᐊᓘᓇ ᑕᒪᓐᓇ ᐋᖅᑭᓐᓂᐊᖏᑦᑕᕗᑦ ᐊᑲᐃᓪᓕᐅᕈᑎ ᐅᓐᓄᐊᖏᓐᓇᖅ. ᐃᖅᑲᓇᐃ/ᕆᕙᒋᐊᖃᕐᓂᐊᖅᓴᕗᑦ 
ᖄᖏᐅᑎᓗᒋᑦ ᐃᑲᕐᕋᐃᑦ. ᐊᐱᖅᑯᑎᑦᓴᖃᒃᑲᓐᓂᖅᑐᖓ ᐱᔾᔪᑎᒋᓗᒋᑦ ᓄᓇᕗᒻᒥ ᐃᒻᒥᓂᐊᖅᑎᑦᓯᑦᑕᐃᓕᓂᕐᓄᑦ 
ᑲᑎᒻᒪᔩᑦ ᐃᓂᖅᓯᔭᐅᕋᑖᔪᔪᑦ ᒫᓐᓇᕈᓗᒃ ᔮᓄᐊᕆ 2004-ᒥ. 
 
ᑐᓴᖅᑎᒍᓐᓇᖅᑭᑎᒎᑦ ᖃᓄᐃᓕᖓᓕᕐᒪᖔᑕ ᓱᓯᒪᓕᕐᒪᖔᑕᓗ ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᕙᓪᓕᐊᔪᖅ. ᐃᖅᑲᓇᐃᔭᖅᑎᖃᓕᖅᑐᒍᑦ 
ᐊᑕᐅᓯᕐᒥᒃ ᑕᐃᔭᐅᑦᓱᓂᓗ. ᐱᕙᓪᓕᐊᓯᒪᓂᖅᑕᓕᒃ ᐊᒻᒪᓗ ᐊᑕᐅᓯᕐᒥᒃ ᐃᖅᑲᓇᐃᔭᖅᑎᖃᖅᑐᒍᑦ ᐊᒻᒪᓗ ᐅᓇ 
ᑕᑯᔪᒪᔭᕗᑦ ᐃᓂᖅᓯᔭᐅᑎᓪᓗᒍ ᐃᖏᕐᕋᔪᐹᓘᓕᕐᓗᓂᓗ ᐊᑦᓱᐊᓗᒃ ᐱᒻᒪᕆᐅᒻᒪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᑦᓴᐃᕈᑦᑐᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᐱᖅᑯᑎᑦᓴᐃᑦ. ᒪᑉᐱᒐᖅ 7, ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ, ᐋᓐᓂᐊᕕᙶᔪᑦ, ᑎᓯᖃᑦᓯᐊᖅᑐᑦ ᓱᕈᑦᓯᑦ, ᐃᓚᒌᑦ ᓄᓇᓖᓪᓗ. ᓇᓕᖅᑲᖏᑦ ᐊᐅᓚᑦᓯᒍᑏᑦ 
ᒪᑭᒪᑦᓯᒍᑏᓪᓗ, 36-ᒥᓕᐊᓐ 348-ᑕᐅᓴᓐ$. ᒪᓕᒐᓕᐅᖅᑏᑦ ᐊᖏᖅᑲᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 9. ᐋᓪᓂᐊᖃᒃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᑐᓴᕋᑦᓴᖁᑎᖏᑦ, 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓪᓕᐅᒃᑯᒫᑦ. ᓇᓕᖅᑲᖏᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐳᑖᖅ. ᐊᐱᕆᔪᓐᓇᖅᑯᖔ ᒪᑉᐱᒐᕐᒥ 9-ᒥ. 
 
ᐃᒃᓯᕙᐅᑕᖅ: ᐄ, ᑕᐃᒪᐃᒍᓐᓇᖅᑐᑎᑦ, ᐲᑕᓴᓐ. 
 
ᐲᑕᓴᓐ: ᕿᒥᕐᕈᓪᓗᒍ ᐱᓕᕆᕕᐅᔪᖅ ᒪᒃᐱᒐᖅ 14-ᒥ, ᐅᖃᐅᓯᖃᕐᒪᑕ ᐋᓐᓂᐊᕐᕕᓕᐊᖅᑐᑦ ᐊᐅᓚᖃᑦᑕᕐᓂᖏᓐᓄᑦ 
ᐊᐅᓚᑕᐅᓂᖓᓄᑦ ᓄᓇᕗᓕᒫᒧᑦ. 
 
ᑕᐃᒪᓕ ᖃᐅᔨᔪᒪᔪᖓ, ᐃᒃᓯᕙᐅᑖᖅ, ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖓᓘᓐᓃᑦ ᓇᓗᓇᐃᕐᓯᔪᓐᓇᕐᒪᖔᖅ ᖃᓄᖅ 
ᑕᒪᓐᓇ ᑲᒪᓂᐅᔪᖅ ᐊᐅᓪᓚᖅᐸᒃᑐᓂ ᐋᓐᓂᐊᕐᕕᓕᐊᖅᑐᓂᒃ ᐃᖅᑲᓇᐃᔭᖅᑎᖃᕐᓂᐊᕐᒪᖔᖅ ᓇᒥᒃᑲᔭᕐᒪᖔᕐᓗᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᐸᓚᐃ ᑭᐅᓂᐊᖅᑐᖅ ᑖᒃᓱᒥᖓ 
ᐊᐱᖅᑯᑕᐅᔪᒥᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᑕᐅᓯᒪᓂᖓ ᐊᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐊᐅᓚᑦᑎᕕᐅᕗᖅ ᐱᖃᓯᐅᔾᔨᔪᖅ ᐊᓪᓚᕝᕕᖃᕐᓗᑎᒃ ᕿᑎᐸᓗᐊᓂ ᑕᒪᒃᑯᐊ ᐅᖃᓛᓂᐅᔪᓕᒫᑦ, ᐊᐅᓚᑕᐅᓂᖏᓐᓄᑦ 
ᖃᖓᑕᓂᐅᓂᐊᖅᑐᒧᑦ, ᖃᖓᑕᓲᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᖔᖅᑐᑦ, ᐃᓂᒃᓴᓕᐅᕐᓂᕐᒧᑦ ᑐᔪᕐᒥᕕᐅᔪᒥ 
ᐊᖏᕐᕋᕆᔭᐅᔪᓂ ᑐᔪᕐᒥᕕᓐᓂᑦ, ᐃᖏᕐᕋᔾᔪᑎᖏᑦ ᖃᖓᑕᓲᒃᑯᕕᒻᒧᑦ ᖃᖓᑕᓲᒃᑯᕕᒻᒥᑦ, ᐋᓐᓂᐊᕐᕕᒻᒧ ᐅᑎᒧᑦ 
ᑕᒪᒃᑯᓇᓐᖓᓪᓗ ᖃᐅᔨᒪᔨᐅᔪᑦ ᐊᓪᓚᕝᕕᒋᔭᖏᓐᓂᒃ, ᐊᒻᒪᓗ ᑐᓵᔨᖃᕐᓂᖏᑦ. 
 
ᐊᒻᒪ ᖃᐅᔨᒪᔾᔪᑕᐅᓂᐊᕐᓗᑎᒃ ᑕᒪᒃᑯᐊ ᐋᓐᓂᐊᕐᕕᓕᐊᕐᓯᒪᔪᑦ ᑎᑭᓚᐅᖅᑐᑦ ᐊᐅᓪᓚᖅᑐᑦ ᖃᐅᔨᒋᐊᕐᕕᐅᖃᑦᑕᕐᓗᑎᒃ 
ᐅᓪᓗᖃᐃ ᐱᖓᓱᑦ ᑎᓴᒪᓪᓘᓪᓃᑦ ᐅᑎᕐᓯᒪᓕᖅᑎᓪᓗᒋᑦ ᐊᖏᕐᕋᖏᓄᑦ ᖃᐅᔨᒋᐊᕐᕕᒋᓗᒋᑦ ᑕᐃᒃᑯᐊ  

ᐊᐅᓪᓚᕐᓯᒪᑎᓪᓗᒋᑦ ᑕᒪᒃᑯᓄᖓ ᐱᔨᑦᑎᖅᑕᐅᑦᑎᐊᓚᐅᕋᓗᐊᕐᒪᖔᑕ. ᒫᓐᓇᐅᔪᖅ ᐊᑐᖅᑕᐅᕙᒃᑐᖅ 
ᐱᔭᕆᐊᑐᔪᕈᓘᒻᒪᑦ. ᑲᒪᒋᔭᕐᓂᓗᐊᓐᖏᒻᒪᑦ ᐅᐱᓐᓇᕋᓂ ᑕᒪᒃᑯᐊ ᐊᐅᓪᓚᕐᕕᐅᓂᐊᖅᑐᑦ ᐊᒥᓲᓂᖏᓐᓄᑦ. 
 
ᑕᐃᒪᓕ, ᒪᓐᓇᐅᔪᖅ ᕿᓂᖅᑐᒍᑦ ᓴᖅᑮᓂᕐᒧᑦ ᕿᑎᖓᓃᕈᔪᒃᑐᒥᒃ ᓇᒥᒃᑲᔭᕐᓂᖓᓂᒃ ᖃᖓᐅᓂᖓᓂᓪᓗ, ᓱᓕ 
ᐋᖅᑭᒃᑕᐅᓯᒪᓐᖏᑦᑐᖅ. 
 
ᓱᓇᒃᑯᑖᖃᑦᑎᐊᕆᐊᖃᕋᔭᕐᒪᑦ ᑕᒪᒃᑯᓇᓂ ᑐᑭᓯᒋᐊᕈᑎᒃᓴᐅᔪᓂ ᐱᔨᑦᑎᖅᑎᐊᕐᓂᐊᖅᐸᑦ. ᐱᓕᕆᖃᑎᖃᕐᒥᔪᒍᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ, ᑕᐃᒃᑯᐊ ᐱᓕᕆᖃᑎᒋᓂᐊᖅᑕᕗᑦ, ᑕᐃᒃᑯᐊ ᑕᐃᒪᐃᑦᑐᓄᑦ ᐃᖅᑲᓇᐃᔭᖃᑎᕗᑦ 
ᐅᖃᕐᕕᒋᓗᒋᑦ, ᑐᖏᓕᕆᔭᐅᔪᖅᑕᐅᖅ ᐊᔪᕐᓇᕋᔭᓐᖏᒻᒪᖔ ᑲᑐᔾᔨᒋᐊᒃᓴᖅ ᐃᖅᑲᓇᐃᔭᖅᑎᐅᔪᑦ 
ᐃᖏᕐᕋᔾᔪᑎᖏᓐᓄᑦ ᐅᐱᓐᓇᕋᓂ ᑕᐃᒪᐃᑦᑐᒥᒃ ᐊᑕᖐᓂᐊᖅᑐᒥᒃ ᐋᖅᑭᒃᓯᓂᐊᕈᑦᑕ, ᑕᒪᒃᑯᐊᑦᑕᐅᖅ 
ᐃᖅᑲᓇᐃᔭᖅᑎᐅᔪᑦ ᐊᐅᓪᓚᕈᓐᓇᕆᐊᖃᕋᔭᕐᒥᒻᒪᑕ.  
 
ᑕᒪᓐᓇ ᐅᐸᓗᖓᐃᔭᖅᐸᓪᓕᐊᓕᖅᑐᖅ. ᑕᐃᒪᓕ ᑭᖑᕙᕆᐊᖅᑎᖃᑦᑕᕐᓯᒪᔭᕗᑦ ᐱᔾᔪᑎᒋᓪᓗᒍ ᑐᑭᓯᒋᐊᕈᑎᒃᓴᓂᒃ 
ᐱᓯᒪᓐᖏᓐᓇᑦᑕ. ᑕᐃᒪᓕ ᑕᒪᓐᓇ ᐱᕙᓪᓕᐊᓂᐊᕈᑦᑎᒍᑦ ᓇᓗᓇᐃᕐᓯᔭᕆᐊᖃᖅᑐᒍᑦ ᑕᐃᒃᑯᐊ ᐃᓄᐃᑦ 
ᑐᓂᓯᓂᐊᕐᓗᑎᒃ ᑐᒃᓯᕋᐅᑕᐅᔪᓂᒃ, ᖃᓄᐃᑦᑐᓂ ᑲᒪᔪᖃᖃᑦᑕᕐᓂᐊᕐᒪᖔᖅ. ᖃᓄᑎᒋ 
ᐃᓂᒃᓴᓕᐅᖃᑦᑕᕐᓂᐊᕐᒪᖔᑦᑕᕙ ᖃᑦᑎᓪᓗ ᑐᔪᕐᒥᕕᐅᔪᑦ ᐱᓕᕆᖃᑕᐅᓂᐊᕆᕙᑦᕙ ᑕᐃᒪᓕ, ᑕᒪᒃᑯᐊ 
ᑐᑭᓯᓯᒪᕙᓪᓚᐃᓕᖅᑐᑦ. ᑐᓴᐅᒪᑦᑎᐊᕈᔪᓕᖅᑐᒍᑦ ᑐᒃᓯᕋᖅᐸᓪᓕᐊᔪᓐᓇᕐᓯᓗᑕ ᑳᓐᑐᕌᒃᑖᕈᒪᔾᔪᑎᓂᒃ, 
ᑕᐃᒃᑯᓇᓐᖓᐅᔪᒃᓴᐅᒐᓗᐊᖅᐳᖅ ᑕᐃᒪᐃᑦᑐᓂ ᐃᓚᐅᔪᒪᓂᖃᕋᔭᖅᑐᓂᒃ ᓴᖅᑮᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑐᓴᕈᒥᓇᖅᑐᖅ. ᑕᑯᖃᐅᓪᓗᖓᓗ ᐃᓚᖓ ᐊᑭᑦᑐᐸᓪᓕᐊᑐᐃᓐᓇᕐᒪᑦ, 
ᐊᒃᓱᑲᓪᓚᒻᒪᕆᐅᓚᐅᖅᑐᖅ ᐊᕐᕌᓂᐅᓚᐅᖅᑐᖅ, ᑕᐃᒃᑯᐊᖃᐃ ᖃᖓᑦᑕᐅᑎᓄᑦ. ᓴᓂᕐᕙᐃᕙᓪᓚᐃᓚᐅᖅᑐᑦ ᑉᓐ 
ᒥᓕᐊᓐ ᑮᓇᐅᔭᐃᑦ ᐊᒥᓱᕈᕆᐊᕐᓂᕆᓗᓂ ᐊᕐᕌᒍᒥ ᒃᓪ ᒥᓕᐊᓐᒥ ᑦᔾ ᒥᓕᐊᓐᒧᑦ. 
 
ᑕᐃᒪᓗ, ᑕᒪᒃᑯᐊ ᐊᒥᓱᕈᒃᑲᓂᕐᓂᐊᖅᑐᒋᔭᐅᓪᓗᑎᒃ, ᐊᕐᕌᓂᑎᑐᑦ. ᑕᐃᒪᓕ ᑕᐃᒪᐃᑦᑐᒥ ᐊᐅᓪᓚᖃᑦᑕᕐᓂᕐᒧᑦ 
ᐊᐅᓚᑦᑎᕕᐅᔪᒥᒃ ᐱᑕᖃᓕᕐᓂᖅᐸᑦ, ᑕᐃᒃᑯᐊ ᖃᖓᑦᑕᐅᑎᓄᖓᔪᑦ ᖃᑦᑎᓐᓇᕈᕆᐊᕋᔭᕐᒪᑕ ᑕᒪᒃᑯᐊ ᐊᑭᖏᑦ 
ᐊᐅᓚᔪᓐᓇᕐᓂᕐᓴᕆᐊᕐᔪᓪᓗᒋᑦ ᑕᒪᓐᓇ ᑮᓇᐅᔭᖅ ᐊᑐᕐᓂᐊᕐᒪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑲᐅᓂᕐᓴᒃᑯᑦ. 
 
ᖃᐅᔨᒪᒍᒪᒐᓗᐊᖅᑐᖓ ᐊᖓᔪᖅᑳᖅ ᐊᖏᕈᓐᓇᕐᒪᖔᖅ, ᐃᒃᓯᕙᐅᑕᖅ. ᓴᖅᑮᓂᕐᒧᑦ ᐱᓕᕆᕕᐅᔫᑉ 
ᕿᒥᕐᕈᕋᑖᕐᓂᑯᖏᓐᓂᒃ ᐃᖏᕐᕋᓂᕐᒧᑦ. ᐊᔪᕐᓇᓐᖏᓪᓚᖅᕙ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᒥᓲᓂᕐᓴᐅᖃᑦᑕᓕᕐᒪᑕ ᑕᒪᒃᑯᐊ 
ᐋᓐᓂᐊᕕᓕᐊᖃᑦᑕᖅᑐᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᖃᑦᑕᖅᑐᑦ ᐊᐅᓚᔪᓐᓇᙱᑕᕗᑦ, ᖃᑦᑎᐅᕙᑦ 
ᐋᓐᓂᐊᕕᓕᐊᖃᑦᑕᖅᑐᑦ ᐅᕝᕙᓘᓐᓃᑦ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ. ᑕᑯᓗᐊᕈᒪᖃᑦᑕᖏᓐᓇᒪ 
ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑐᓂᒃ. ᐅᖃᖅᑲᐅᒐᒪ, ᑕᒪᓐᓇ ᐊᐅᓚᔪᓐᓇᖏᓐᓇᖅᑎᒃᑯ ᖃᐅᔨᓇᓱᐊᕆᐊᖓ 
ᖃᑦᑎᐅᒻᒪᖔᑕ ᐊᐅᓪᓚᖃᑦᑕᖅᑐᑦ ᐋᓐᓂᐊᕕᓕᐊᖅᑐᑎᒃ.  

ᐅᐱᒍᓱᑉᐳᖓ ᑕᒪᑐᒪᓂ ᐅᐱᕐᖓᔅᓵᒥ, ᑲᓇᐃᑎᐊᓐ ᓄᐊᑦᑯᑦ ᐊᒻᒪ ᕘᔅᑎᐅᒃᑯᑦ ᑳᓐᑐᕌᖃᕐᓂᐊᕐᒪᑎᒃ 
ᐊᐅᓪᓚᑎᑦᑎᖃᑦᑕᕐᓂᕐᒧᑦ ᖃᓪᓗᓈᑦ ᓄᓇᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖅ ᐅᖃᐅᓯᖃᓛᕐᓂᐊᕐᓂᕋᕐᒪᑦ ᐋᓐᓂᐊᕕᓕᐊᖅᑐᓂᒃ ᐊᐅᓪᓚᖃᑦᑕᖅᑐᑦ 
ᕿᒥᕐᕈᓂᐅᑉ ᒥᔅᓵᓄᑦ. ᑕᐃᒪᐃᓕᐅᕐᓂᐊᕐᓂᕋᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓐᓄᑦ ᑭᐅᑎᓐᓂᐊᕋᒃᑯ ᑐᖏᓕᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕈᓯᒪᓕᖅᐳᑦ ᐊᒥᓱᑲᓪᓚᓐᓂᑦ ᐊᕐᕌᒍᓂᑦ ᐋᓐᓂᐊᕕᓕᐊᖅᑐᑎᒃ 
ᐊᐅᓪᓚᖃᑦᑕᖅᑐᓂᒃ ᐅᖃᐅᔾᔨᒋᐊᖅᑎᖃᖅᑐᑎᒃ KCG ᐅᖃᐅᔾᔨᒋᐊᖅᑎᓂᒃ. ᑕᐃᒪᐃᒻᒪᑦ ᑐᕌᒐᕆᓇᓱᐊᖅᑕᕗᓪᓕ 
ᒪᓕᑦᑐᑕ ᕿᒥᕐᕈᓂᑦᑎᓐᓂᑦ ᐊᒻᒪᓗ ᖃᐅᔨᓴᖅᑐᑕ ᐊᑐᖅᑕᐅᔪᓐᓇᖅᑐᓂᒃ ᓴᖅᑮᓗᑕ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖃᑦᑕᖅᑐᓄᑦ ᐱᓕᕆᕕᒻᒥᑦ ᑕᐃᒪᐃᑉᐳᒍᑦ ᒫᓐᓇᐅᔪᖅ. ᖃᐅᔨᓴᖅᓯᒪᔪᒻᒪᕆᐅᕗᒍᑦ ᐊᖏᔪᑲᓪᓚᒻᒥᑦ. 
 
ᐅᖃᐅᑎᔪᓐᓇᖅᐸᒋᑦ ᑲᑎᑦᑐᒋᑦ ᖃᖓᑕᓲᓕᕆᔩᑦ ᐊᒻᒪᓗ ᐊᓯᖏᑦ ᐊᑭᐅᔪᑦ, ᐊᑭᓕᖅᓱᐃᕙᑉᐳᒍᑦ ᑕᒫᓃᑦᑐᓂᑦ 
$71.6-ᒥᓕᐊᓂᒃ ᓯᓚᑖᓐᓂᑦ ᓄᓇᕗᑦ ᐋᓐᓂᐊᕕᓕᐊᖃᑦᑕᖅᑐᓄᑦ. ᐋᓐᓂᐊᕕᒻᒧᑦ, ᐱᑐᐃᓐᓇᐅᙱᑦᑐᓄᑦ 
ᐱᔨᑦᓯᕐᓂᕐᓄᑦ, ᐊᒻᒪᓗ �ᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓄᑦ ᐊᓯᖏᓐᓄᓪᓗ ᐃᑲᔪᖅᓲᑕᐅᔪᓄᑦ 
ᑕᒪᒃᑯᓄᓐᖔᖓᔪᓄᑦ. 
 
ᑕᐃᒪᐃᓕᐅᖅᐳᒍᑦ ᒫᓐᓇᐅᔪᖅ ᐱᑕᖃᓚᐅᙱᑦᑐᓂᑦ, ᑐᑭᓯᒋᐊᕈᑎᑕᖃᑦᑎᐊᓚᐅᙱᒻᒪᑦ ᖃᓄᑎᒋ ᐊᒥᓱᐊᖅᑎᖅ 
ᖃᖓᑕᓲᒃᑰᕆᐊᖃᖃᑦᑕᕐᒪᖔᑕ, ᖃᑦᑎᑦ ᐋᓐᓂᐊᕕᓕᐊᖅᑐᑦ ᑐᔪᕐᒥᕕᒻᒦᒋᐊᖃᖃᑦᑕᕐᒪᖔᑕ, ᐅᕝᕙᓘᓐᓃᑦ ᖃᑦᑎᑦ 
ᖃᖓᑦᑕᐅᑏᑦ ᐊᑐᖅᑕᐅᓚᐅᕐᒪᖔᑕ. 
 
ᑕᒪᓐᓇ ᐃᓚᓕᐅᑎᓯᒪᕗᖅ ᐱᓕᕆᐊᕆᓯᒪᔭᑦᑎᓐᓄᑦ ᓄᐊᑦᑎᓪᓗᑕ ᑎᑎᖅᑲᓂᑦ ᐊᑐᕆᐊᖃᖅᑕᑎᓐᓂᑦ 
ᑐᒃᓯᕋᐅᑎᓕᐅᕐᓂᐊᖅᑎᓪᓗᑕ. ᑭᖑᓪᓕᕐᒥᑦ ᐱᓇᓱᐊᕐᓂᕆᓂᐊᖅᐸᕗᑦ ᕿᒥᕐᕈᓂᖅ ᐱᔭᕇᖁᓪᓗᒍ ᐃᓱᓕᕝᕕᖓ 
ᑎᑭᓚᐅᙱᓐᓂᖓᓂ. ᑭᖑᓪᓕᕐᒥᑦ ᐱᓕᕆᐊᕆᓂᐊᖅᑕᕗᑦ ᐃᖅᑲᓇᐃᔭᓕᖅᑎᑦᑎᓗᑕ ᐅᖃᐅᔾᔨᒋᐊᖅᑎᒥᑦ, ᑕᒪᓐᓇ 
ᐱᒡᒐᓇᖅᑐᒻᒪᕆᐅᒻᒪᑦ ᑐᒃᓯᕋᐅᑦ, ᖃᖓᑕᓲᓕᕆᓂᕐᒧᑦ ᑳᓐᑐᕌᓕᕆᓂᑐᐃᓐᓇᐅᙱᒻᒪᑦ ᐊᒥᓱᓂᑦ ᐃᓚᖃᕐᒪᑦ 
ᐱᓕᕆᐊᖑᒋᐊᓕᓐᓂᑦ, ᐋᓐᓂᐊᕕᓕᐊᖅᑐᑦ ᐊᐅᓪᓚᖃᑦᑕᕐᓂᖏᑦ. 
 
ᐃᖅᑲᓇᐃᔭᓕᖅᑎᑦᑎᓂᕐᒧᓪᓗ ᐅᖃᐅᔾᔨᒋᐊᖅᑎᒥᑦ ᑐᑭᓯᒋᐊᕈᑎᔅᓴᓂᑦ ᓄᐊᑦᑎᓯᒪᒐᑦᑕ ᐃᑲᔪᖅᑕᐅᖁᓪᓗᒋᑦ 
ᑮᓇᐅᔭᖅᑖᕈᓯᐊᕐᓂᕐᒧᑦ ᑐᒃᓯᕋᐅᑎᖏᓐᓄᑦ. ᑭᖑᓪᓕᕐᒥᑦ ᑕᑯᓐᓇᖅᐳᒍᑦ ᑐᒃᓯᕋᐅᑎᓕᐅᕐᓂᐊᕐᓗᑕ, ᐊᑐᕐᓗᑕ 
ᑐᑭᓯᒋᐊᕈᑎᔅᓴᐅᔪᓂᑦ ᐱᓕᕆᐊᖑᒌᖅᓯᒪᔪᓂᑦ ᐊᒻᒪᓗ ᑐᑭᓯᒋᐊᕈᑎᔅᓴᐃᑦ ᒫᓐᓇᐅᔪᖅ ᓄᐊᑕᐅᒌᖅᓯᒪᓪᓗᑎᒃ 
ᑎᑎᖅᑲᐃᑦ ᖃᐅᔨᓴᕐᓂᕐᒧᑦ ᐊᒻᒪᓗ ᓄᐊᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᕿᑎᖅᑰ, ᒪᐃ 20, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

314

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᖅᓯᒐᕕᑦ ᐱᓕᕆᐊᕆᔭᔅᓯᓐᓂᑦ ᐋᓐᓂᐊᕕᓕᐊᖅᑐᑎᒃ 
ᐊᐅᓪᓚᖃᑦᑕᖅᑐᓄᑦ. ᑐᑭᓯᔪᒪᕗᖓ ᐊᒥᓱᓕᐅᖅᓯᒪᔪᓂᑦ ᑐᓂᔭᐅᔪᓐᓇᕐᒪᖔᑦᑕ ᑐᑭᓯᒋᐊᕈᑎᔅᓴᓂᑦ 
ᕿᒥᕐᕈᔪᓐᓇᖁᓪᓗᑕ ᖃᖓᑐᐃᓐᓇᒃᑯᑦ. ᐅᖃᓕᒫᕈᒪᕙᒃᑲ ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓄᑦ 
ᐊᑭᓕᐅᑕᐅᕙᑦᑐᑦ ᐊᖏᔪᒻᒪᕆᐅᒻᒪᑕ ᑮᓇᐅᔭᑎᒍᑦ ᐸᕐᓇᐅᖅᑎᓂᒃ, ᑖᒃᑯᐊ $71-ᒥᓕᐊᓐ ᐊᖏᔪᒻᒪᕆᐅᒻᒪᑕ. 
 
ᑐᑭᓯᔪᒪᕗᖓ, ᐃᒃᓯᕙᐅᑖᖅ, ᐊᖓᔪᖅᑳᖅ ᐅᖃᐅᔾᔨᔪᓐᓇᖅᐸᑦ ᐋᖅᑮᔅᓯᒪᔭᖏᑦ 2004-2005-ᒧᑦ 
ᓈᒻᒪᓐᓂᐊᕋᓗᐊᕐᒪᖔᑕ ᐱᑕᖃᖁᔭᐅᔪᓄᑦ. ᐊᕐᕌᓂᐅᓚᐅᖅᑐᖅ ᓇᓚᐅᑦᑖᓚᐅᕋᔅᓯ $29-ᒥᓕᐊᓂᒃ 
ᐊᑭᖃᓕᓚᐅᕐᒪᑕᓕ $48 ᐅᕝᕙᓘᓐᓃᑦ $49-ᒥᓕᐊᓂᒃ. ᓇᓗᓇᐃᖅᓯᔪᓐᓇᖅᐲᑦ ᓈᒻᒪᓐᓂᐊᕋᓗᐊᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᑦ ᐊᐱᖅᑯᑎᒋᕋᑖᖅᑕᕐᓄᑦ, 
ᕿᒥᕐᕈᓂᖅᑕᖃᖅᐳᖅ ᒫᓐᓇᐅᔪᖅ ᖃᐅᔨᑐᐊᕈᑦᑕ, ᖃᐃᓂᐊᖅᐳᒍᑦ ᑭᐅᔾᔪᑎᖃᕐᓗᑕ ᐃᓕᓐᓄᑦ ᑖᒃᓱᒧᖓ 
ᕿᒥᕐᕈᓂᕐᒧᑦ. ᖃᐅᔨᒪᓕᑐᐊᕈᑦᑕ, ᖃᐅᔨᒃᑲᐃᓂᐊᖅᐳᒍᑦ ᐃᓕᒃᓯᓐᓂᒃ. 
 
ᐊᐃᑉᐸᖓ ᐊᐱᖅᑯᑎ ᑕᒪᑐᒧᖓ ᐊᐱᕆᓂᐊᖅᐸᕋ ᑐᒡᓕᕋ ᑭᐅᖁᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓂᒃᑳᖑᔪᕐᓕ ᐊᑐᐃᓐᓇᐅᓕᖅᑐᖅ ᐊᓪᓚᕕᑦᑎᓐᓂ ᑭᓯᐊᓂᓕ 
ᖃᐅᔨᒐᓱᑦᑎᐊᖅᑐᒍᑦ, ᓯᕗᓪᓕᖅᐹᒥ, ᑖᓐᓇ ᐅᓂᒃᑳᖅ ᓴᖅᑭᑕᐅᒍᓐᓇᕐᒪᖔᖅ, ᐊᒻᒪᓗ ᐊᐃᑉᐹᒍᑦ, ᑖᒃᑯᑎᒎᓇ 
ATIPPᒃᑯᑦ ᒪᓕᒐᕋᓛᖅ, ᐊᓯᐊᑎᒍᑦ ᑐᑭᓯᐅᒪᔾᔪᑎᒥᒃ. ᒫᓐᓇᐅᔪᖅ ᖃᐅᔨᓴᖅᑐᒍᑦ ᑖᓐᓇ ᑐᑭᓯᐅᒪᔾᔪᑎ 
ᓴᖅᑭᑕᐅᒍᓐᓇᕐᓂᐊᕐᒪᖔᖅ ᒪᓕᓪᓗᒍ ᐋᖅᑭᒃᓯᒪᓂᖓ, ᐅᖃᐅᓯᐅᓚᐅᖏᑎᓪᓗᒍ. ᐊᔪᕈᓐᓃᓂᐊᖅᑐᒍᑦ, ᐃᒻᒪᖃ, 
ᒫᓐᓇᕈᓗᒃ ᑭᐅᓚᑦᑖᕈᓐᓇᖅᓯᓗᑕ ᑕᒪᑐᒧᖓ, ᑭᓯᐊᓂᓗᑕᐅᖅ, ᖃᐅᔨᒪᓇᓱᒃᑎᐊᕋᑦᑕ ᑖᓐᓇ ᐅᓂᒃᑳᖅ 
ᐱᓕᕆᐊᖑᓚᐅᕐᓂᖓᓂᒃ, ᑖᒃᑯᐊ KCGᒃᑯᑦ, ᐱᖓᔪᒋᔭᐅᓪᓗᑎᒃ ᓯᓚᑖᓂ, ᓈᒻᒪᓴᖏᔾᔪᑎᖃᒻᒪᖔᑕ ᐅᕙᑦᑎᓐᓄᑦ 
ᓴᖅᑮᓂᐊ ᕈᑕ ᑐᑭᓯᒍᑎᓂᒃ. ᑖᒃᑯᑎᒎᓇ ATIPP ᒪᓕᒐᕋᓛᖅ, ᖃᐅᔨᒪᒐᑦᓯ, ᐅᕙᑦᑎᓐᓄᑦ ᐊᑐᕆᐊᓕᑦᑕᖃᒻᒪᑦ 
ᖃᐅᔨᓴᕐᓂᖃᕐᓗᑕ. ᒫᓐᓇᐅᔪᖅ ᑕᒪᔾᔭ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒐᔭᕋᒪ ᐊᑭᓖᓂᐊᕐᕈᑦᑕ, ᒐᕙᒪᐅᓗᑕ, ᐊᑭᓖᓂᐊᕐᕈᑦᑕ ᖃᐅᔨᒪᔨᑕᒥᒃ 
ᐱᓕᕆᓂᐊᖅᑐᒥᒃ ᐱᖁᑎᒋᔭᑦᑎᓐᓄᑦ, ᐊᐱᕆᔭᕆᐊᖃᖏᑕᕗᑦ ᓴᖅᑮᔪᓐᓇᕐᒪᖔᑦᑕ. ᒪᓕᒐᓕᐅᖅᑎᐅᒐᑦᑕ ᐃᓄᓐᓄᑦ 
ᑐᑭᓯᑎᑦᑎᔨᐅᓗᑕ ᑕᐃᒪᓕ ᐃᓱᒪᕗᖓ ᐅᖃᖃᑎᖃᓕᕈᕕᑦ ᑖᒃᑯᓂᖓ ᑐᑭᓯᑎᓐᓂᐊᖅᐸᑎᑦ. 
 
ᐃᓱᒪᓪᓗᖓ, ᐃᒃᓯᕙᐅᑖᖅ, ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᐱᓚᐅᕐᕋᑦᑕ ᐊᑦᔨᖓᓂᒃ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐃᑲᔪᖅᐸᑦᑕᖏᑦ ᐊᐅᓚᖃᑦᑕᓂᕐᒧᑦ ᓈᓴᐅᑎᖏᓐᓂᒃ 
ᐃᑲᔪᖅᑕᐅᒍᓐᓇᖅᑐᓄᑦ ᐊᒻᒪᓗ ᐊᐃᑉᐸᖃᕆᐊᖃᑦᑎᓪᓗᒋᑦ. ᐅᓪᓗᖓ ᑎᑎᖅᑕᐅᓯᒪᓚᐅᕐᒪᑦ ᐃᐳᕈ 2001, 
ᐃᓱᒪᓪᓗᖓ ᐅᓪᓗᒥᒧᑦ ᐱᓕᕆᐊᖑᓯᒪᕙᖃᐃ. ᖃᐅᔨᓴᖅᓯᒪᔪᖃᑉᐸ ᑖᒃᓱᒧᖓ ᖄᖏᖅᑐᓂ ᑎᓴᒪᐃᑦ ᐊᕐᕌᒍᓂ 
ᑲᔪᓯᑦᑎᐊᕐᓂᖃᒻᒪᖔᖅ, ᐅᕝᕙᓘᓐᓃᑦ ᐋᖅᑭᒋᐊᕆᐊᖃᒻᒪᖔᖅ. ᐅᖃᐅᓯᖃᕈᓐᓇᖅᑮᑦ ᑕᒪᑐᒧᖓ ᐊᕐᓈᖅ 
ᐊᖓᔪᖅᑳᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓈᖅ ᐊᖓᔪᖅᑳᖅ. 

ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓕᕆᔨᑕᖃᑦᑐᖅ ᕿᒥᕐᕈᓕᖅᑐᐃᑦ 
ᑖᒃᓱᒥᖓ. ᐱᐊᓂᑐᐊᖅᐸᑕ ᕿᒥᕐᕈᓂᕐᒥᓂᒃ ᐃᓕᒃᓯᓐᓅᕐᓂᐊᖅᐳᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔾᔪᑎᒋᔭᕋ ᑖᓐᓇ ᐊᑐᐊᒐᖅ ᐊᑲᐅᖏᓕᐅᕈᑎᒋᔫᔮᕋᑦᑎᒍᑦ ᕿᑎᕐᒥᐅᓂ. 
ᐊᒥᓱᑦ ᐃᓄᐃᑦ ᖃᐃᖃᑦᑕᕐᒪᑖ ᐅᕙᓐᓄᑦ ᐊᑲᐅᒃᓴᖏᑦᑐᑎᒃ ᐊᒻᒪᓗ ᐅᖃᐅᓯᐅᔪᓂᒃ ᑕᒪᑐᒧᖓ ᐊᐅᓚᖃᑦᑕᖅᑐᓄᑦ 
ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖅ, ᐊᒻᒪᓗ ᑭᒃᑯᑦ ᐊᐃᑉᐸᖃᕈᓐᓇᕐᒪᖔᑕ, ᐊᒻᒪᓗ ᐊᐃᑉᐸᖃᕈᓐᓇᖏᑦᑐᑦ ᐊᒻᒪᓗ 
ᑐᑭᓯᔭᐅᖏᑎᐊᖅᑐᓂ ᑖᓐᓇ. 
 
ᐃᓄᐃᑦ ᑐᑭᓯᖏᑦᑕᕋᐃᒐᒥᒃ, ᐊᑲᐅᖏᓕᐅᕈᑎᖃᓕᖃᑦᑕᕐᒪᑕ. ᑕᑯᓇᒃᑲᒪ ᐊᑦᔨᒌᖏᑦᑐᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ 
ᐆᑦᑐᕋᐅᑎᑦ, ᐊᒻᒪᓗ ᐊᕕᒃᓯᒪᓂᖏᑦ, ᐃᖅᑲᑦᑐᐃᕕᒃᑯᑦ ᐃᑲᔪᖅᑎᒥᒃ ᐃᑲᔪᖅᑎᖃᕆᐊᖃᑦᑑᔮᓐᓇᕐᒪᕆᑦᑐᖅ.. 
ᑎᑎᕋᖅᑕᐅᓂᑰᒻᒪᑦ ᐃᖅᑲᑦᑐᐃᕕᒃᑯᑦ ᐃᑲᔪᖅᑎᖓᓄᑦ? ᖃᐅᔨᒪᖏᑦᑐᖓ ᑭᓯᐊᓂᓕ 
ᐱᔭᕆᐊᑭᒃᑑᑎᒐᓱᐊᕆᐊᖃᑦᑕᕗᑦ, ᐃᓚᖏᑦ ᐱᓯᒪᓗᒋᑦ ᐊᑐᐊᒐᐃᑦ ᐱᒡᒐᓇᖏᑦᑐᑦ ᐃᓄᓐᓄᑦ ᑐᑭᓯᔭᐅᓂᐊᖅᑐᑦ 
ᐊᒻᒪᓗ ᐱᓕᕆᑎᓪᓗᒋᑦ ᓄᓇᕗᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᐊᒐᖅ, ᐊᑐᕋᓱᖃᑦᑕᖅᑕᕗᑦ ᐊᑐᐊᒐᖅ 
ᐊᔪᓐᓇᖏᑦᑕᕋᐃᒻᒪᑦ. ᖃᐅᔨᒪᔪᒍᑦ ᐃᓄᒃ ᐃᓐᓇᑐᖃᐅᓕᕋᒥ, ᐅᕝᕙᓘᓐᓃᑦ ᐋᓐᓂᐊᖃᓕᕈᓂ ᐋᖅᑭᒐᔅᓴᐅᖏᑦᑐᒥᒃ, 
ᐋᓐᓂᐊᖃᑦᑐᑦ, ᐅᖃᕈᓐᓇᖏᒃᑯᑎᒃ ᖃᓪᓗᓈᑎᑐᑦ, ᑐᓵᔨᖃᕆᐊᖃᕈᑎᒃ, ᓇᔅᓴᕈᓐᓇᖅᑐᑦ ᑐᓵᔨᒃᓴᒥᓂᒃ, 
ᐃᓅᓱᓗᐊᕈᑎᒃ ᐊᐅᓚᕐᓗᑎᒃ ᐃᒻᒥᓂᒃ, ᐊᐃᑉᐸᖃᕈᓐᓇᖅᑐᑦ. 
 
ᑲᒪᒋᔭᐅᓂᖅ ᖃᓂᑦᑐᒥ ᐊᖏᕐᕋᒧᑦ ᐱᓕᕆᐊᖃᕐᓂᐊᖅᑐᒍᑦ ᐱᒡᒐᓇᖏᓂᖅᓴᒃᑯᑦ ᒫᓐᓇᑦᑎᐊᕈᓗᒃ ᑐᓂᓯᒐᑦᑕ 
ᐋᓐᓂᐊᕕᓐᓄᑦ, ᐱᖓᓱᐃᑦ ᐋᓐᓂᐊᕖᑦ ᓄᓇᕗᒻᒥ, ᐊᒻᒪᓗ ᐊᑐᕐᓂᐊᕐᕆᓪᓗᑕ ᑲᒪᒋᔭᖃᕐᓂᕐᒥᒃ ᖃᓂᕐᓂᖅᓴᒧᑦ 
ᐊᖏᕐᕋᒧᑦ. ᓇᓗᖏᓚᖓ ᐊᐅᓚᑦᑎᑎᐊᕐᓂᖅᓴᐅᒍᓐᓇᕐᓂᐊᕐᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐲᑕᓴ. 
 
ᐲᑕᓴᓐ: ᑕᕝᕙᑐᐊᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕋ, ᐃᒃᓯᕙᐅᑖᖅ, ᐱᔾᔪᑎᖃᕐᑐᖅ ᐊᖓᔪᖅᑳᑉ 
ᐅᖃᐅᓯᕆᖅᑲᐅᔭᖏᓐᓂ. ᑕᒪᓐᓇ ᕿᑎᖓᓃᑦᑐᖅ ᑕᑯᔭᐅᔭᕆᐊᓕᓐᓄᑦ ᐱᔨᑦᑎᕋᕐᓂᐅᔪᖅ ᖃᓄᖅ ᐋᖅᑭᑦᑕᐅᒐᔭᖅᑲ? 
ᖃᐅᔨᓴᖅᑕᐅᓯᒪᕚ ᑕᒪᓐᓇ? ᐃᓱᒪᔅᓴᖅᓯᐅᕈᑎᖃᓚᐅᖅᑳᑦ ᐊᐅᓚᑦᑎᔨᐅᔪᓄᑦ ᐊᒻᒪᓗ ᑕᒪᓐᓇ ᓇᒦᒃᑲᔭᕐᒪᖔᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᖃ ᑭᐅᑎᓐᓂᐊᖅᑲᕋ 
ᐊᐱᖅᑯᓯᐅᔪᒥᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐱᓚᐃ. 

ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒦᓐᓂᕆᓂᐊᖅᑕᖓᓂ, ᑕᒪᓐᓇ ᖃᐅᔨᔭᐅᓚᐅᖅᐸᓚᐃᙱᓚᖅ. ᐅᑉᐱᕆᔭᕋᓕ 
ᑕᒪᓐᓇ ᐱᖃᓯᐅᑎᓂᐊᖅᑐᒋᓪᓗᒍ ᖃᓄᐃᓕᐅᕈᑕᐅᓂᐊᓕᖅᑐᒧᑦ ᓯᕗᒧᐊᖅᑎᑦᑎᓂᕐᒥᑦ ᓇᒥ ᐊᑲᐅᓛᖑᒐᔭᕐᒪᖔᖅ 
ᑕᒪᓐᓇ ᐱᔨᑦᑎᕋᕐᓂᐅᔪᖅ ᐱᔾᔪᑎᒋᓗᒍ ᐊᒻᒪᓗ ᖃᐅᔨᓪᓚᕆᓚᐅᖅᐸᓚᐃᙱᓚᒍᔅᓱᓕ ᓇᒦᒃᑲᔭᕐᒪᖔᖅ. ᑕᒪᓐᓇ 
ᐱᖃᓯᐅᔾᔭᐅᒋᐊᖃᕐᓂᐊᑐᖅ ᖃᓄᐃᓕᐅᕈᑕᐅᔪᒧᑦ. 
 
ᑕᒪᓐᓇ ᖃᓄᖅ ᐊᐅᓚᓂᖃᕋᔭᕐᒪᖔᖅ ᑕᑯᔭᐅᔭᕆᐊᓕᓐᓄᑦ ᐊᓪᓚᕕᐅᒐᔭᖅᑐᑦ, ᑕᑯᓐᓇᖑᐊᖅᑕᕐᓂᑦ ᖃᓄᖅ ᑕᒪᓐᓇ 
ᐃᖏᕐᕋᓂᖃᕋᔭᕐᒪᖔᖅ ᐅᖃᐅᓯᖃᕈᓐᓇᖅᑯᖓ, ᐃᓱᒪᙳᐊᑲᐃᓐᓇᕈᕕᑦ, ᐱᖓᓱᓂᑦ ᒥᑭᓂᖅᓴᓂᑦ ᐊᓪᓚᕕᐅᔪᓂᑦ 
ᐊᐅᓚᑦᑎᕙᑦᑐᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ. ᑖᓐᓇ ᕿᑎᖓᓃᑦᑐᖅ ᐊᐅᓪᓚᑦᑎᔨᐅᒐᔭᖅᑐᖅ ᑐᑭᖃᖅᑯ 
ᐱᑕᖃᕋᔭᖅᑯᒍᑦ 1-800 ᓈᓴᐅᑎᓕᒻᒥᑦ ᐅᖄᓚᕕᔅᓴᒥᑦ ᐊᐅᓪᓚᖅᑐᖃᕆᐊᖃᓕᕐᓂᖅᑲᑦ ᓇᒧᑐᐃᓐᓇᖅ 
ᐋᓐᓂᐊᕕᓕᐊᖅᑐᒥᑦ, ᑖᓐᓇ ᐅᖄᓚᕕᐅᒐᔭᖅᑯ ᐊᓪᓚᕕᐅᔪᖅ. ᐃᓄᓐᓂᑦ ᐃᖅᑲᓇᐃᔭᖅᑎᖃᕋᔭᖅᑯᒍᑦ 
ᐅᖃᕈᓐᓇᖅᑐᓂᑦ ᐅᖃᐅᓯᐅᔪᓂᑦ ᐊᒻᒪᓗᑦᑕᐅᖅ ᐱᔨᑦᑎᕋᕐᓂᐅᔪᖅ ᐊᑲᐅᓈᑦᑎᐊᖁᓗᒍ. 
 
ᐅᖄᓚᔪᖃᕇᖅᑲᑦ ᑎᑎᖅᑕᐅᓗᓂ ᐊᒻᒪᓗ ᖃᐅᔨᒐᓱᑦᑕᖅᑯᑦ ᖃᖓᒃᑯᑦ ᐊᒻᒪᓗ ᓇᒧᙵᕆᐊᖃᕐᒪᖔᖅ ᖃᕋᓴᐅᔭᒧᑦ 
ᑎᑎᖅᑕᐅᓗᓂᑦ ᐊᒻᒪᓗ ᑕᒪᒃᑯᐊ ᐋᖅᑭᑦᑕᐅᓕᕋᔭᖅᑯᑦ ᖃᖓᑦᑕᐅᑎᔅᓴᖏᑦ, ᑐᔪᕐᒥᕕᔅᓴᖓ, ᐊᒪᓗ ᓅᑦᑎᖅᑕᐅᓂᖓ 
ᐱᒋᐊᖅᑲᑕ, ᓄᓇᓕᓐᓂᑦ ᐊᒻᒪᓗ ᓇᒧᙵᕋᓱᓐᓂᕆᔭᖓᓄᑦ. 
 
ᐱᔪᓐᓇᐅᑎᐅᔪᖅ ᐅᕝᕙᐅᕗᖅ ᑲᑎᑎᕆᓂᖅ ᐅᕝᕙᓘᓐᓃᑦ ᖃᐅᔨᓴᕐᓂᖅ ᑭᓲᓂᖏᓐᓂ ᐊᒻᒪᓗ ᖃᓄᑎᒋ ᐱᕙᒻᒪᖔᑕ, 
ᑕᑯᒋᐊᕈᓐᓇᖅᑯᒍ ᖃᓄᖅ ᑕᒪᒃᑯᐊ ᖃᖓᑦᑕᐅᑎᖏᑦ ᐊᔾᔨᐅᖏᑦᑐᓄᑦ ᐱᔨᑦᑎᕋᐅᑎᓄᑦ ᐊᒻᒪᓗ ᑕᕝᕘᓇ 
ᖃᐅᔨᒋᐊᒃᑲᓐᓂᕈᓐᓇᕆᕗᒍᑦ ᐃᓄᐃᑦ ᐊᐅᓪᓚᑎᖏᓪᓗᒋᑦ ᖃᖓᑕᓲᓕᕆᔨᒃᑯᑦ ᐊᐅᓪᓚᕐᕕᒋᖃᑦᑕᖅᑕᖏᓐᓄᑦ, 
ᐃᒻᒪᖃᖃᐃ ᐊᑭᓕᖅᑕᐅᓯᒪᔪᒥᑦ ᖃᖓᑕᓲᒥᑦ ᐊᑐᖔᕈᓐᓇᕋᔭᖅᑯᑦ ᐅᓪᓛᒃᑯᑦ ᑕᑯᔭᐅᕕᔅᓴᖓᓄᑦ ᐊᒻᒪᓗ 
ᖃᖓᑦᑕᖅᑎᓕᕐᒥᓗᒋᑦ ᐅᓐᓄᒃᑯᑦ. 
 
ᑕᐃᒪ, ᐊᔾᔨᒌᙱᑦᑑᑕᐅᕗᑦ ᐱᔪᓐᓇᐅᑎᐅᔪᓐᓇᖅᑐᑦ, ᐅᐱᕈᓱᒃᐳᖓ, ᑕᒪᓐᓇ ᐱᐅᓯᕚᓪᓕᕆᐊᖃᕐᓂᖓᓄᑦ 
ᐱᔨᑦᑎᕋᕐᓂᐅᔪᖅ. ᐃᓄᐃᑦ ᖁᕕᐊᑉᐸᒻᒪᑕ ᓄᓇᓕᓐᓄᑦ ᐊᐅᓪᓚᖅᑎᑕᐅᓴᕋᐃᑦᑎᓪᓗᒋᑦ, ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᒪᕐᕉᓐᓂᒃ ᐅᓪᓘᓐᓂᒃ ᑕᑯᔭᐅᓚᙱᓐᓂᖏᓐᓂ ᐊᒻᒪᓗ ᑕᒪᓐᓇ ᐅᓪᓗᒥᐅᔪᖅ ᐊᑐᖅᑐᐅᕙᒃᐳᖅ, ᐱᔪᓐᓇᕐᓂᑕᖃᖅᑯ 
ᐊᒻᒪᓗ ᓇᐃᓈᕋᓱᓪᓗᒍ ᐊᐅᓪᓚᖅᓯᒪᓂᖓ ᑕᒫᓃᒋᐊᖃᕐᓂᖏᓐᓂ ᐅᕝᕙᓘᓐᓃᑦ ᑐᔪᕐᒥᕕᒻᒦᒋᐊᖃᕐᓂᖏᓐᓂ. 
 
ᑕᐃᒪᓕ, ᐃᓱᒪᒋᕙᕋ ᐱᔪᓐᓇᑎᑦᑎᓂᐊᖅᑐᒋᓪᓗᒍ ᐅᕙᑦᑎᓐᓄᑦ, ᐃᒻᒪᖃ, ᖃᐅᔨᑦᑎᐊᕋᓱᐊᕐᓂᕐᒥᑦ ᖃᓄᐃᓕᐅᖅᑐᓂᑦ 
ᖃᖓᑐᐃᓐᓇᒃᑯᑦ ᐋᓐᓂᐊᕕᓕᐊᖅᓯᒪᔪᓕᒫᓄᑦ, ᓇᓕᐊᓃᒻᒪᖔᑕ ᓄᓇᓕᓐᓂ ᐊᒻᒪᓗ ᐱᔪᓐᓇᑎᑦᑎᓂᐊᖅᑐᒋᓪᓗᒍ 
ᐱᐅᓯᕚᓪᓕᑎᑦᑎᓂᕐᒥᑦ ᐱᔨᑦᑎᕋᐅᑎᐅᔪᒥᑦ. 
 
ᑐᓴᖅᐸᑦᑕᑎᒍᑦ ᐋᓐᓂᐊᕕᓕᐊᖅᑐᓂᑦ ᐊᒻᒪᓗ ᐃᓚᖏᓐᓂ ᓄᓇᕗᑦ ᓯᓚᑖᓅᕈᒪᓗᐊᖅᐸᖏᒻᒪᑕ. ᑕᐃᒪ, 
ᐱᐅᓯᕚᓪᓕᑎᑦᑎᓂᕐᒥᑦ, ᐊᓪᓛᓘᓐᓃᑦ ᒥᑭᓪᓕᑎᒋᐊᕐᓗᒍ ᐊᐅᓪᓚᖅᓯᒪᓂᕆᓂᐊᖅᑕᖓ ᓄᓇᖓᓐᓂ, ᐊᒻᒪᓗᑦᑕᐅᖅ 
ᑕᒪᓐᓇ ᐱᔪᓐᓇᑎᓐᓂᐊᕋᑦᑎᒍᑦ ᐱᔨᑦᑎᕋᐅᑎᑦᑎᓐᓂ ᓄᓇᕗᒻᒥ. 
 
ᐃᖅᑲᐅᒪᓗᑎᑦ ᐅᖃᐅᓯᕆᖅᑲᐅᔭᓐᓂ ᐅᐊᑦᑎᐊᕈ ᑖᒃᑯᐊ ᐱᖓᓲᔪᑦ, ᒪᕐᕉᒃ ᐅᖁᒪᐃᓐᓂᓂᐊᕐᕕᐅᔫᒃ ᐊᒻᒪᓗ 
ᓄᑖᖑᓂᐊᖅᑐᖅ ᐋᓐᓂᐊᕕᔅᓴᖅ, ᑕᒪᒃᑯᐊ ᓄᓇᕗᒻᒥᐅᓄᑦ ᐊᑐᖅᑕᐅᔪᓐᓇᕐᖓᑕ. ᑕᐃᒪ, 
ᐱᔪᓐᓇᐅᑎᖃᑐᐃᓐᓇᕆᐊᖃᖅᑯᒍᑦ ᐊᐅᓪᓚᑎᑦᑎᓂᕐᒥᑦ ᐋᓐᓂᐊᕕᓕᐊᖅᑐᔅᓴᒥᑦ ᐊᓯᐊᓄᑦ ᓄᓇᓕᓐᓄᑦ ᑖᓐᓇ 
ᐱᔨᑦᑎᕋᕐᓂᐅᔪᖅ ᐊᑐᐃᓐᓇᐅᔪᒧᑦ ᐊᒻᒪᓗ ᐊᐅᓪᓚᑎᑦᑎᔨᓕᕆᓂᐅᔪᑦ ᐋᖅᑮᔪᓐᓇᕋᔭᖅᑯᑦ ᑕᐃᒪᓐᓇᐃᑦᑐᓂᑦ. 
ᐅᓪᓗᒥᐅᔪᖅ ᐊᑐᖅᑕᐅᕙᑦᑐᖅ ᐱᒡᒐᓇᖅᑐᒻᒪᕆᐅᕗᖅ ᐊᐅᓚᑎᒐᓱᒃᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᖓ ᐊᔾᔨᒋᕙᐅᑉ ᐊᖓᔪᖅᑳᑉ ᑐᖏᓕᖓᑕ ᐅᕙᓐᓄᑦ 
ᐅᖃᐅᓯᕆᖅᑲᐅᔭᖓᓂᑦ, ᐃᑉᐱᒍᓱᒃᐳᖓᓕ ᑕᐃᒪᓐᓇ ᐱᔭᐅᓂᐊᖅᑐᒋᓇᒍ ᐊᒻᒪᓗ ᐅᖃᐅᓯᕆᓯᒪᕙᕋ 
ᑲᑎᒪᑐᐃᓐᓇᓂᑦᑎᓐᓂ. 
 
ᑐᓴᓚᐅᖅᐳᒍᑦ ᐸᓖᓰᑦ ᐊᑭᕋᕆᐊᖃᙱᑦᑐᒥᑦ ᐅᖄᓚᐅᑎᖃᕐᒪᑕ ᐃᖃᓗᓐᓂᑦ ᑭᐅᔭᐅᕙᑦᑐᑎᒃ 
ᓄᓇᓕᖓᓐᓂᐅᙱᑦᑐᖔᖅ. ᐊᔾᔨᒌᙱᑦᑑᑎᐅᒻᒪᑕ ᓯᕿᙳᔭᐃᑦ ᓄᓇᕗᒻᒥ. ᒪᕐᕉᓐᓂᒃ ᐃᑲᕐᕌᓐᓂᒃ ᐊᔾᔨᒌᓐᓇᑎᒃ 
ᕿᑎᕐᒥᐅᓂᑦ ᑕᒫᓂᓗ ᑭᕙᓪᓕᕐᒥᓗ ᐋᖅᑮᓯᒪᙱᑦᑎᐊᕐᒪᑕ ᖃᓄᐃᓕᖓᓂᐊᕐᒪᖔᑕ ᓯᕿᙳᔭᒃᑯᑦ. 
ᑕᐃᒪᐃᓕᖓᖅᑰᕆᕗᖅ ᐸᓖᓯᒃᑯᑦ ᐊᐅᓚᑕᖏᑦ ᒫᓐᓇᐅᔪᖅ. ᐊᒻᒪᓗ ᐅᖃᐅᔾᔨᒋᐊᖅᑏᑦ ᐱᔭᕇᖅᓯᓚᐅᙱᒻᒪᑕ ᓱᓕ 
ᐅᓂᒃᑳᓕᐊᖏᓐᓂᑦ ᐊᒻᒪᓗ ᐅᖃᖅᑲᐅᒐᕕᑦ ᐱᓕᕆᐊᔅᓴᐃᑦ ᐱᔭᕇᖅᑕᐅᒋᐊᖃᖅᑐᑎᑦ ᓱᓕᐅᒻᒪᑦ. 
 
ᐊᑕᐅᑦᑎᒦᓐᓂᖅᐸᑕ ᐊᐅᓚᑕᐅᓂᖏᑦ ᐊᐅᓚᓂᖃᑦᑎᐊᕐᓂᖅᓴᐅᒐᔭᖅᑐᒋᕙᒃᑲ. ᐱᐅᓂᖅᓴᐅᒐᔭᖅᑐᒋᕙᒃᑲ, 
ᐅᑦᑑᑎᒋᓪᓗᒍ, ᑲᖏᖅᖠᓂᕐᒥ ᐊᑲᐅᙱᓕᐅᕈᑎᐅᓱᒋᕙᕋ ᐃᖅᑲᓇᐃᔭᖅᑎᖏᑦ ᒪᒃᑯᑦᑑᑎᐅᓗᐊᕐᒪᑕ. 
 
ᒪᓕᓐᓇᑎᒃ ᑳᓐᑐᕌᒃᑯᑦ ᐊᑐᐊᒐᕐᓂᑦ ᐊᒻᒪᓗ ᑮᓇᐅᔭᓂᒃ ᓈᓴᐃᔨᕐᔪᐊᖅ ᐅᖃᖅᓯᒪᒻᒪᑦ ᑳᓐᑐᕌᖃᙱᓐᓂᕋᖅᑐᑎᒃ, 
ᑕᑯᒋᐊᕈᕕᐅᒃ ᑮᓇᐅᔭᓂᒃ ᓈᓴᐃᔨᕐᔪᐊᑉ ᐅᓂᒃᑳᓕᐊᖏᑦ, ᐅᖃᐅᔾᔨᒋᐊᖅᓯᒪᒻᒪᑕ ᒐᕙᒪᒃᑯᓐᓂᑦ, 
ᓈᒻᒪᙱᓐᓂᕋᐃᓪᓗᑎᒃ ᑭᓯᐊᓂ ᐃᒪᐃᒍᒪᕗᒍᓪᓕ, ᐊᐅᓪᓚᖃᑦᑕᖅᑐᖅᑕᖃᕐᓂᐊᖅᐸᑦ, ᑭᕙᓪᓕᕐᒥᐅᒋᐊᖃᖅᑐᒋᒐᒃᑯ 
ᐅᕝᕙᓘᓐᓃᑦ ᑲᖏᖅᖠᓂᕐᒥᑦ. 
 
ᐊᑑᑎᑕᖃᓪᓚᑦᑖᙱᒻᒪᑦ ᐊᐅᓚᑦᑎᔨᑕᖃᕋᓗᐊᖅᑐᓂ, ᐊᖓᔪᖅᑳᑉ ᑐᖏᓕᐊ, ᑭᓯᐊᓂ 
ᑭᐅᔾᔪᑎᑕᖃᓪᓚᑦᑖᓚᐅᖅᓯᒪᙱᒻᒪᑦ. ᐊᐅᓪᓚᖃᑦᑕᖅᑐᓕᕆ ᑎᑎᕋᖅᐸᑦᑐᓂ ᐊᑎᕐᓂᑦ ᐊᒻᒪᓗ ᑐᒃᓯᕋᖅᑕᐅᔪᓂᑦ 
ᐅᖃᖅᑐᓂᓗ ᐃᓱᓕᕝᕕᖃᕐᓂᕋᐃᓪᓗᓂ ᖃᖓᒃᑰᒐᔭᕐᓂᖓᓂᑦ. ᐃᓱᓕᕝᕕᖓ ᐊᓪᓛᑦ ᑎᑭᓚᐅᖅᑎᓐᓇᒍ 
ᓄᖅᑲᑎᑦᑎᖃᑦᑕᕐᒪᑕ. (ᑐᓵᔨ ᓄᖅᑲᖅᐳᖅ) ᐱᖓᓲᔪᖅᑐᑦ ᑕᖅᑮᑦ ᐱᔨᓯᕐᓂᕐᒧᑦ ᐊᑕᐅᓯᕐᒥᑦ ᖃᖓᑕᓲᕐᒥᑦ ᐊᑐᖅᑐᑎᒃ 
ᑳᓐᑐᕌᖃᙱᑦᑐᒥᑦ. (ᑐᓵᔨᒃᑯᑦ) ᑳᓐᑐᕌᓄᑦ ᐊᑐᐊᒐᐃᑦ ᓱᕋᐃᒻᒪᑕ ᑮᓇᐅᔭᓕᕆᓂᕐᒧᑦ ᒪᓕᒐᕐᒥᑦ ᐅᕙᖓ 
ᖃᐅᔨᒪᔭᖓᒍᑦ. ᑕᐃᒪᐃᓕᖓᓂᐊᕐᒪᑕ. 
 
ᐊᑕᐅᓰᓐᓇᕐᒨᖓᒋᐊᖃᙱᓚᖅ ᖃᖓᑕᓲᓕᕆᔨᒧᑦ ᑭᓯᐊᓂ ᒪᑐᐃᖓᓗᓂ ᑲᓇᐃᑎᐊᓐᑯᓐᓄᑦ ᐊᒻᒪᓗ ᕘᔅᑎᐅᒃᑯᓐᓄᑦ 
ᖃᖓᑕᓲᓕᕆᔨᑑᙱᒻᒪᑕ ᓄᓇᕗᒻᒥ. ᑭᕙᓪᓕᕐᒥᑦ ᑳᒻ ᐃᐅᒃᑯᑦ, ᓯᑲᐃᕗᑦ, ᐊᒻᒪᓗ ᑭᕙᓪᓕᖅ ᐃᐊᒃᑯᑦ. ᕿᓯᑎᕐᒥᐅᓂᑦ 
ᐊᔾᔨᒌᙱᑦᑑᑎᐅᖅᑰᕆᕗᑦ ᖃᖓᑕᓲᓕᕆᔩᑦ. ᑕᒪᒃᑯᐊ ᐃᓱᒪᒋᒋᐊᖃᕋᕕᒋᑦ, ᑎᑎᖅᑲᓕᒫᓵᑦ ᑐᓂᔭᐅᓚᐅᖅᑐᑦ 
ᕼᐋᒻᓚᒃᑯᓐᓄᑦ ᐅᖃᐅᔾᔨᒋᐊᖅᑐᑦ ᑲᑎᑎᕆᒋᐊᖃᕐᓂᖏᓐᓂᑦ. 
 
ᐊᑎᓕᐅᖅᑎᑦᑎᔪᖃᓚᐅᕆᕗᖅ ᑕᓪᓕᒪᓄᑦ ᒪᓕᒐᓕᐅᖅᑎᓄᑦ. ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᑦ 
ᐱᖁᔨᕈᖔᕈᑎᓕᐅᓚᐅᕆᕗᑦ ᐊᕐᕌᓂ. ᐊᑕᐅᓰᓐᓇᕐᒥᑦᖃᖓᑕᓲᓕᕆᔨᒥᑦ ᑳᓐᑐᕌᓕᐅᖅᑕᐃᓕᒋᔅᓯ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᑎᑦᑎᖃᑦᑕᕐᓂᕐᒧᑦ. 
 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᐱᐅᒃ. ᖃᐅᔨᒪᙱᓇᒃᑯ ᐅᖃᐅᔾᔨᒋᐊᖅᑎ, ᐅᖃᖅᓯᒪᙱᒻᒪᑦ 
ᑐᒃᓯᕋᐅᑎᒨᕐᓂᐊᕐᒪᖔᕐᒥᐅᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᐳᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐄ, ᑐᓴᕈᒪᕗᒍᑦ ᑕᒪᒃᑯᓂᖓ ᐃᓱᒫᓘᑕᐅᔪᓂᑦ ᒪᓕᒐᓕᐅᕐᕕᒻᒥᑦ ᐃᑲᔪᑦᑎᐊᕐᓂᖅᓴᕆᖁᓪᓗᒋᑦ ᐃᑲᔪᖅᓱᕐᓗᒋᑦ 
ᐊᓯᖏᓐᓄᓪᓗ ᐃᓱᒪᔅᓴᖅᓯᐅᕈᑕᐅᒋᐊᓕᓐᓄᑦ ᓄᓇᕗᒻᒥᐅᓄᑦ. ᐃᓱᒪᕗᖓ ᐅᖃᐅᓯᕆᕋᑖᖅᑕᖏᑦ ᑰᓕᐅᑉ  

ᐃᑲᔫᑎᖃᑦᑎᐊᕐᓂᐊᕐᒪᑕ. ᑕᐃᒫᒃ ᑭᓯᐊᓂ ᐱᔭᕇᑦᑎᐊᕐᓂᐊᕋᑦᑕ ᐅᕝᕙᓘᓐᓃᑦ ᐊᑲᖅᓴᖅᑎᐊᕐᓂᐊᕋᑦᑕ, 
ᐅᖃᕐᕕᐅᖃᑦᑕᕐᓗᑕ ᒪᓕᒐᓕᐅᑦᑎᓄᑦ. 
 
ᐃᒻᒪᖃ ᐅᖃᒃᑲᓐᓂᕈᒪ ᑳᓐᑐᕌᖑᓚᐅᖅᑐᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ, 
ᕿᑭᖅᑖᓗᒻᒦᓐᖔᖅᑰᓚᐅᕐᒪᑕ, ᑲᓇᐃᑎᐊᓐ ᓄᐊᑦ ᐊᒻᒪᓗ ᕘᔅᑎᐅ ᖃᖓᑕᓲᓕᕆᔨᐅᕘᒃ ᐊᐅᓪᓚᑎᑦᑎᖃᑦᑕᖅᑑᒃ 
ᐋᑐᕚᒧᑦ ᐊᒻᒪᓗ ᒪᓐᑐᕆᐊᒧᑦ. ᑭᕙᓪᓕᕐᒥ, ᖃᓄᐃᑦᑑᒻᒪᖔᑕ ᖃᖓᑕᓲᓕᕆᔩᑦ, ᑭᓯᐊᓂ ᓇᓗᕗᖓ ᕿᑎᕐᒥᐅᓂᑦ 
ᖃᓄᐃᑦᑑᒻᒪᖔᑕ. ᖃᐅᔨᒪᔪᖓ ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᐊᐅᓪᓚᖃᑦᑕᕐᒪᑕ ᑭᓯᐊᓂ ᖃᐅᔨᒪᓪᓚᑦᑖᙱᓚᖓ 
ᕿᑎᕐᒥᐅᓂᑦ. ᑕᐃᒪᓕᖃᐃ ᕕᒃᑕ ᑐᖏᓕᕐᒪ ᐃᑲᔪᖅᑎᖓ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᐳᖅ ᑕᒪᒃᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᓚᕖᓂᐊ ᐳᕋᐅᓐ. ᕕᒃᑕ ᑐᑐ. 
 
ᕕᒃᑕ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ ᓱᓕᔪᖅ ᑕᐃᒃᑯᐊ ᐊᐅᓪᓚᐅᔾᔨᖃᑦᑕᕐᓂᕐᒧᑦ ᐋᓐᓂᐊᔪᓂᒃ 
ᑳᓐᑐᕌᒃᒥᒃ ᐱᑕᖃᖅᑐᖅ ᑭᕙᓪᓕᕐᒥ. ᑲᑎᖃᑎᒋᒋᐊᖃᓱᕆᔭᕗᑦ ᐱᖓᓱᑦ ᖃᖓᑕᓲᖁᑎᖃᖅᑐᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᖅᑲᐅᔭᖏᑦ ᑕᐃᒪᐃᖁᔭᐅᓯᒪᓪᓗᓂ ᐊᖓᔪᖅᑲᐅᑎᓄᑦ ᐅᖃᐅᓯᖃᕐᓂᐊᕐᓗᑎᒃ ᐋᓐᓂᐊᕐᕕᓕᐊᖅᑐᓄᑦ 
ᑳᓐᑐᕌᖑᔪᒧᑦ. ᑕᒪᓐᓇ ᐱᔭᕇᕐᓯᒪᓕᕈᑦᑎᒍᑦ ᑮᓇᐅᔭᓂ ᐊᑐᖅᑐᒃᓴᐅᔪᓂ ᑕᒪᓐᓇ ᓯᕗᓪᓕᐅᑎᒍᒪᔭᓄᑦ, ᑕᐃᒃᑯᐊ 
ᐱᖓᓱᑦ ᖃᖓᑕᓲᖁᑎᖃᖅᑐᑦ ᑲᑎᖃᑎᒋᓗᒋᑦ ᐅᖃᐅᓯᕆᓗᒍ ᐊᐅᓪᓚᕐᕕᒃᓴᖏᑦ ᓇᒻᒪᒃᑎᓪᓗᒋᑦ 
ᐊᐅᓪᓚᖃᑦᑕᕐᓂᐅᔪᖅ ᑭᕙᓪᓕᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᐊᖓᔪᖅᑳᖅ ᐃᖅᑲᓇᐃᔭᖅᑎᖏᓪᓗ ᑭᒡᒍᑎᖏᓐᓄᑦ. 
 
ᔫᓂ 5, 2003, ᑕᒪᓐᓇ ᑎᑎᕋᖅᑕᐅᓚᐅᖅᑐᖅ ᐊᖓᔪᖅᑳᖅ ᐃᐊᑦ ᐲᑯᒧᑦ ᐊᖓᔪᖅᑳᖑᑎᓪᓗᒍ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᑕᐃᒃᑯᓄᖓ ᑕᓪᓕᒪᐅᔪᓄᑦ ᒪᓕᒐᓕᐅᖅᑎᐅᓚᐅᖅᑐᓄᑦ, ᐆᕕᑎ 
ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᓗᒃ, ᒋᓕᓐ ᒪᒃᓖᓐ ᐊᒻᒪ ᑭᐊᕙᓐ ᐅᐳᕋᐃᔭᓐ ᑎᑎᕋᓚᐅᖅᑕᖏᓐᓂ 
ᐃᒪᐃᓕᖓᓪᓗᓂᓗ “…ᑎᓕᐅᕆᕗᒍ ᐊᔪᕐᓇᖏᑉᐸᑦ, ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᓯᓂᖏᑦ 
ᖃᖓᑕᓂᐅᕙᒃᑐᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᑐᓂᔭᐅᖃᑦᑕᖏᓪᓗᑎᒃ ᐊᑕᐅᓯᑐᐊᒧᑦ ᖃᖓᑕᓱᓕᕆᔨᐅᔪᒧᑦ. ᑕᐃᒪᓕ 
ᐊᖓᔪᖅᑳᖑᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ ᐃᓱᒪᒋᐊᖁᕙᒃᑲ ᑖᒃᓱᒥᖓ ᑎᑎᖅᑲᐅᔪᒥᒃ ᐱᒋᐊᖅᑎᑦᑎᔪᖃᓚᐅᕐᒥᒻᒪᑦ 
ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᓐᓂᒃ. 
 
ᐊᑭᑭᓐᓂᕐᓴᐅᒐᔭᖅᐸᓪᓚᐃᔪᖅ ᑐᓂᔭᐅᑐᐃᓐᓇᐸᓐᖏᑉᐸᑕ ᐊᑕᐅᓯᕐᒧᑦ ᖃᖓᑕᓲᓕᕆᔨᐅᔪᒧᑦ. ᑕᐃᒪᓕ ᑕᐃᒫᒃ 
ᑲᒪᒋᔭᐅᖁᕙᕗᑦ. ᐊᖓᔪᖅᑳᖑᔪᖅ ᐱᓕᕆᕕᖓᓂ ᐃᓱᒪᒋᐊᖁᔭᕋ ᑕᒪᒃᓱᒥᖓ. ᐊᒻᒪ, ᐅᖃᐅᓯᕆᖅᑲᐅᔭᖏᑦ ᐲᑕᓴᓐ, 
ᐊᒻᒪ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᕿᒥᕐᕈᔭᐅᔭᕆᐊᖃᖅᑐᑦ ᓯᓚᕐᒧᐊᖅ ᐃᓱᓕᔾᔮᖏᑦᑐᖅ ᑕᐃᒃᑯᐊ ᑕᑯᒍᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᓚᕖᓂᐊ ᐳᕋᐅᓐ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕐᒪ ᐃᑲᔪᖅᑎᖓ ᐃᓚᓯᔪᒪᕙᓪᓚᐃᔪᖅ. 
 
ᐃᒃᓯᕙᐅᑕᖅ: ᕕᒃᑕ ᑐᑐ. 

ᕕᒃᑕ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᓕᐅᔭᓪᓚᑦᑖᓚᐅᕐᒪᑕ ᖃᓄᐃᖁᔭᐅᓂᖏᓐᓂᒃ ᐱᓕᕆᕕᒋᔭᕗᑦ ᑖᒃᑯᓇᓐᖓᑦ 
ᐊᖓᔪᖅᑲᐅᑕᐅᔪᓂᒃ ᐋᔨᖃᑎᖃᕐᓂᐊᖅᑎᓪᓗᒋᑦ ᐱᖓᓱᓂᒃ ᖃᖓᑕᓲᖑᔪᓂᒃ ᑕᒪᒃᑯᓇᓐᖓᑦ ᐋᖅᑭᒃᓯᒪᔪᓄᑦ 
ᖃᖓᑕᓲᓄᑦ ᐊᑐᖅᑕᐅᕙᒃᑐᓄᑦ ᑳᓐᑐᕌᒃᑕᐅᓂᖏᓐᓄᑦ ᑭᕙᓪᓕᕐᒧᑦ. ᐱᓕᕆᕕᐅᔪᖅ ᑕᒪᒃᓱᒥᖓ ᒪᓕᒃᑐᖅ. 
ᑕᐃᒃᑯᓄᖓᓕ ᐊᐅᓪᓚᖅᐸᒃᑐᓄᑦ ᑳᓐᑐᕌᖑᔪᓄᑦ, ᑕᒪᓐᓇ ᑎᓕᔾᔪᑕᐅᓚᐅᕐᒥᔪᖅ. 
 
ᑕᐃᓐᓇ ᑳᓐᑐᕌᖑᔪᖅ ᐊᑎᓕᐅᖅᑕᐅᓯᒪᓕᖅᑐᖅ, ᐋᖅᑭᒃᓯᒪᓪᓗᓂ ᐊᒻᒪᓗ ᐅᕙᑦᑎᓐᓄ ᑎᓕᓯᔾᔪᑕᐅᑉᐸᑦ 
ᐊᓯᔾᔨᖁᔭᐅᓗᓂ ᑳᓐᑐᕌᖑᔪᖅ ᑕᐃᒪᐃᒃᑲᔭᖅᑐᒍᑦ ᖃᓄᐃᓕᐅᕈᑎᒃᓴᓪᓚᕆᒻᒥ ᐅᖃᐅᔾᔭᐅᖏᒃᑯᑦᑕ ᑕᐃᓐᓇ 
ᑲᔪᓯᑎᑐᐃᓐᓇᕋᔭᖅᑕᕗᑦ ᑳᓐᑐᕌᖑᔪᖅ ᑭᓯᐊᓂ ᐱᓕᕆᕕᐅᔪᖅ ᐃᓱᒫᓗᒍᑎᖃᕐᓂᖅᐸᑦ ᐊᒃᑕᕐᓇᕐᓂᖓᓄ ᓄᓇᕗᒻᒥ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕕᒃᑕ ᑐᑐ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᓂᒃ ᐊᐱᕆᒃᑲᓐᓂᕈᒪᔪᖓ. ᖃᖓᒃᑯᑦ ᑕᐃᓐᓇ ᑎᓕᔾᔪᑕᐅᓚᐅᖅᐸ 
ᐊᖓᔪᖅᑲᐅᔪᑦ ᑲᑎᒪᔨᖏᓐᓂᒃ? 
 
ᐃᒃᓯᕙᐅᑕᖅ: ᐊᖓᔪᖅᑳᖅ ᓚᕖᓂᐊ ᐳᕋᐅᓐ. 
 
ᐊᖓᔪᖅᑳ ᓚᕖᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᒪ ᐃᑲᔪᖅᑎᖓ ᕕᒃᑕ ᑐᑐ 
ᑭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ: ᕕᒃᑕ ᑐᑐ. 
 
ᕕᒃᑕ ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᐃᑦ ᐊᑐᐊᒐᖏᑦ ᐱᖓᒧᓂᒃ ᐅᓪᓗᖃᖅᑎᓪᓗᒋᑦ ᐃᖅᖃᓇᐃᔭᓯᓂᑰᔪᖓ 
ᐱᓕᕆᕕᒻᒥ. ᐃᖅᑲᐅᒪᙱᑕᕋ ᐅᓪᓗᖅᓯᐅᑎᖓ ᖃᕆᑕᓐᓂ ᓂᐱᓯᒪᙱᒻᒪᑦ ᑭᓯᐊᓂ ᑐᓴᕈᓐᓇᖅᑎᑕᐅᓛᖅᑐᑦ 
ᒪᓕᒐᓕᐅᖅᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅ ᐊᐱᖅᑯᑎᒐ ᐱᔾᔪᑎᓕᑦ ᑳᓐᑐᕌᑦᒥᒃ ᑐᓂᔭᐅᔪᕕᓂᕐᒥᒃ 
ᑭᕙᓪᓕᕐᒥ ᐊᒻᒪᓗ ᑐᓂᔭᐅᓐᓂᖅᓱᓂ ᐊᑕᐅᓯᕐᒧᑦ ᑎᒻᒥᔫᓕᕆᕕᒻᒧᑦ. ᐊᑐᐊᕐᓂᖅᑭᓯᐅᒃ ᑐᑦᓯᕋᕈᒪᔪᓄᑦ ᒪᓂᒪᑎᑦᓯᓂᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑲᔪᖅᑎᖓ ᑐᖓᓕᕐᒪ, ᑐᑐ, 
ᑭᐅᑎᓐᓂᐊᖅᐸᕋ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᕕᒃᑕ ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ ᑕᐃᒫᒃ ᑐᑭᓯᔭᕋ ᑕᐃᓐᓇ ᐱᓕᕆᕕᒃ ᐊᑐᐊᖅᓯᓐᓂᕆᐊᖓ 
ᑐᑦᓯᕋᕈᒪᔪᓄᑦ ᒪᓂᒪᑎᑦᓯᓐᓂᕆᐊᖓ ᐋᓐᓂᐊᔭᖅᑐᖅᑐᓕᕆᓂᕐᒥᒃ ᑕᕝᕘᓇ, ᓱᓕ ᓯᕗᓕᖓᒍᑦ 
ᐃᖅᑲᓇᐅᔮᕆᓚᐅᙱᑕᕗᓐᓂ ᐱᓕᕆᕕᒻᒥ ᐊᒻᒪ ᐱᒋᐊᕋᑦᑕ, ᐃᖅᑲᓇᐃᔭᓕᕋᒪ ᐱᓕᕆᕕᒻᒥ 
ᐱᔭᕇᖅᐸᓪᓕᐊᓚᐅᖅᓯᒪᔭᕗᖅ ᑳᓐᑐᕌᑦ ᑐᑦᓯᕋᐅᑕᐅᒌᖅᓯᒪᓕᖅᑎᓪᓗᒍ ᑐᑦᓯᕋᐅᑏᑦ ᕿᒥᕐᕈᔭᐅᒌᖅᓯᒪᓕᖅᑎᓪᓗᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᑦᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᑦᓱᒧᐊᑦᓴᐃᓐᓇᖅ, ᒫᑦᓯᒥᐅᕙᓪᓚᐃᔪᔪᖅ. ᐊᑭᓂᒃ ᓇᓗᓇᐃᖅᓯᓯᒪᓂᖅᑕᖃᔪᔪᖅ 
ᐋᓐᓂᐊᔭᖅᑐᖅᑐᓕᕆᓂᕐᓄᑦ ᐱᔾᔪᑎᒋᓗᒋᑦ ᑐᐊᕕᕐᓇᖅᑐᓕᕆᓃᑦ ᒫᓂᑑᕙᒥ ᑭᓯᐊᓂ ᑕᑭᓪᓕᒋᐊᕆᓚᐅᖅᓯᒪᔪᑦ 
ᒪᑐᐃᖓᓂᖓᓂᒃ ᕕᐅᓪᓗᐊᓕᒧᑦ ᐊᑐᖅᑕᐅᒐᔭᙳᐊᖅᑐᒥᓂᕐᓂᒃ ᒫᑦᓯᒥ. ᑕᒪᓐᓇ ᓴᓂᑭᓗᐊᕐᒨᖓᔪᔪᖅ. ᑕᐃᓐᓇ 
ᑐᓂᔭᐅᓐᓂᕆᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓚᐃ ᑭᐅᑎᓐᓂᐊᖅᐸᕋ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᐸᓕᐅᖅᑎᐅᑉ ᐊᐱᖅᑯᑎᒋᓚᐅᖅᐸᓪᓚᐃᔭᖓ ᑖᓐᓇ ᐃᑉᐸᑦᓴᖅ ᐊᒻᒪᓗ 
ᐅᖃᓚᐅᖅᓱᖓ ᑕᐃᑦᓱᒨᓇ ᐃᒪᐃᒐᔭᕆᐊᑦᑕ, ᖃᐅᔨᒪᓐᓂᖏᓐᓇᒃᑯ ᐊᖏᓂᖅᐹᖅ ᒪᓂᒪᑎᑦᒥᒍᑎᒥᓂᖅ 
ᑐᑦᓯᕋᐅᑎᓂᒃ ᐱᔾᔪᑎᒋᓗᒍ ᖃᖓᑕᑎᑦᓯᓂᖅ ᓵᑕᑦᓯᓗᓂ ᐊᒻᒪᓗ ᐱᓕᕆᕕᕗᑦ ᐃᒪᐃᒐᔭᕆᐊᖓ, ᐱᓕᕆᕕᒃ 
ᑭᒥᕐᕈᔭᕆᐊᖓ ᑖᑦᓱᒥᖓ ᐃᓱᒫᓘᒻᒥᒃ ᐊᒻᒪᓗ ᑐᓴᕋᑦᓴᐅᒍᑎᖏᑦ ᐅᑎᕈᑎᒋᐊᖃᕋᔭᖅᓱᑎᒍ. ᑕᐃᒃᑯᐊ 
ᑐᓴᕋᑦᓴᐅᓇᔭᖅᑐᑦ ᐱᓯᒪᙱᑕᒃᑲ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᑦᓯᕙᐅᑖᖅ, ᑭᐅᔭᐅᑦᓯᕈᑎᒋᔪᓐᓇᖅᑑᔮᙱᑕᕗᑦ ᑭᕙᓪᓕᕐᒥ 
ᐋᓐᓂᐊᔭᖅᑐᖅᑐᓕᕆᓂᕐᓄᑦ ᑐᐊᕕᕐᓇᖅᑐᓂᒃ ᑳᓐᑐᕌᑦ. ᑕᐃᓐᓈ ᑐᓂᔭᐅᓐᓂᖅᑲ ᐊᒻᒪᓗ ᓴᓂᑭᓗᐊᕐᒨᖓᔪᖅ 
ᑐᓂᔭᐅᓯᒪᒋᕙ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᖓᓕᕋ ᕚᓂ ᕙᓚᐃᔅ ᑭᐅᑎᓐᓂᐊᖅᐸᕋ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐴᓂ ᐱᓚᐃ. 
 
ᐱᓚᐃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᓕᒪᐅᑎᖃᓚᖓᔪᖓ ᐱᖓᓱᓂᒃ ᐊᔾᔨᒌᙱᑦᓂᒃ ᒫᓐᓇ ᐅᖃᓕᒪᐅᑕᐅᔪᓂᒃ 
ᐅᕙᓂ ᓇᓗᓚᖅᓯᒻᒪᑕ. 
 
ᐃᓚᖓᒍᑦ ᑐᐊᕕᕐᓇᖅᑐᓕᕆᔨᓂᒃ ᐅᖃᓕᒪᐅᑎᖃᖅᑐᒍᑦ, ᐃᓚᖓᒍᑦ ᑐᐊᕕᕐᓇᖏᑦᑐᒃᑯᑦ ᐊᐅᓪᓚᖁᑎᓂᒃ 
ᐅᖃᐅᑎᖃᖅᓱᑕ, ᐊᓯᐊᒍᑦ ᐅᖃᐅᑎᖃᖅᓱᑕ ᓵᑕᓂᒃ. 
 
ᑐᐊᕕᕐᓇᖅᑐᓕᕆᓂᕐᒧᑦ ᑳᓐᑐᕌᑦ ᑐᓂᔭᐅᓯᒪᔪᖅ ᐊᒻᒪᓗ ᑐᓂᔭᐅᕙᓪᓚᐃᔪᑦᓱᓂ ᓅᕕᒻᕙᒥ ᐊᕐᕌᓂ, ᐅᕝᕙᓗ 
ᐅᑭᐅᑐᖃᐅᓕᖅᑎᓪᓗᒍ. ᐊᒻᒪᓗ ᑭᕙᓪᓕᕐᒥ ᑎᒻᒥᔫᓕᕆᔨᖏᓐᓅᔪᑦᓱᑎᒃ ᑎᓕᓯᓂᖏᒍᑦ ᒥᓂᔅᑕᐃᑦ. 
 
ᐊᒻᒪᓗ ᑎᒻᒥᔫᖃᕐᓇᓂ ᐋᓐᓂᐊᕕᓐᓄᑦ ᐊᐅᓪᓚᖃᑦᑕᕐᓃᑦ, ᑎᓕᔭᐅᓯᒪᔪᔪᒍᑦ ᑲᔪᓯᑎᓐᓂᐊᕐᓗᑎᒍ ᒪᓂᒪᑎᑦᓯᓂᖅ 
ᑐᑦᓯᕋᐅᑎᓂᒃ ᐊᑐᕈᓐᓃᖅᑎᑕᐅᔪᒻᒪᑦ ᐊᒻᒪᓗ ᐊᖏᖃᑎᖃᕋᓱᐊᓚᖓᓯᔪᑦᓱᑕ ᐱᖓᓱᓂᒃ ᑎᒻᒥᔫᓕᕆᔨᓂᒃ  

ᑖᕙᓂᒥᐅᓂᒃ, ᐊᒻᒪᓗ ᐅᓇ ᑲᑎᒪᓂᖅ ᐊᓂᒍᖅᐸᑦ, ᑕᐃᒪᐃᓪᓚᕆᓛᕐᓂᐊᖅᑐᒍᑦ, ᐊᖏᖃᑎᒋᓇᓱᐊᕐᓗᒋᑦ ᐱᖓᓱᑦ 
ᑎᒻᒥᔫᓕᕆᔩᑦ ᐱᔨᑦᓯᖅᑕᐅᓂᐊᕐᓗᑕ ᑎᒻᒥᔫᖃᕐᓇᓂ ᐋᓐᓂᐊᕕᓕᐊᖅᑐᓄᑦ. 
 
ᑐᕌᖓᒻᒪᑦ ᐊᑭᓕᖅᑕᐅᓯᒪᕙᑦᑐᓄᑦ ᖃᖓᑕᓲᓄᑦ, ᐃᓄᒃᑕᖃᑦᑎᓪᓗᒍ, ᐊᑭᓕᖅᑕᐅᓯᒪᔪᑦ ᓴᓂᑭᓗᐊᕐᒥ, ᒫᓐᓇᐅᔪᖅ, 
ᖃᐅᔨᒪᖏᑦᑐᖓ ᐱᑕᖃᕐᒪᖔᖅ. ᐊᐅᓚᑎᑦᑎᓯᒪᔪᑦ ᑐᒃᓯᕋᐅᑎᒥᒃ ᐱᓇᓱᐊᕈᒪᔪᓄᑦ ᐱᔨᑦᑎᕋᕐᓂᕐᒧᑦ ᑕᒪᐅᓇᑎᒍᑦ 
ᑐᑭᓯᔭᒃᑯᓪᓕ. 
 
ᑕᐃᒪᓕ ᐊᐱᕆᓯᒪᔪᖓ ᐃᖅᑲᓇᐃᔭᖅᑎᓐᓂᒃ ᖃᐅᔨᒋᐊᖁᓪᓗᒋᑦ ᑕᒪᑐᒥᖓ ᐊᒻᒪᓗ ᓂᕈᐅᓇᖅᑯᖅ 
ᑐᓴᖅᑎᑦᑎᖑᓐᓇᕐᓂᐊᕐᕋᑦᑕ ᑕᒪᑐᒧᖓ. ᐱᖓᓲᒻᒪᑕ ᐊᑦᔨᒌᖏᑦᑐᑦ ᐅᖃᐅᓯᐅᔪᑦ ᑐᑭᓯᑦᑎᐊᕐᕈᒪ ᒪᓕᒐᓕᐅᖅᑎᒥᒃ 
ᒫᓐᓇᐅᔪᖅ ᐅᖃᐅᓯᐅᓯᒪᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓴᖅᑮᔪᖅ ᐊᒥᓱᓂᒃ ᓇᓗᓇᐃᖅᓯᒍᕕᑦ ᑖᒃᑯᓂᖓ ᐱᖓᓱᓂᒃ 
ᐊᑦᔨᒌᖏᑦᑐᓂ. ᓯᕗᓪᓕᖅᐹᒥ ᐅᖃᖅᑲᐅᒍᕕᑦ, ᐊᐱᕆᓂᐊᖅᑲᐅᖏᑦᑐᖓ. 
 
ᑭᓯᐊᓂᓕ ᑕᒪᑐᒧᖓ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᖃᑦᑕᕐᓂᐅᔪᒧᑦ ᖃᖓᑕᓲᒃᑯᑦ ᓴᓂᑭᓗᐊᕐᒥᒃ, ᐋᓐᓂᐊᔪᒧᑦ 
ᑲᒪᒋᔭᐅᒋᐊᖃᕐᓂᐅᔪᖅ ᐅᐊᓇᐸᐃᒥ, ᑐᒃᓯᕋᖅᑐᖃᓲᖑᒻᒪᑦ ᖃᑦᑎᕌᕋᔭᕐᒪᖔᖅ ᑕᐃᒃᓱᒪᓂ ᐊᒻᒪᓗ 
ᐃᓱᓕᒃᕕᖃᓚᐅᖅᑐᓂ ᕕᕗᐊᓕ 12-ᒥᒃ, ᑭᓯᐊᓂᓕ ᑖᓐᓇ ᓄᖅᑲᑦᑎᑕᐅᓚᐅᖅᑐᖅ ᐊᒻᒪᓗ ᑐᓴᖅᓯᒪᔭᓐᓂᓕ 
ᑕᐃᑲᖓᑦ ᑲᒪᒋᔭᐅᔭᕆᐊᖃᑦᑐᓄᑦ ᐱᔨᑦᑎᖃᑦᑕᖅᑐᓄᑦ ᐊᐅᓇᐸᐃᒥ, ᐅᖃᓕᒫᓐᓂᐊᖅᑲᕋ, ᓇᐃᑦᑐᑯᓗᒃ, 
ᖃᓪᓗᓈᑎᑐᑦ ᐅᖃᓕᒫᓐᓂᐊᖅᐸ. 
 
ᑖᓐᓇ ᑎᑎᕋᖅᑕᐅᓚᐅᖅᑐᖅ ᑖᒃᑯᓄᖓ ᓯᑲᐃᐅᐊᑦᑯᑦ ᖃᖓᑕᓲᖁᑎᖏᓐᓄᑦ. (ᑐᓵᔨ ᓄᖅᑲᖅᐳᖅ) ᑎᑎᖅᑲᒥ 
ᑐᓂᓯᔪᒥᒃ ᐊᑭᓕᖅᑕᐅᓯᒪᔪᒥᒃ ᖃᖓᑕᓲᒥᒃ ᑕᖅᑭᐊᓄᑦ ᒫᑦᓯ 2004, ᐅᖃᐅᔾᔭᐅᒋᐊᓚᐅᖅᑐᑎᑦ ᑭᕙᓪᓕᕐᒥ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᓂᕆᐅᓚᐅᖅᑐᑦ ᐱᓂᐊᕆᐊᔅᓴᖅ ᑖᒃᓱᒥᖓ ᑐᒃᓯᕋᐅᑎᒥᒃ 
ᐱᓕᕆᔪᒪᔪᓄᑦ ᑖᒃᓱᒧᖓ ᐱᔨᑦᑎᓂᕐᒧᑦ ᑐᓂᔭᐅᓚᐅᖅᑐᖅ ᓯᕗᓂᐊᒍᑦ ᒫᑦᓯ ᓄᖑᐊᓂ ᐊᑐᓕᕐᓂᐊᕐᓗᓂ ᐃᐳᕈ 1, 
2004-ᒥ. ᑖᓐᓇ ᑎᑎᖅᑲᖅ ᑐᓴᖅᑎᑦᑎᔪᖅ ᐃᓕᓐᓂᒃ ᐱᕙᓪᓂᐊᓂᖓᓂᒃ ᑐᒃᓯᕋᐅᑎᓄᑦ ᐱᓕᕆᔪᒪᔪᓄᑦ 
ᐱᓕᕆᕕᐊᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᓪᓚᒡᕕᖏᓐᓂᒃ ᑲᖏᖅᖠᓂᕐᒥ ᐊᒻᒪᓗ ᐃᖃᓗᓐᓂᒃ, 
ᑭᖑᕙᕆᐊᖅᑕᐅᓯᒪᔪᑦ ᐊᒻᒪᓗ ᒫᑦᓯᒥ ᐊᑭᓕᖅᑕᐅᓯᒪᔪᒃᑯᑦ ᑐᓂᔭᐅᓯᒪᔪᖅ ᑭᕙᓪᓕᖅ ᖃᖓᑕᓲᖁᑎᖏᓐᓄᑦ 
ᐃᓚᒋᐊᖅᑕᐅᓂᐊᖅᑐᖅ ᐃᓱᖃᕐᓗᓂ ᑐᒃᓯᕋᐅᑎ ᐱᓕᕆᔪᒪᔪᓄᑦ ᑐᓂᔭᐅᓇᓱᐊᕐᓂᖓᓂ. ᐃᓚᒋᐊᖅᑕᐅᓂᖓ 
ᐅᖓᑕᐅᔾᔨᓂᐊᖏᑦᑐᖅ ᑕᖅᑭᓂᒃ 6-ᓯᓂᑦ ᐊᒻᒪᓗ ᒪᓕᑐᐃᓐᓇᖅᑐᓂᒃ ᐊᐅᓚᑕᐅᓂᖓᓄᑦ ᐊᑐᖅᐸᒌᖅᑐᒧᑦ 
ᑳᑦᑐᓛᒧᑦ ᐃᓱᓕᓐᓂᐊᖅᑐᖅ ᒫᑦᓯ 31, 2004-ᒥ. 
 
(ᑐᓵᔨ ᓄᖅᑲᖅᐳᖅ) ᐊᐱᖅᑯᑎᖓ: ᒪᓕᒐᒃᓴᖅᑕᖃᓚᐅᖅᐸ ᐅᕙᓂ ᕿᕙᓪᓕᕐᒥ ᐃᓚᒋᐊᖅᑕᐅᒍᒪᒐᓗᐊᖅᑎᓪᓗᒍ 6-
ᓯᓄᑦ ᑕᖅᑭᓄᑦ ᐊᒻᒪᓗ ᐊᑭᑦᑐᕋᐅᑎᓂᒃᑰᖏᓪᓗᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓈᖅ ᐊᖓᔪᖅᑳᖅ. ᐲᑯ. 
 
ᐊᖓᔪᖅᑳ ᐄᑐᐊ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ, ᖁᔭᒋᕙᕋ ᒪᓕᒐᓕᐅᖅᑎ 
ᐅᖃᐅᓯᖃᒻᒪᑦ ᐊᑦᔨᒌᖏᑦᑐᓂᒃ ᐃᓱᒫᓘᑎᐅᔪᓂᒃ ᑕᒪᑐᒧᖓ ᑐᓂᓯᖃᑦᑕᓂᕐᒧᑦ ᑳᑦᑐᓛᓂᒃ. ᑭᓯᐊᓂᓕ, ᐊᑕᐅᓯᖅ 
ᐊᑐᑲᒻᒪᒍᑎᐅᔪᖅ, ᑕᐃᓐᓇ ᑎᑎᖅᑲᖁᑎᖏᑦ ᐃᒪᓐᓇ ᐃᑦᔪᑎᒋᓕᕐᒪᑕ ᐊᒻᒪᓗ ᓂᕈᐊᖅᓯᒍᓐᓇᖅᑐᖓ ᖃᓄᐃᑦᑐᓂᒃ 
ᑎᑎᖃᓂᒃ ᓴᖅᑮᓂᐊᕐᒪᖔᕐᒪ ᖃᓄᓪᓗᑭᐊᖅ. 
 
ᑕᐃᒪᓕ ᐊᐱᕆᔪᒪᓪᓗᖓ, ᑲᑎᒪᕕᐅᑉ ᒪᓕᒐᕆᒻᒪᒋᑦ, ᑎᑎᖃᓂᒃ ᐱᑕᖃᑦᑎᑕᐅᔪᑦ ᓴᖅᑭᑕᐅᖃᑦᑕᕐᓗᑎᒃ 
ᐊᑐᖅᑕᐅᓂᐊᕐᒪᑕ ᐃᓘᓇᖏᓐᓄᑦ ᑲᑎᒪᕕᒻᒥ ᕿᒥᕐᕈᔭᐅᒍᓐᓇᕐᓂᐊᕐᒪᑕ. ᐊᒻᒪᓗ ᒪᓕᒐᓕᐅᖅᑎ ᓴᖅᑮᓯᒍᓂ  

ᑎᑎᖅᑲᓂᒃ, ᑕᐃᒪᓕ ᐅᖃᕈᑎᒋᔪᓐᓇᕋᔭᖅᑲᕗᑦ, ᑭᓯᐊᓂᓕ ᐊᑦᔨᖏᓐᓂᒃ ᐱᓯᒪᖏᓐᓇᒪ ᑎᑎᖃᐅᑉ ᐅᖃᐅᓯᐅᔪᖅ 
ᐅᕙᓐᓄᑦ ᐊᒻᒪᓗ ᓇᓗᖏᓚᖓ ᐊᖓᔪᖅᑳᖅ ᐊᑦᔨᖓᓂᑦᑕᐅᖅ ᐱᓯᒪᖏᒻᒪ. 
 
ᐃᓱᒪᓕᖅᑯᖓᓕ ᒪᓕᒐᓕᐅᖅᑎ ᑐᓂᓯᒍᓐᓇᕐᒪᖔᖅ ᐅᕙᑦᑎᓐᓄᑦ, ᐃᒃᓯᕚᕈᓐᓇᕐᕋᒪ ᐅᕙᓂ ᐅᖃᓕᒫᕐᓗᖓᓗ 
ᒫᓐᓇᐅᔪᖅ, ᐊᖓᔪᖅᑳᖅ ᐊᑦᔨᖓᓂᒃ ᐱᓯᒪᑦᑎᖏᒻᒪᑦ ᐃᓱᒪᔅᓲᑎᒋᓂᐊᖅᑕᒥᓂᒃ ᐊᒻᒪᓗ ᒪᓕᒐᓕᐅᖅᑏᑦ ᐅᕙᓃᑦᑐᑦ 
ᑲᑎᒪᕕᒻᒥ ᐊᓕᐊᓇᐃᒋᖏᑕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑯ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᓚᐅᖅᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐃᑲᔪᖅᐃᓇᓱᓚᐅᖅᑑᒐᓗᐊᖃᐃ, ᑭᓯᐊᓂᓕ ᖃᐅᔨᒪᓪᓚᑦᑖᓚᐅᖅᑐᑎᑦ ᖃᓄᐃᓕᐅᖅᑐᖃᓕᕐᒪᖔᖅ ᑕᐃᑯᓄᖓ 
ᑳᑐᓛᖑᔪᓄᑦ ᐊᒻᒪᓗ ᑐᒃᓯᕋᐅᑎᓄᑦ ᐱᓕᕆᔪᒪᓂᕐᒧᑦ, ᑲᒪᒋᔭᖃᕆᐊᖅᑕᐅᑎᒋᒍᓐᓇᓚᐅᖅᑐᖅ. ᑐᒡᓕᐊ ᐊᖓᔪᖅᑳᑉ 
ᑭᐅᖃᐅᒻᒪᑦ ᐊᐱᖅᑯᑎᓐᓂᒃ. ᐅᖃᐅᓯᖃᖅᑲᐅᔪᖓ ᓴᓂᑭᓗᐊᕐᒥᑦ ᑖᒃᓱᒪ ᑐᒡᓕᐊᑕ ᐊᖓᔪᖅᑳᑉ ᖃᐅᔨᒪᑦᑎᐊᖅᑕᖓ. 
 
ᐱᖓᓱᑐᐃᓐᓇᐃᑦ ᑕᖅᑭᐅᓚᐅᖅᑐᓂᑦ ᐅᖃᐅᓯᕆᔭᐅᖁᔭᐅᓚᐅᕐᒪᑦ. ᒪᑐᐃᖓᓪᓗᓂ ᐅᖃᐅᓯᐅᔪᖅ. ᓯᕗᕐᖓᒍᑦ 
ᑕᐃᑲᙵᑦ ᖃᐅᔨᓴᖅᑕᐅᖅᑳᕋᓂ, ᓄᖅᑲᖅᑎᑕᐅᓚᐅᕐᒪᑦ ᐊᖓᔪᖅᑳᑉ ᑐᖏᓕᐊ ᖃᐅᔨᒪᑦᑎᐊᖅᐳᖅ ᖃᓄᖅ 
ᐅᖃᐅᓯᖃᕐᒪᖔᕐᒪ. ᐅᖃᓚᐅᖅᐳᑦ ᑐᒃᓯᕋᐅᑎᒃᑯᑦ ᐱᓕᕆᐊᖃᕐᓂᐊᕐᓂᕋᖅᑐᑎᒃ ᐊᒻᒪᓗ ᑭᕙᓪᓕᖅ 
ᑳᓐᑐᕌᖃᖅᑎᑕᐅᔪᖅ ᐅᖓᕙᕆᐊᖅᑕᐅᓂᐊᖅᑐᓂ ᐱᖓᓲᔪᖅᑐᓂᑦ ᑕᖅᑭᓂᑦ. ᒪᓕᓐᓂᕋᐃᓪᓗᑎᓪᓗ ᑳᓐᑐᕌᓂᑦ, 
ᑭᓯᐊᓂ ᐊᐱᖅᑯᑎᒐᓕ ᑕᐃᒪᐃᒋᐊᖃᓚᕐᒪᖔᑕ ᐊᓯᐊᒎᕈᓐᓇᓚᕐᒪᖔᕐᓘᓐᓃᑦ. 
 
ᐊᖓᔪᖅᑳᖅ ᑭᐅᔪᓐᓇᕐᓂᖅᓴᐅᖅᑰᖅᐳᖅ ᐊᖓᔪᖅᑳᖑᓚᐅᖅᑐᒥᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᕙᒍᑎᒋᙱᓚᕋ ᐅᖃᐅᓯᕆᓚᐅᖅᑕᖓ ᒪᓕᒐᓕᐅᖅᑎᐅᑉ. 
ᐅᖃᑐᐃᓐᓇᖅᐳᖓ ᐃᒃᓯᕙᐅᑖᖅ, ᐃᕝᕕᑦ ᓇᒻᒥᓂᖅ ᑎᑎᖅᑲᓂᒃ ᐊᖏᕈᑎᖃᖅᐸᒃᑲᕕᑦ ᐅᕙᒍᑦ ᓵᖓᓂᑦ 
ᒪᓕᒐᓕᐅᕐᕕᒻᒥᑦ. ᐅᖃᑐᐃᓐᓇᖅᐳᖓ ᐅᖃᐅᓯᖃᕐᓂᐊᕈᕕᑦ ᑎᑎᖅᑲᓂᑦ ᐊᒥᓱᓕᐅᖅᓯᒪᔪᓂᑦ ᐱᓯᒪᑦᑎᖏᓐᓇᒪ 
ᒫᓐᓇᐅᔪᖅ. 
 
ᐊᕐᕌᓂᓕᓴᐅᔪᓐᓇᖅᐳᑦ ᐃᑉᐸᔅᓴᓕᓴᐅᔪᓐᓇᖅᑐᑎᓪᓗ ᐅᕝᕙᓘᓐᓃᑦ ᐱᖓᓲᔪᖅᑐᑦ ᐱᓇᓱᐊᕈᓰᑦ, ᐅᖃᓕᒫᖅᑲᐅᒐᕕᑦ 
ᐅᐊᑦᑎᐊᕈ ᖃᐅᔨᒪᑦᑎᐊᖅᑐᖓᓗ ᑕᕝᕙᓃᒋᐊᖃᕐᒪᑕ ᒪᓕᒐᓕᐅᕐᕕᒻᒥᑦ ᒪᓕᒐᓕᐅᖅᑏᑦ ᑕᑯᒍᓐᓇᖁᓪᓗᒋᑦ 
ᐅᖃᐅᓯᖃᕈᓐᓇᖁᓪᓗᒋᓪᓗ. 
 
ᑭᓱᑐᐃᓐᓇᐃ ᑳᓐᑐᕌᓅᖓᔪᑦ, ᐊᖓᔪᖅᑳᑉ ᑐᖏᓕᐊ ᐅᖃᐅᓯᕆᔭᖏᑦ, ᐊᐅᕙᔾᔪᑎᖃᙱᓚᖓ ᑕᒪᑐᒥᖓ. 
ᐅᖃᑐᐃᓐᓇᖅᐳᖓ ᐅᖃᐅᓯᖃᕐᓂᐊᕈᔅᓯ ᑎᑎᖅᑲᐃᑦ ᒥᔅᓵᓄᑦ ᒪᓕᒐᓕᐅᕐᕕᒻᒦᙱᑦᑐᓂᑦ ᑕᐃᒫᖑᙱᒻᒪᑦ 
ᐱᓕᕆᐊᖃᕐᓂᖅ ᒪᓕᒐᓕᐅᕐᕕᒻᒥᑦ ᑕᒪᓐᓇᓗ ᐊᑐᖅᑕᐅᖁᙱᓚᕋ. ᒪᓕᒐᓕᐅᖅᑎ ᓄᖅᑲᕐᓂᐅᓴᙱᑉᐸ ᐃᒃᓯᕙᐅᑕᖅ 
ᐊᐱᕆᔪᒪᕙᕋ ᒪᓕᒐᓕᐅᖁᓪᓗᒍ. ᓗ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐃᒃᓯᕙᐅᑕᐅᓪᓗᖓ ᐃᓕᓐᓂᐊᖅᐸᓪᓕᐊᒐᑦᑕ 
ᐱᔾᔪᓯᐅᔪᓂᑦ. ᑰᓖ ᐅᐸᓗᖓᐃᖅᓯᒪᕖᑦ ᐅᖃᓕᒫᕐᓂᐊᕐᓗᑎᑦ ᑎᑎᖅᑲᒥᑦ. 

ᑰᓕ: ᐃᒃᓯᕙᐅᑖᖅ. ᒨᓴᓕᐅᕈᓐᓇᖅᐳᖓ ᒫᓐᓇ, ᐋᓐᓂᐊᖅᑐᓕᕆᔨᒃᑯᑦ ᐅᖃᓕᒫᖁᓪᓗᒍ ᐋᓐᓂᐊᕕᓕᐊᖅᑐᓄᑦ 
ᖃᖓᑕᓲᒥᑦ ᐊᑭᓕᖅᓯᓯᒪᖃᑦᑕᕐᓂᕐᒧᑦᒃ ᓴᓂᑭᓗᐊᕐᒧᑦ ᐅᖃᐅᓯᐅᖁᔭᐅᓚᐅᖅᑐᑦ ᕕᕝᕗᐋᕆᐅᓚᐅᖅᑐᒥᑦ. ᑕᒪᔾᔭ 
ᒨᓴᓕᐊᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑎᑎᖅᑲᒃᑰᕈᓐᓇᖅᐳᖅ ᐊᒻᒪᓗ 
ᑐᑭᓕᐅᖅᑕᐅᓗᓂ ᑕᒪᒃᑮᓐᓂᑦ ᐅᖃᐅᓰᓐᓂᒃ ᑎᑎᖅᓯᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕉᓐᓂᒃ ᐅᖃᐅᓯᖃᐃᓐᓇᕈᒪᓪᓗᖓ ᐲᑰᑉ ᐊᐱᖅᑯᑎᒋᔭᖏᓐᓂᑦ. 
ᐱᔾᔪᑎᖃᒃᑲᓂᖅᑰᖅᐳᖅ ᑲᑎᒪᓐᓇᓪᓚᕆᒻᒥᑦ ᐊᐱᖅᓱᕐᓇᐅᔪᒧᑦ. 
 
ᑲᑎᒪᔨᑐᐃᓐᓇᐅᒐᑦᑕ. ᐊᔾᔨᒋᑦᑎᐊᖅᑰᙱᒻᒪᒋᑦ ᒪᓕᒐᐃᑦ. ᒪᓕᒐᓕᐅᖅᑎ ᐅᖃᐅᓯᖃᕈᓐᓇᖅᐳᖅ ᐊᔾᔨᒋᙱᑕᖓᓂᑦ 
ᐊᒻᒪᓗ ᑎᑎᖅᑲᐅᑉᐸᑦ ᐊᖓᔪᖅᑳᖃᕐᕕᒻᒥᑦ ᖃᐅᔨᒪᔭᐅᒋᐊᖃᖅᐳᖅ ᐊᖓᔪᖅᑳᖃᕐᕕᒃ ᑐᑭᓯᒋᐊᕈᑎᑕᖃᕐᒪᑦ. 
ᖃᐅᔨᒪᖅᑰᙱᒻᒪᑦ ᐊᖓᔪᖅᑳᖅ ᑕᒪᑐᒥᖓ. 
 
ᐊᒻᒪᓗ ᒨᓴᓕᐊᓄᑦ, ᐃᒃᓯᕙᐅᑖᖅ, ᐃᖅᑲᐅᒪᔭᒃᑯᑦ ᑲᑎᒪᔨᕋᓛᑐᐃᓐᓇᐃᑦ ᑎᑎᖅᑲᒃᑯᑦ ᒨᓴᓕᐅᕆᐊᖃᖅᑰᙱᒻᒪᑕ, 
ᒨᓴᓕᐅᑐᐃᓐᓇᖅᕐᓗᑎᒃ ᐱᔪᓐᓇᖅᐳᑦ. ᒨᓴᓕᐅᖅᑐᖃᕐᒪᑦ ᓄᖅᑲᐸᓪᓕᐊᔪᒪᔪᓂᒃ. ᑕᒪᒃᑮᒃ ᐅᖃᐅᓰᒃ ᐊᑐᖅᑐᒋᒃ 
ᑎᑎᕋᖅᓯᒪᒻᒪᑕ. ᐋᒡᒐᐅᖅᑰᖅᑐᖅ ᐃᒻᒪᖃ ᓄᖅᑲᖓᑲᐃᓐᓇᕈᑦᑕ ᖃᐅᔨᒋᐊᕐᓗᑕ ᑎᑎᕋᖅᑎᒥᑦ 
ᑲᔪᓯᒋᐊᓚᐅᙱᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ. ᓄᖅᑲᖓᑲᐃᓐᓇᕐᓂᐊᖅᐳᒍᑦ 15-ᒥᓂᔅᓯᓂᑦ ᒨᓴᓕᐅᕐᓗᓯ ᑐᑭᓕᐅᕐᓗᒋᓪᓗ.  
 
ᓄᖅᑲᖓᑲᐃᓐᓇᖅᑕ 15-ᒥᓂᔅᓯᓂᑦ. 
 
ᐳᐳ ᓄᖅᑲᖓᑲᐃᓐᓇᖅᑐᑦ 16:41 ᐊᒻᒪ ᐱᒋᐊᒃᑲᓐᓂᖅᑐᑎᑦ 17:19 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 002 – 2(1): ᓴᖅᑭᖅᑎᑕᐅᔪᑦ ᐊᑭᒋᔭᓂᑦ ᓵᑕᕆᐊᖃᖅᑎᑕᐅᕙᒃᑐᑦ 

ᖃᖓᑕᓲᓂᑦ ᓴᓂᑭᓗᐊᕐᒧᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᔾᔨᖓᓂᑦ ᐱᓯᒪᕖᑦ ᐱᒋᐊᖅᑎᑕᐅᔪᒧᑦ? ᐱᒋᐊᖅᑎᑕᐅᓯᒪᔪᖃᖅᑯ. ᐱᒋᐊᖅᑎᑕᒧᑦ. 
ᓈᒻᒪᓴᖅᑐᑦ. ᓈᒻᒪᓴᖅᑐᑦ, ᐊᒡᒐᓯ ᖁᒻᒧᐊᑎᔅᓯᐅᒃ. 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ 
 
ᐃᒃᓯᕙᐅᑕᖅ: ᓈᒻᒪᓴᙱᑦᑐᑦ, ᐊᒡᒐᓯ ᖁᒻᒧᐊᑎᔅᓯᐅᒃ. ᓈᒻᒪᓴᙱᑦᑐᑦ. ᐊᑕᐅᓯᖅ. ᓂᕈᐊᙱᑦᑐᑦ, ᐊᒡᒐᓯ 
ᖁᒻᒧᐊᑎᔅᓯᐅᒃ. ᐊᑕᐅᓯᖅ, ᒪᕐᕉᒃ, ᐱᖓᓱᑦ, ᑎᓴᒪᑦ, ᑕᓪᓕᒪᑦ, ᐱᖓᓲᔪᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᖅᑲᕈᒪᓕᖅᑯᖓ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ ᐊᒻᒪᓗ ᐊᐃᕙᐅᑕᐅᔪᓐᓇᕋᓂ. ᓈᒻᒪᓴᖅᑐᑦ, 
ᐊᒡᒐᓯ ᖁᒻᒧᐊᑎᔅᓯᐅᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᓴᒪᐅᔪᖅᑐᑦ. ᓇᒻᒪᓴᙱᑦᑐᑦ, ᓈᒻᒪᓴᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. 
ᓂᑯᕕᒍᓐᓇᖅᓯᕗᓯ ᓄᖅᑲᐸᓪᓕᐊᓗᓯ. ᓂᑯᕕᒍᓐᓇᖅᓯᕗᓯ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᕆᐊᕐᓗᑕ ᑲᑎᒪᔾᔪᑎᔅᓴᖅ 21. ᑲᑎᒪᔾᔪᑎᔅᓴᐃᑦ, ᐅᓂᒃᑳᓕᐊᖑᔪᖅ ᑲᑎᒪᑐᐃᓐᓇᓂᕐᒥᑦ, 
ᐃᕝᔭᒍᑕᐃᓚᒃ. 
 

ᑲᑎᒪᔾᔪᑎᔅᓴᖅ 21: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓪᓚᒃ): ᐅᖃᖅᑏ, ᑲᑎᒪᔨᕋᓛᖑᔪᑦ ᐃᓱᒪᔅᓴᖅᓯᐅᖅᓯᒪᕗᑦ ᒪᓕᒐᒃᓴᒥᑦ 2 ᐊᒻᒪᓗ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ ᐊᒻᒪᓗ ᓄᖅᑲᕈᒪᓕᖅᑐᑎᑦ. 
 
ᐊᒻᒪᓗᑦᑕᐅᖅ, ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᔪᖅ ᓄᖅᑲᖁᓕᖅᑐᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᖅᑯ. ᐊᐃᑉᐱᖅᑕᐅᕚ? ᐊᐃᑉᐱᖅᑕᖓ ᒥᔅᑕ ᕿᓚᕝᕙᖅ. ᓈᒻᒪᓴᖅᑐᑦ? 
ᓈᒻᒪᓴᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᒧᑦ 22, ᐱᖓᔪᐊᓐᓂ ᐅᖃᓕᒫᖅᑕᐅᓂᖅ 
ᒪᓕᒐᒃᓴᓂᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 23, ᑲᑎᒪᔾᔪᑎᔅᓴᐅᔪᑦ, ᒥᔅᑕ ᑯᐅᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 
ᑲᑎᒪᔾᔪᑎᒃᓴᐃᑦ ᑕᓪᓕᒥᕐᒧᑦ, ᒪᐃ 21, 2004; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᓂᖅ ᓄᖅᑲᖅᑐᖅ ᑎᑭᓐᓇᓱᐊᕐᓂᖓᓂ ᑕᓪᓕᕐᒥᖅ, ᒪᐃ 21, 10:00 ᐅᓪᓛᒃᑯᑦ. 
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 17:26ᒥ 



 

 

 


